
समर न्यूज | जम्मू

जम्मू और श्रीनगर के बीच सीधी 
वंदे भारत ट्रेन सेवा 30 अप्रैल से 
शुरू होने जा रही है, जिससे कश्मीर 
घाटी को हर मौसम में निर्बाध रेल 
कनेक्टिविटी मिलेगी। अधिकारियों 
के अनुसार, यह विशेष रूप से 
डिजाइन की गई ट्रेन कड़ाके की 
सर्दियों में शून्य से नीचे तापमान में 
भी सुचारू रूप से चलने में सक्षम 
होगी।
रेलवे अधिकारियों ने बताया कि 
अब तक वंदे भारत ट्रेन श्री माता 
वैष्णो देवी कटरा और श्रीनगर के 
बीच संचालित होती थी, लेकिन नई 
व्यवस्था के तहत इसे जम्मू तक 
विस्तारित किया जा रहा है। इससे 
यात्रियों को बिना किसी रुकावट के 
सीधे जम्मू से श्रीनगर तक सफर 

करने की सुविधा मिलेगी। इस सेवा 
का उद्घाटन रेल मंत्री अश्विनी 
वैष्णव द्वारा किया जा सकता है। 
यह पहल लंबे समय से स्थानीय 
लोगों और यात्रियों की मांग को पूरा 
करेगी, साथ ही अक्सर बाधित रहने 
वाले जम्मू-श्रीनगर नेशनल हाईवे 
पर निर्भरता भी कम करेगी। जम्मू-
श्रीनगर रूट पर चलने वाली यह 
देश की पहली सेमी-हाई-स्पीड ट्रेन 
160 किलोमीटर प्रति घंटा तक की 
रफ्तार से दौड़ेगी। 267 किलोमीटर 
लंबा सफर यह ट्रेन करीब 5 घंटे 15 

मिनट में पूरा करेगी। 20 कोच वाली 
यह पूरी तरह वातानुकूलित (एसी) 
ट्रेन श्री माता वैष्णो देवी कटरा और 
बिजबेहरा स्टेशन पर रुकेगी। इस 
ट्रेन के शुरू होने से कश्मीर घाटी 
में पर्यटन और व्यापार को बढ़ावा 
मिलने की उम्मीद है।
पहली बार ‘विंटराइजेशन’ 
तकनीक का इस्तेमाल
इस वंदे भारत ट्रेन में पहली बार 
विशेष ‘विंटराइजेशन’ तकनीक 
का उपयोग किया गया है। रेलवे 
अधिकारियों के अनुसार, पानी की 

पाइपलाइन को जमने से बचाने 
के लिए सेल्फ-रेगुलेटिंग हीटिंग 
केबल लगाए गए हैं, जो बाहरी 
तापमान के अनुसार अपने हीट 
आउटपुट को नियंत्रित करते हैं। 
इसके अलावा पानी की टकंियों में 
1800 वॉट के सिलिकॉन हीटिंग 
पैड लगाए गए हैं, जबकि बायो-
टैंक और अन्य टैंकों में भी विशेष 
हीटिंग सिस्टम की व्यवस्था की 
गई है, ताकि अत्यधिक ठडं में भी 
स्वच्छता प्रणाली प्रभावित न हो। 
ड्राइवर के केबिन की विंडशील्ड 
में भी हीटिंग एलिमेंट जोड़ा गया 
है, जिससे बर्फबारी और कोहरे के 
दौरान साफ दृश्यता बनी रहे। वहीं 
ट्रैक बैलास्ट से संभावित नुकसान 
से बचाने के लिए न्यूमटिक वाल्व 
को स्टेनलेस स्टील कवर से 
सुरक्षित किया गया है।

सूर्योदय
सुबह 5:46 बजे
सूर्यास्त
शाम 6:57 बजे

पंजाब के मुख्यमंत्री भगवंत सिंह 
मान ने आम आदमी पार्टी के सात 
राज्यसभा सांसदों के पार्टी छोड़ने के 
बाद बड़ा कदम उठाया है। उन्होंने 
राष्ट्रपति द्रौपदी मुर्मू से मुलाकात 
के लिए समय मांगा है। सूत्रों के 
मुताबिक, मुख्यमंत्री मान पंजाब 
के सभी विधायकों को साथ लेकर 
दिल्ली में राष्ट्रपति से मुलाकात करेंगे 
और पार्टी छोड़ने वाले सांसदों के खिलाफ ‘राइट टू रिकॉल’ लागू करने की 
मांग रखेंगे। इसके साथ ही आप नेता संजय सिंह उपराष्ट्रपति से मुलाकात 
कर दलबदल करने वाले सांसदों की सदस्यता रद्द करने की मांग करेंगे।

आम आदमी पार्टी मुख्यालय में 
राज्यसभा सांसद संजय सिंह ने प्रेस 
वार्ता कर दिल्ली के लोक निर्माण 
विभाग मंत्री प्रवेश साहिब सिंह वर्मा 
और कुछ मीडिया चैनलों पर तीखा 
हमला बोला। उन्होंने आरोप लगाया 
कि अरविंद केजरीवाल के आवास, 
जिसे ‘शीश महल’ कहा जा रहा है, 
से जुड़ी तस्वीरें पूरी तरह फर्जी और भ्रामक हैं। यदि कोई भी मीडिया 
संस्थान इन तस्वीरों का प्रसारण करता है, तो उसके खिलाफ मानहानि का 
मुकदमा दर्ज किया जाएगा। यह सब केजरीवाल की छवि खराब करने की 
साजिश है और सच्चाई जल्द सामने आएगी।

मान ने राष्ट्रपति से मिलने का समय मांगा

फर्जी तस्वीरें दिखाने वालों पर होगा 
मानहानि केस : संजय सिंह 

भाजपा का नाम कड्डे छड्डे पार्टी : मुख्यमंत्री 
मान; अन्ना ने दल-बदल को बताया गलत
<7 राज्यसभा सांसदों की 
बगावत, सियासी बयानबाजी से 
गरमाया माहौल

आम आदमी पार्टी के सात 
राज्यसभा सांसदों के इस्तीफे और 
भाजपा में शामिल होने के बाद देश 
की राजनीति में उथल-पुथल तेज हो 
गई है। राघव चड्ढा, संदीप पाठक 
और अशोक मित्तल समेत कई 
सांसदों के एक साथ पार्टी छोड़ने से 
खासतौर पर पंजाब की राजनीति में 
नए समीकरण बनने लगे हैं। पार्टी के 
भीतर इस घटनाक्रम के बाद लगातार 
मंथन जारी है। वरिष्ठ नेता मनीष 
सिसोदिया ने अरविंद केजरीवाल से 
मुलाकात कर स्थिति पर चर्चा की। 
सूत्रों के मुताबिक, पार्टी दलबदल 
विरोधी कानून के तहत कार्रवाई की 
तैयारी कर रही है और राज्यसभा के 
सभापति को पत्र भेजा जा सकता है।
भगवंत मान का भाजपा पर 
तीखा हमला
इस सियासी घटनाक्रम पर प्रतिक्रिया 
देते हुए पंजाब के मुख्यमंत्री भगवंत 
मान ने भाजपा पर तीखा हमला 
बोला। उन्होंने सोशल मीडिया पर 
लिखा,“अदरक, लहसुन, जीरा, 
मेथी, लाल मिर्च, काली मिर्च और 
धनिया—ये सात चीजें मिलकर 
सब्जी का स्वाद बढ़ाती हैं, लेकिन 
अपने आप में सब्जी नहीं बन 
सकतीं।” मान ने भाजपा को “कड्डे-
छड्डे पार्टी” करार देते हुए आरोप 
लगाया कि वह अन्य दलों को तोड़ने 

की राजनीति करती है और अपने 
“वॉशिंग मशीन” मॉडल से नेताओं 
को शामिल करती है।
पंजाब में टूट की खबरों को 
बताया अफवाह
पंजाब में आप विधायकों के टूटने की 
खबरों को खारिज करते हुए संजय 
सिंह ने इसे पूरी तरह अफवाह बताया। 
उन्होंने कहा कि सभी विधायक और 
सांसद पार्टी के साथ मजबूती से 
खड़े हैं और भगवंत मानसरकार 
के कामों से जनता संतुष्ट है। 
उन्होंने मुफ्त बिजली, बेहतर 
स्वास्थ्य सेवाएं, महिलाओं को 
आर्थिक सहायता और शिक्षा 
सुधार जैसी योजनाओं का हवाला 
देते हुए कहा कि इन उपलब्धियों 
से भाजपा घबराई हुई है। 
संजय सिंह ने आरोप लगाया कि 
गुजरात में आप के बढ़ते जनाधार 
से भाजपा चिंतित है और इसी कारण 

पार्टी के सोशल मीडिया प्लेटफॉर्म 
को निशाना बनाया जा रहा है। 
उन्होंने दावा किया कि पिछले 26 
दिनों में आप की पोस्ट को करीब 8 
करोड़ लोगों ने देखा, जो पार्टी की 
बढ़ती लोकप्रियता का संकेत है।
सोशल मीडिया पर पेज 3 के 
नेता : संजय राउत
वहीं, शिवसेना नेता संजय राउत ने 
भाजपा पर तीखा हमला बोलते हुए 
कहा कि उसकी राजनीति “बेशर्म” 
है। उन्होंने दलबदल करने वाले 
नेताओं को “सोशल मीडिया के 
पेज-3 नेता” तक करार दिया। ये 
सभी लोग थोक में गुंडों और भ्रष्ट 
लोगों की पार्टी में शामिल हो गए हैं... 
महाभारत में एक राक्षस है। उसका 
नाम बकासुर है। उसकी भूख कभी 
शांत नहीं होती, उसका पेट कभी 
नहीं भरता। राउत ने आगे कहा कि 
भाजपा बकासुरों की पार्टी बन गई है। 

बगावत की जड़ें: शाह की 
मोगा रैली से जुड़ीं
सूत्रों के अनुसार, इस पूरे घटनाक्रम 
की शुरुआत मार्च में हुई जब केंद्रीय 
गृह मंत्री अमित शाह ने मोगा में मार्च 
में ‘बदलाव रैली’ की। इसी दौरान 
भाजपा ने आप के असंतुष्ट नेताओं 
को अपने साथ लाने की रणनीति 
बनाई। जानकारी के अनुसार, इसी 
दौरान भारतीय जनता पार्टी ने आप 
के असंतुष्ट सांसदों को अपने साथ 
लाने का फैसला लिया था। हालांकि 
औपचारिक तौर पर राघव चड्ढा, 
संदीप पाठक और अशोक मित्तल 
को पार्टी अध्यक्ष नितिन नबीन की 
मौजूदगी में शामिल किया गया, 
लेकिन इसके राजनीतिक असर को 
लेकर सवाल बरकरार हैं।
स्वार्थ के लिए दल बदलना 
उचित नहीं : अन्ना हजारे
अन्ना हजारे ने कहा कि एक पार्टी 
छोड़कर दूसरी पार्टी में शामिल होना 
सही नहीं है… अपने स्वार्थ के लिए 
राजनीतिक दल बदलना उचित नहीं 
है। हमारे संविधान में इसका कोई 
उल्लेख नहीं है। हमारा संविधान 
सर्वोपरि है। हमारा देश संविधान के 
आधार पर चलता है।
क्या आप-भाजपा को 
मिलेगा फायदा
राजनीतिक विश्लेषकों के अनुसार, 
भाजपा  इस मौके का इस्तेमाल 
पंजाब में अपनी पकड़ मजबूत करने 
के लिए कर सकती है। गैर-सिख 
वोटरों को साधने की रणनीति पर 
काम संभव। हालांकि, कई नेताओं 

डीजीपी समेत कई बड़े नेताओं को जान से मारने की धमकी
मंगेतर को घर बुलाया, सेक्स 
की ओवरडोज़ दवा से मौत 

मोरनी हिल्स सर्वे के दावे 
पर सरकार घिरी, हाईकोर्ट 
ने जुर्माना भी लगाया

लॉरेंस की डॉक्यूमेंट्री विवाद गहरायाबंगाल चुनाव से पहले ईडी की कार्रवाई, 
हाबड़ा में छापेमारी से मचा हड़कंप

आप का क्या होगा...

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 7986630191 या ईमेल  
infosummerexpress@
gmail.com पर भेजें।

के पास मजबूत जनाधार नहीं होने 
से चुनावी असर सीमित रहने की 
संभावना है। वरिष्ठ पत्रकार हेमंत 
अत्री का कहना है कि पंजाब में 
भाजपा की असली टक्कर कांग्रेस 

से है, न कि आप से। बकौल अत्री 
जो नेता पार्टी छोड़कर गए हैं, उनका 
बड़ा जनाधार नहीं है, लेकिन एक 
साथ कई चेहरों के जाने से माहौल 
जरूर प्रभावित होता है।

<राशन घोटाले के मामले में 
कई कारोबारियों के ठिकानों 
पर जाचं
<तृणमूल ने लगाए एजेंसियों 
के दुरुपयोग के आरोप

एजेंसी | कोलकाता

पश्चिम बंगाल विधानसभा चुनाव 
के दूसरे चरण के मतदान से पहले 
प्रवर्तन निदेशालय ने एक बार फिर 
सक्रियता बढ़ा दी है। उत्तर 24 परगना 
जिले के हाबड़ा इलाके में शनिवार 
सुबह से कई स्थानों पर छापेमारी 
और तलाशी अभियान चलाया गया। 
कई चावल कारोबारियों के घरों और 
परिसरों पर ईडी की टीम पहुंची। 
केंद्रीय बल के जवान भी अभियान 
में साथ रहे।
ईडी सूत्रों के मुताबिक, यह कार्रवाई 
राशन घोटाला मामले से जुड़े वित्तीय 
अनियमितताओं के आरोपों के 
आधार पर की जा रही है। बताया 
गया है कि शनिवार तड़के कोलकाता 
स्थित सीजीओ कॉम्प्लेक्स से ईडी 
की कई टीमें रवाना हुई थीं। सूत्रों 
का कहना है कि अधिकारियों को 
कारोबारियों के घरों के बाहर कुछ 
समय तक इंतजार करना पड़ा। काफी 

देर तक दरवाजा नहीं खुलने के बाद 
लंबी प्रतीक्षा के पश्चात प्रवेश मिला 
और उसके बाद तलाशी अभियान 
शुरू किया गया। स्थानीय स्तर पर 
दावा किया गया है कि हावड़ा के 
कारोबारी समीर चंद और सागर 
साहा के आवासों पर भी ईडी की 
टीम पहुंची है, जहां तलाशी जारी है।
राज्य में विधानसभा चुनाव के 
माहौल के बीच पिछले कुछ सप्ताह 
से ईडी विभिन्न मामलों में लगातार 
सक्रिय नजर आ रही है। कभी घरों 
और दफ्तरों में तलाशी ली जा रही 
है, तो कभी संदिग्धों को पूछताछ के 
लिए सीजीओ कॉम्प्लेक्स बुलाया जा 
रहा है।
सत्तारूढ़ तृणमूल कांग्रेस ने ईडी की 
इस सक्रियता पर सवाल उठाए हैं। 

पार्टी का आरोप है कि चुनाव के 
समय केंद्रीय एजेंसियों का इस्तेमाल 
कर उसे राजनीतिक रूप से परेशान 
करने की कोशिश की जा रही है। 
तृणमूल के कई नेता और मंत्रियों को 
भी तलब किया गया है। कुछ नेता 
पूछताछ में शामिल हुए हैं, जबकि 
कुछ ने चुनाव प्रचार में व्यस्तता का 
हवाला देकर समय मांगा है।
उल्लेखनीय है कि राज्य में 23 
अप्रैल को पहले चरण में 152 
विधानसभा सीटों पर मतदान हो 
चुका है। दूसरे चरण में शेष 142 
सीटों पर 29 अप्रैल, बुधवार को 
मतदान होगा। हाबड़ा विधानसभा 
क्षेत्र में भी इसी चरण में वोट डाले 
जाएंगे। चुनाव परिणाम चार मई को 
घोषित किए जाएंगे।

<डॉक्यूमेंट्री पर रोक के बाद 
वाट्सऐप से धमकी, पुलिस और 
केंद्र सरकार हरकत में

समर न्यूज | चंडीगढ़

पंजाब में ‘लॉरेंस ऑफ पंजाब’ 
नामक डॉक्यूमेंट्री को लेकर विवाद 
अब गंभीर रूप ले चुका है। 
डॉक्यूमेंट्री पर रोक लगाए जाने के 
बाद राज्य के कई बड़े नेताओं और 
अधिकारियों को जान से मारने की 
धमकियां मिलने से सुरक्षा एजेंसियों 
में हड़कंप मच गया है।
जानकारी के अनुसार, जिन लोगों 
को धमकी भरे संदेश मिले हैं, उनमें 
डीजीपी गौरव यादव, अमरिंदर सिंह 
राजा वड़िंग, सुखजिंदर सिंह रंधावा 
और बालकौर सिंह शामिल हैं। यह 
धमकियां विदेशी वाट्सऐप नंबर 
से भेजी गई हैं, जिनमें साफ तौर 
पर जान से मारने की चेतावनी दी 

गई है। संदेश में लिखा गया है कि 
डॉक्यूमेंट्री हर हाल में रिलीज होगी 
और विरोध करने वालों को गंभीर 
परिणाम भुगतने होंगे।
इस मामले में सबसे पहले पंजाब 
कांग्रेस अध्यक्ष अमरिंदर सिंह राजा 
वड़िंग ने कड़ा रुख अपनाया। उन्होंने 
ओटीटी प्लेटफॉर्म ZEE5 को कानूनी 
नोटिस भेजते हुए डॉक्यूमेंट्री को 
“पंजाबियत का अपमान” बताया। 
साथ ही उन्होंने प्रधानमंत्री को पत्र 
लिखकर इस पर रोक लगाने की मांग 
की और पंजाब-हरियाणा हाईकोर्ट में 
जनहित याचिका भी दायर की।
पंजाब पुलिस ने भी इस मामले को 
गंभीरता से लेते हुए केंद्र सरकार को 
पत्र लिखा है। साइबर क्राइम विंग 
की ओर से चेतावनी दी गई कि 
यह डॉक्यूमेंट्री संगठित अपराध का 
महिमामंडन करती है, जिससे राज्य 
की कानून-व्यवस्था प्रभावित हो 

सकती है। वहीं, दिवंगत गायक सिद्धू 
मूसेवाला के पिता बलकौर सिंह ने 
इस पर तीखी प्रतिक्रिया दी। उन्होंने 
कहा कि गैंगस्टरों का महिमामंडन 
युवाओं के लिए जहर के समान है 
और यह पीड़ित परिवारों के घावों पर 
नमक छिड़कने जैसा है।
कांग्रेस सांसद सुखजिंदर सिंह 
रंधावाने भी डॉक्यूमेंट्री को 
“देशविरोधी” बताते हुए इसका 
विरोध किया और तुरंत प्रतिबंध 
लगाने की मांग की। उन्होंने कहा कि 
इससे युवाओं में गलत संदेश जाएगा 
और गन कल्चर को बढ़ावा मिलेगा।
धमकियों के बाद सभी प्रभावित 
नेताओं ने पुलिस को इसकी 
जानकारी दे दी है और सुरक्षा बढ़ा 
दी गई है। यह मामला अब सिर्फ 
एक डॉक्यूमेंट्री तक सीमित नहीं रहा, 
बल्कि कानून-व्यवस्था और सुरक्षा 
से जुड़ा बड़ा मुद्दा बन गया है।

<कमरे से दवाइयों के रैपर 
बरामद, पोस्टमॉर्टम के बाद 
विसरा जांच के लिए भेजा गया

समर न्यूज | गुरुग्राम

गुरुग्राम के सेक्टर-53 इलाके 
में एक 29 वर्षीय युवक की 
संदिग्ध परिस्थितियों में मौत का 
मामला सामने आया है। पुलिस 
को आशंका है कि युवक की मौत 
सेक्स पावर बढ़ाने वाली दवा के 
ओवरडोज के कारण हो सकती है। 
फिलहाल मौत के सही कारणों का 
पता लगाने के लिए विसरा जांच के 
लिए भेजा गया है।
मृतक की पहचान रोहित लाल के 
रूप में हुई है, जो नागपुर का रहने 
वाला था और नई दिल्ली स्थित 
क्वालिटी काउसंिल ऑफ इंडिया 
के कार्यालय में कार्यरत था। वह 
गुरुग्राम में किराए के पीजी फ्लैट में 
रह रहा था।
पुलिस के अनुसार, घटना का 
खुलासा वीरवार सुबह उस समय 
हुआ जब रोहित का एक सहकर्मी 
उसे फोन कर रहा था, लेकिन वह 
कॉल रिसीव नहीं कर रहा था और 
न ही कमरे का दरवाजा खोल रहा 

था। इसके बाद सहकर्मी ने पुलिस 
को सूचना दी।
सूचना मिलते ही पुलिस मौके पर 
पहुंची और दरवाजा तोड़कर अंदर 
दाखिल हुई, जहां युवक बिस्तर पर 
मृत अवस्था में पड़ा मिला। कमरे 
की तलाशी लेने पर कुछ दवाइयों 
और हेल्थ सप्लीमेंट्स के रैपर भी 
बरामद हुए हैं।
प्राथमिक जांच में सामने आया है 
कि युवक ने अपनी भावी मंगेतर 
को मिलने के लिए पीजी के कमरे 
में बुलाया था, लेकिन उससे पहले 
ही उसकी मौत हो गई थी। पुलिस 
ने यह शक जाहिर किया है कि 
युवक ने सेक्स पावर बढ़ाने वाली 
किसी दवा का सेवन किया था, 
जिसकी अधिक मात्रा के कारण 
हार्ट अटकै हो सकता है।
गुरुग्राम सेक्टर-53 थाना प्रभारी ने 
बताया कि घटनास्थल से बरामद 
दवाइयों और हेल्थ सप्लीमेंट्स 
और विसरा को फॉरेंसिक जांच के 
लिए भेजा गया है। रिपोर्ट आने के 
बाद ही मौत के असली कारणों का 
खुलासा हो सकता है। फिलहाल 
पुलिस सभी पहलुओं से मामले की 
जांच कर रही है।

समर न्यूज | मोरनी

मोरनी हिल्स क्षेत्र में सर्वे और 
सीमांकन कार्य को लेकर हरियाणा 
सरकार के दावों पर पंजाब एवं 
हरियाणा हाईकोर्ट में सवाल खड़े हो 
गए हैं। सुनवाई के दौरान सरकार ने 
दावा किया कि 16 अप्रैल से पहले 
ही सर्वे का काम शुरू कर दिया गया 
था और करीब 45 एकड़ क्षेत्र में यह 
प्रक्रिया पूरी भी कर ली गई है।
हरियाणा सरकार की ओर से यह 
भी बताया गया कि टेंडर प्रक्रिया 
पूरी हो चुकी है और संबंधित कार्य 
एक कंपनी को सौंप दिया गया है, 
जिसे निर्धारित समय के भीतर काम 
शुरू करने के निर्देश दिए गए हैं। 
प्रशासनिक और तकनीकी तैयारियां 
भी पहले से पूरी होने की बात कही 
गई।
हालांकि, याचिकाकर्ता पक्ष ने इन 
दावों को चुनौती देते हुए कहा कि 
जमीनी हकीकत इससे अलग है। 
उनके अनुसार, सर्वे कार्य अभी 
तक प्रभावी रूप से शुरू नहीं हुआ 
है। उन्होंने बताया कि भले ही 20 

पटवारियों की तैनाती की गई हो, 
लेकिन उनके पास पर्याप्त अनुभव 
नहीं है और जरूरी दस्तावेजों की 
भी कमी बनी हुई है। इसके अलावा, 
नायब तहसीलदार के चुनाव ड्यूटी 
में होने और बजट संबंधी दिक्कतों 
के चलते काम प्रभावित हो रहा है।
अदालत ने दोनों पक्षों के दावों में 
विरोधाभास को गंभीरता से लेते हुए 
कहा कि हरियाणा सरकार के दावे 
की सत्यता की जांच जरूरी है। कोर्ट 
ने संबंधित अधिकारी द्वारा दायर 
हलफनामे को रिकॉर्ड पर लेते हुए 
उसे देरी से प्रस्तुत करने पर 20 
हजार रुपये का जुर्माना भी लगाया।
हाईकोर्ट ने निर्देश दिए हैं कि अगली 
सुनवाई में स्पष्ट किया जाए कि 
हरियाणा सरकार द्वारा बताए गए 
तथ्यों में कितनी सच्चाई है। मामले 
की अगली सुनवाई दो सप्ताह बाद 
होगी। अदालत पहले ही मोरनी 
हिल्स क्षेत्र को संरक्षित वन घोषित 
करने और गैर-वन गतिविधियों पर 
रोक लगाने के निर्देश दे चुकी है, ऐसे 
में यह मामला और भी महत्वपूर्ण हो 
गया है।



समर न्यूज़  | संगरूर

शिरोमणि अकाली दल के हलका 
इंचार्ज एवं पूर्व विधायक अरविंद 
खन्ना नें स्थानीय अंबेडकर नगर 
व प्रताप नगर में जनसभाओं को 
संबोधित कर रहे थे। अरविंद खन्ना 
ने कहा कि पंजाब में अकाली दल 
की सरकार के सत्ता में आने पर राज्य 
को आर्थिक रूप से आत्मनिर्भर 

बनाया जाएगा। अरविंद खन्ना ने 
शहर के पूनिया टावर में शहर के 
सभी 29 वार्डों के कार्यकर्ताओं की 
बैठक लेकर उन्हें पार्टी की नीतियां 
घर-घर पहुंचाने के निर्देश दिए। 
बैठक में मौजूद सभी कार्यकर्ताओं 
ने संगरूर के विकास का संकल्प 
लिया। इस अवसर पर कई मौजूदा 
तथा पूर्व पार्षद व अकाली दल के 
पदाधिकारी व कार्यकर्ता मौजूद थे।

समर न्यूज  | मानसा

मानसा में एक दर्दनाक हादसे में दो 
स्कूली छात्रों की नहर में डूबने से 
मौत हो गई। दोनों बच्चे स्कूल जाने 
की बात कहकर घर से निकले थे, 
लेकिन रास्ते में नहर में नहाने चले 
गए और हादसे का शिकार हो गए। 
मृतकों की पहचान गाँव ढैपई के 
16 वर्षीय गुरविंदर सिंह और भीखी 
के 15 वर्षीय सुखप्रीत सिंह के रूप 
में हुई है। 
दोनों आपस में अच्छे दोस्त थे 
और दसवीं कक्षा के छात्र थे। 
जानकारी के अनुसार, दोनों 
सुबह करीब 10 बजे स्कूल 
जाने के लिए घर से निकले थे, 
लेकिन नहर में नहाने उतर गए। 
कुछ समय बाद परिजनों को 
बच्चों के डूबने की सूचना मिली, 
जिसके बाद गांव के लोग और 
परिवार के सदस्य मौके पर पहुंचे। 

गोताखोरों की मदद से करीब चार 
बजे दोनों के शव घटनास्थल से 
काफी दूर से बरामद किए गए। 
इस हादसे की खबर मिलते ही 
परिवारों में मातम छा गया।
 बताया जा रहा है कि दोनों अपने 
माता-पिता की इकलौती संतान थे, 
जिससे दुख और भी गहरा हो गया है। 
पुलिस ने शवों को कब्जे में लेकर 
मानसा के सिविल अस्पताल की 
मोर्चरी में रखवा दिया है। डॉक्टरों 
के अनुसार पोस्टमार्टम के बाद 
शव परिजनों को सौंप दिए जाएंगे। 
पुलिस मामले की जांच कर रही है।

2 खास बातचीतwww.summerexpress.in←←

तरनतारन पुलिस ने 11 आरोपी पिस्तौल 
और हेरोइन समेत किए गिरफ्तार

समर न्यूज़  | दिल्ली

जनगणना देश या किसी निर्दिष्ट 
क्षेत्र में रहने वाले सभी व्यक्तियों 
से संबंधित जनसांख्यिकीय, 
सामाजिक, सांस्कृतिक और 
आर्थिक आंकड़ों को एकत्र करने, 
संकलित करने, विश्लेषण करने 
और प्रसारित करने की प्रक्रिया है। 
जनगणना के माध्यम से एकत्रित 
की गई जानकारी की प्रचुरता 
इसे योजनाकारों, प्रशासकों, 
शोधकर्ताओं और अन्य डटेा 
उपयोगकर्ताओं के लिए डेटा का 
सबसे समृद्ध स्रोत बनाती है। 
सरकार के अनुसार, जनगणना 
शासन का एक महत्वपूर्ण आधार 
है, जो राजनीतिक, सामाजिक और 
आर्थिक क्षेत्रों में सोच-समझकर 
निर्णय लेने में सहायक होती है। 
जनगणना के आंकड़ों से समावेशी, 
लक्षित और जनसंख्या की विविध 

आवश्यकताओं के अनुरूप नीति 
निर्माण संभव होता है।
देश में जनगणना आयोजित करने 
के सबसे शुरुआती संदर्भ कौटिल्य 
के अर्थशास्त्र (321-296 ईसा 
पूर्व) और बाद में सम्राट अकबर 
के शासनकाल में अबुल फजल के 
‘आईन-ए-अकबरी’ में मिलते हैं। 
भारत में पहली आधुनिक जनसंख्या 
जनगणना 1865 से 1872 के बीच 
आयोजित की गई थी, हालांकि यह 
सभी क्षेत्रों में एक साथ नहीं हुई 
थी। भारत ने अपनी पहली समवर्ती 

जनगणना 1881 में आयोजित की। 
तब से, भारतीय जनगणना विभिन्न 
पहलुओं पर विश्वसनीय, समय-
परीक्षित आंकड़े प्रदान करती आ 
रही है।
प्रत्येक क्रमिक जनगणना ने अपनी 
पद्धतियों को परिष्कृत किया, 
कवरेज बढ़ाया और जनसंख्या 
को बेहतर ढंग से समझने के लिए 
प्रश्नों में संशोधन किया। जनगणना 
2027 भारतीय जनगणनाओं की 
श्रृंखला में 16वीं और स्वतंत्रता के 
बाद से आठवीं जनगणना होगी। यह 

विश्व की सबसे बड़ी जनगणना 
होगी और डिजिटल एकीकरण, 
डेटा सुरक्षा को मजबूत करने 
और प्रक्रियाओं को सुव्यवस्थित 
करने की दिशा में एक महत्वपूर्ण 
कदम है, जो साक्ष्य-आधारित नीति 
निर्माण को सुदृढ़ करती है। इसमें 
कई अग्रणी विशेषताएं शामिल हैं, 
जिनमें मोबाइल-आधारित डटेा 
संग्रह, जनगणना प्रबंधन एवं 
निगरानी प्रणाली (सीएमएमएस) 
पोर्टल के माध्यम से लगभग 
वास्तविक समय की निगरानी, एक 

वैकल्पिक स्व-गणना सुविधा और 
भौगोलिक संदर्भ वाले क्षेत्राधिकारों 
का व्यापक उपयोग शामिल है। 
जनसंख्या गणना चरण के दौरान 
व्यापक जाति गणना की जाएगी।
उन्नत डिजिटल उपकरणों द्वारा 
समर्थित, इस प्रक्रिया का उद्देश्य 
डेटा सुरक्षा और सार्वजनिक 
भागीदारी के उच्चतम मानकों को 
सुनिश्चित करते हुए तीव्र, अधिक 
सटीक और विस्तृत डटेा प्रदान 
करना है। भारत में जनगणना तब 
से हर दस साल में आयोजित 
की जाती है। हालांकि, कोविड-
19 महामारी के कारण 2021 में 
होने वाली जनगणना समय पर 
नहीं हो सकी। इसलिए, 2027 
की जनगणना इस क्रम में अगली 
जनगणना होगी और यह कुल 
मिलाकर 16वीं भारतीय जनगणना 
और स्वतंत्रता के बाद से आठवीं 
जनगणना होगी।

अब मोबाइल ऐप से होगी देश की जनगणना
मनप्रीत सिंह | रूपनगर

समर न्यूज़

भारतीय जनता पार्टी, जिला रूपनगर 
के अध्यक्ष और ‘इंसानियत पहले’ 
के संस्थापक सरदार अजयवीर सिंह 
लालपुरा के नेतृत्व में एक और 
महत्वपूर्ण सेवा कार्य संपन्न किया 
गया। ‘ह्यूमैनिटी फर्स्ट’ द्वारा आयोजित 
नेत्र जांच शिविरों के माध्यम से जांचे 
गए 23 मरीजों की आंखों के सफल 
ऑपरेशन किए गए। इन मरीजों को 
आधुनिक लेंस लगाए गए तथा उन्हें 
मुफ्त दवाइयां और चश्मे भी प्रदान 
किए गए। यह सेवा रूपनगर स्थित 
शर्मा अस्पताल में आयोजित की गई, 
जहां नेत्र रोग विशेषज्ञ डॉ. पवन शर्मा 
और उनकी टीम ने सराहनीय कार्य 
किया।
ऑपरेशन के बाद मरीजों का हालचाल 
जानने के लिए अजयवीर सिंह 

लालपुरा की माता श्रीमती हरदीप कौर 
लालपुरा शर्मा अस्पताल पहुंचीं।
भाजपा रूपनगर मंडल के अध्यक्ष 
जगदीश चंद काजला ने भी लालपुरा 
परिवार के इस सेवा कार्य की सराहना 
करते हुए कहा, “यह पहली बार 
हुआ है कि जो कार्य विधायक और 
सांसद नहीं कर सके, वह अजयवीर 
सिंह लालपुरा ने स्वयं कर दिखाया।” 
उन्होंने कहा कि लालपुरा परिवार न 
केवल नेत्र जांच शिविर आयोजित 
करता है, बल्कि व्यापक स्तर पर 
मुफ्त मेडिकल चेकअप कैंप, कैंसर 
जांच शिविर, दवाइयों का वितरण, 

जरूरतमंद छात्राओं को साइकिलें, 
दिव्यांग व्यक्तियों के लिए व्हीलचेयर, 
लड़कियों के लिए शगुन योजना, नशा 
मुक्ति अभियान के तहत खेल सामग्री 
वितरण और मुफ्त जिम सुविधाएं भी 
समय समय पर उपलब्ध कराता है। 
उन्होंने कहा कि रूपनगर जिले के लोग 
सौभाग्यशाली हैं कि उन्हें लालपुरा 
परिवार मिला है।
इस अवसर पर माता हरदीप कौर 
लालपुरा ने डॉ. पवन शर्मा और उनकी 
टीम का धन्यवाद करते हुए बताया 
कि अब तक कुल 380 ऑपरेशन 
सफलतापूर्वक किए जा चुके हैं। 
उन्होंने यह भी कहा कि आने वाले 
समय में और अधिक मरीजों की 
आंखों की सर्जरी की जाएगी। उन्होंने 
जोर देकर कहा कि अजयवीर सिंह 
लालपुरा का संगठन समाज सेवा के 
लिए पूरी तरह समर्पित है और भविष्य 
में भी ऐसे सेवा कार्य जारी रहेंगे।

लालपुरा की संस्था इंसानियत पहले द्वारा 
23 मरीजों की आंखों का मुफ्त ऑपरेशन

समर न्यूज | मोहाली

फेज-8 थाना पुलिस ने चोरों पर 
सक्थ कार्रवाई करते हुए चोरी के 
मामले में दो आरोपितों को गिरफ्तार 
किया है। यह कार्रवाई जिले में सक्रिय 
आपराधिक तत्वों पर नकेल कसने के 
अभियान के तहत की गई। पुलिस के 
अनुसार सेक्टर-69 मोहाली निवासी 
एक महिला की शिकायत पर अज्ञात 
व्यक्तियों के खिलाफ मुकदमा नंबर 
44 के तहत बीएनएस की विभिन्न 
धाराओं में केस दर्ज किया गया था। 
जांच के दौरान पुलिस ने खुफिया 
सूचना और मानव खुफिया (ह्यूमन 
इंटेलिजेंस) के आधार पर आरोपियों 
की पहचान की। गिरफ्तार आरोपितों 
की पहचान शंकर थापा निवासी खरड़ 
और श्याम मंडल निवासी दरभंगा 
(बिहार) के रूप में हुई है। पुलिस ने 
शंकर थापा को 10 अप्रैल 2026 और 
श्याम मंडल को 16 अप्रैल 2026 को 
गिरफ्तार किया।

समर न्यूज | अजनाला 

खडूर साहिब से MP अमृतपाल 
सिंह को आज अजनाला कोर्ट में 
2 दिन का पुलिस रिमांड खत्म होने 
के बाद वीडियो कॉन्फ्रेंसिंग के जरिए 
पेश किया गया। कोर्ट ने उन्हें 30 
अप्रैल तक न्यायिक हिरासत में भेज 
दिया है। उनके वकील रितुराज सिंह 
ने बताया कि पुलिस अब तक किसी 
भी तरह की रिकवरी नहीं कर पाई 
है। अजनाला पुलिस ने आगे किसी 
अतिरिक्त पुलिस रिमांड की मांग नहीं 
की। सुनवाई में मामला शांतिपूर्ण रहा 
और अदालत ने न्यायिक हिरासत का 
आदेश दिया। गौरतलब है कि पंजाब 
पुलिस की एक विशेष टीम 21 
अप्रैल को असम की डिब्रूगढ़ सेंट्रल 
जेल पहुंची थी, जहां अमृतपाल सिंह 
राष्ट्रीय सुरक्षा कानून  के तहत बंद 
थे। उनकी NSA के तहत नजरबंदी 
22 अप्रैल को समाप्त हो चुकी है। 
अमृतपाल सिंह के वकील एडवोकेट 
ऋतुराज सिंह ने बताया था कि 
NSA समाप्त हो चुका है, लेकिन 
FIR नंबर 39 के तहत कानूनी 
कार्रवाई जारी है।

बरात पर हमला,व्यक्ति 
और बच्चा घायल 

अमृतपाल को 30 तक 
न्यायिक हिरासत में भेजा

मनप्रीत सिंह | रूपनगर
समर न्यूज़ 

एडिशनल डिप्टी कमिश्नर चंद्रज्योति 
सिंह ने बताया कि साल 2026 के 
लिए पंजाब स्टेट टीचर एलिजिबिलिटी 
टेस्ट (PS TET-I और PS TET-
II) परीक्षा 26 अप्रैल, 2026 को जिले 
के अलग-अलग सेंटर्स पर हो रही है। 
उन्होंने बताया कि PS TET-I परीक्षा 
सुबह 9:30 बजे से दोपहर 12 बजे तक 
और PS TET-II परीक्षा दोपहर 02:30 
बजे से शाम 5 बजे तक होगी। प्रशासन 
ने परीक्षा को चीटिंग-फ्री और फेयर 
तरीके से कराने के लिए खास इंतज़ाम 
किए हैं। एडिशनल डिप्टी कमिश्नर ने 
कहा कि ये ऑर्डर 26 अप्रैल 2026 को 
एग्जाम के समय लागू रहेंगे और जिले 
के सभी संबंधित डिपार्टमेंट को इनका 
पालन पक्का करने के लिए निर्देश जारी 
कर दिए गए हैं। उन्होंने लोगों से अपील 
की कि वे एडमिनिस्ट्रेशन का सहयोग 
करें और एग्जाम को आसानी से कराने 
में मदद करें।

प्रशासन ने PSTET 
परीक्षा के लिए सेक्शन 
163 लागू किया

डिज़िटाइज़ेशन 2027 में होगी भारत की पहली डिजिटल जनगणना

अरविंद खन्ना ने संगरूर शहर में 
किया जनसभाओं का आयोजन

मानसा में नहर में नहाने गए 
दो छात्रों की डूबकर मौत

एजेंसी  | मऊ

उत्तर प्रदेश के मऊ जनपद में 
थाना दोहरीघाट क्षेत्र के बरसातपुर 
अहिरानी हाईवे पर शुक्रवार देर रात 
करीब 3 बजे सड़क दुर्घटना में पांच 
लोगों की मौके पर ही मौत हो गई। 
सूचना पर पहुंची पुलिस मामले की 
जांच कर रही है।
पुलिस अधीक्षक कमलेश बहादुर 
के मुताबिक, एक स्कॉर्पियो वाहन 
(जेएच 21 जी 3927) अनियंत्रित 
होकर अपनी लेन से निकलकर 
दूसरी लेन में पहुंच गया और 
सामने से आ रही ट्रेलर (बी आर 
28जीबी 2171) से जोरदार भिड़ंत 
हो गई। टक्कर इतनी भीषण थी कि 
स्कॉर्पियो में सवार सभी पांच लोगों 
की मौके पर ही मौत हो गई। हादसे 
में वाहन में मौजूद एक पालतू कुत्ते 
की भी जान चली गई। घटना के 
बाद मौके पर अफरातफरी मच गई 
और स्थानीय लोगों की भीड़ जमा 

हो गई।
सूचना मिलते ही थाना दोहरीघाट 
पुलिस मौके पर पहुंची और राहत 
एवं बचाव कार्य शुरू किया। 
पुलिस ने सभी शवों को कब्जे में 
लेकर पोस्टमार्टम के लिए जिला 
अस्पताल मऊ भेज दिया है और 
आवश्यक विधिक कार्रवाई की जा 
रही है। मृतकों की पहचान विनय 
श्रीवास्तव (53), उनके पुत्र 
कृतार्थ श्रीवास्तव (27), पत्नी 
अर्चना श्रीवास्तव (48) निवासी 

रानीडीहा, थाना खोराबार, जनपद 
गोरखपुर, तथा रविन्द्र यादव (20) 
और पुरुषोत्तम कुमार (28) 
निवासी मटीहानी, थाना मोहनपुर, 
जिला गया (बिहार) के रूप में हुई 
है। बताया जा रहा है कि पूरा परिवार 
रांची में अपनी पुत्री की शादी संपन्न 
कराकर वापस घर लौट रहा था, 
तभी रास्ते में यह हादसा हो गया। 
पुलिस घटना की जानकारी अन्य 
परिवार को देकर आगे की कार्रवाई 
कर रही है।

स्कॉर्पियो-ट्रेलर टक्कर में 5 की मौत
एजेंसी | कच्छ

कच्छ के जखौ समुद्री तट पर वर्ष 
2021 में पकड़े गए अंतरराष्ट्रीय 
ड्रग्स तस्करी के चर्चित मामले में 
भुज की स्पेशल एनडीपीएस कोर्ट 
ने कड़ा फैसला सुनाया है। भारतीय 
समुद्री सीमा के जरिए करीब ₹380 
करोड़ की हेरोइन देश में घुसाने की 
साजिश रचने वाले 6 पाकिस्तानी 
नागरिकों को कोर्ट ने 20 साल की 
कठोर कैद की सजा सुनाई है। साथ 
ही प्रत्येक दोषी पर 2 लाख रुपये का 
जुर्माना भी लगाया गया है।
यह मामला दिसंबर 2021 में सामने 
आया था, जब गुजरात एटीएस को 
विश्वसनीय सूत्रों से सूचना मिली थी 
कि पाकिस्तान के कराची बंदरगाह 
से “अल हुसैनी” नाम की एक नाव 
भारी मात्रा में हेरोइन लेकर भारतीय 
जलसीमा की ओर बढ़ रही है। सूचना 
मिलते ही एटीएस ने भारतीय तटरक्षक 
बल के साथ मिलकर संयुक्त 

ऑपरेशन चलाया। 20 दिसंबर 
2021 की सुबह जखौ के पास समुद्र 
में संदिग्ध बोट को घेरकर पकड़ा 
गया। तलाशी के दौरान बोट में सवार 
सभी 6 लोग पाकिस्तानी नागरिक पाए 
गए और उनके पास से करीब ₹380 
करोड़ कीमत की हेरोइन बरामद हुई। 
इस मामले में 21 दिसंबर 2021 को 
एनडीपीएस एक्ट के तहत केस दर्ज 
किया गया। जांच के दौरान बोट का 
रूट, GPS डेटा, अंतरराष्ट्रीय संपर्क, 
मोबाइल रिकॉर्ड, फॉरेंसिक रिपोर्ट 

और अन्य तकनीकी साक्ष्यों की गहन 
जांच की गई। एटीएस ने मजबूत 
चार्जशीट दाखिल करते हुए कोर्ट 
में कुल 203 दस्तावेजी सबूत और 
13 गवाह पेश किए। इसमें एटीएस 
अधिकारी, कोस्ट गार्ड के जवान 
और फॉरेंसिक विशेषज्ञ शामिल थे। 
भुज की स्पेशल एनडीपीएस कोर्ट ने 
सभी सबूतों और गवाहों के आधार 
पर सभी को दोषी करार दिया। 
कोर्ट ने कहा कि नशीले पदार्थों की 
तस्करी केवल कानून का उल्लंघन 

नहीं, बल्कि देश की युवा पीढ़ी और 
आंतरिक सुरक्षा के लिए गंभीर खतरा 
है। कोर्ट ने सभी को एनडीपीएस एक्ट 
की धाराओं 8(C), 22(C), 25 
और 29 के तहत दोषी ठहराते हुए 
20 साल की सख्त कैद और जुर्माने 
की सजा सुनाई। चार साल बाद आए 
इस फैसले ने यह स्पष्ट कर दिया 
है कि भारत की समुद्री सीमाओं के 
जरिए नशे की तस्करी करने वालों के 
खिलाफ कानून और सुरक्षा एजेंसियां 
पूरी तरह सख्त हैं।

6 पाकिस्तानी तस्करों को 20 साल की सजा

शुभम शर्मा | फिल्लौर
समर न्यूज़

फिल्लौर में आज लघु उद्योग भारती 
फिल्लौर यूनिट की और से स्थापना 
दिवस मनाया गया जिस में दर्शन 
सिंह संभी वाइज प्रधान प्रेसिडेंट लघु 
उद्योग भारती पंजाब विशेष रूप में 
आये जहाँ उनका फिल्लौर पहुंचने पर 
लघु उद्योग भारती फिल्लौर यूनिट के 
प्रधान,अश्वनी मलोहत्रा,परमिंदर सिंह 
राजा वाइज प्रधान ,राजू थापर जनरल 
सेकेट्री कोष अध्यक्ष युवराज धीमान ने 
स्वागत किया। सबसे पहले राजू थापर 
की और से आये मेहमानो का स्वागत 
करते हुए शमा रोशन की गई उसके 
बाद प्रधान,अश्वनी मलोहत्रा ने लघु 
उद्योग भारती फिल्लौर यूनिट की और 
से करवाए कामो के बारे आये मेहमानो 
को अवगत करवाया उन्होंने कहा की 
2014 में फिल्लौर में लघु उद्योग 

भारती फिल्लौर यूनिट की स्थापना की 
गई थी। उस वक्त फिल्लौर इंडस्ट्री 
एरिया को ग्रीन बेल्ट घोषित किया गया 
था पर लघु उद्योगभारती में शामिल 
होते ही सबसे पहले इस समस्या का 
हल किया गया और इसको सरकार 
ने इंडस्ट्री एरिया घोषित किया। इस 
मोको दर्शन सिंह संभी वाइज प्रधान 
लघु उद्योग भारती भारत ने अपने 
विचार प्रगट करते कहा की बड़े यूनिट 
से छोटे यूनिट की बचने के लिए 25 
अप्रैल 1994 को लघु उद्योग भारती 
की स्थापना की गयी जिसके आज 
देश के हर कोने में हज़ारो यूनिट 

काम कर रहे है और इसके 60000 
सदस्य है। केंद्र की सरकार की और 
से समय समय पर छोटे उद्योग को 
कई प्रकार की रियाते दी जाती है। 
एपफओ के तहत कर्मचारी के लिए 
एक लाख करोड़ रखे गए है। उन्होंने 
कहा की फिल्लौर इंडस्ट्री एरिया में 
आने वाली सबसे बड़ी समस्या रेलवे 
फ्लाई ओवर का वह रेलवे मंत्री 
आशिनाव वैष्णव से बात कर जल्दी 
हल निकालेगे। इस मोको पर लघु 
उद्योग भारती फिल्लौर यूनिट के सन्नी 
भंडारी,युवराज खोसला,धीरज कुमार, 
अदि मजूद थे।

अश्वनी मल्होत्रा की प्रधानगी में लघुउद्योग भारती 
फिल्लौर यूनिट ने मनाया स्थापना दिवस

एजेंसी | इंफाल 

इंफाल में ‘कोऑर्डिनेटिंग कमिटी ऑन 
मणिपुर इंटीग्रिटी’ (कोकोमी) द्वारा 
शनिवार को आयोजित एक विशाल 
रैली के दौरान स्थिति उस समय 
तनावपूर्ण हो गई, जब प्रदर्शनकारियों 
और सुरक्षा बलों के बीच झड़पें शुरू 
हो गईं। भीड़ को तितर-बितर करने के 
लिए सुरक्षा बलों को आंसू गैस का 
इस्तेमाल करना पड़ा।
रैली दोपहर करीब एक बजे शुरू हुई, 
जिसमें घाटी के कई जिलों में अलग-
अलग जगहों पर बड़ी संख्या में लोग 
इकट्ठा हुए। इन जगहों में लामलोंग 
बाज़ार, लंबोई खोंगनांगखोंग, 
काकवा केइथेल, टिडिम ग्राउंड, 
हाओ ग्राउंड और ओरिएंटल कॉलेज 
शामिल थे। कीशामथोंग, वांगोई और 
खांगेमबल्ली से भी बड़ी संख्या में 
प्रदर्शनकारी इस रैली में शामिल हुए।
बाद में सभी प्रदर्शनकारी एक जगह 

इकट्ठा हुए और टिडिम रोड की ओर 
मार्च किया। उनका मकसद मुख्यमंत्री 
के आवास तक पहुंचकर उन्हें एक 
ज्ञापन सौंपना था, जिसमें छह मुख्य 
मांगें रखी गई थीं। इन मांगों में शांति 
और सामान्य स्थिति की बहाली, 
नागरिकों की सुरक्षा सुनिश्चित करना, 
हालिया हिंसा के लिए जिम्मेदार लोगों 
के खिलाफ कार्रवाई करना और 
मणिपुर की क्षेत्रीय अखंडता की रक्षा 
करना शामिल था। जैसे-जैसे रैली 
आगे बढ़ी, तनाव बढ़ता गया, जिससे 
प्रदर्शनकारियों और पुलिसकर्मियों के 
बीच टकराव की स्थिति बन गई। 
स्थिति को नियंत्रण में लाने के लिए 
सुरक्षा बलों ने कई जगहों पर आंसू 
गैस के गोले दागे। ख्वायरमबंद इमा 
केइथेल के पास स्थिति विशेष रूप से 
तनावपूर्ण बनी रही। यहां बड़ी संख्या 
में प्रदर्शनकारी इकट्ठा थे और अपने 
प्रतिनिधियों से मिलने वाली जानकारी 
का इंतज़ार कर रहे थे। ये प्रतिनिधि 

मुख्यमंत्री युमनम खेमचंद सिंह से 
मिलने के लिए उनके बंगले पर गए 
हुए थे।
जॉनस्टोन स्कूल के पास भी भीड़ 
जमा होने की ख़बरें मिलीं, जिससे 
मध्य इंफाल में तनाव और बढ़ गया। 
बढ़ते तनाव के बीच जब सुरक्षा बलों 
ने प्रदर्शनकारी समूहों को तितर-
बितर करने की कोशिश की, तो 
इमा केइथेल इलाके में एक बार फिर 
आंसू गैस का इस्तेमाल किया गया। 
इससे पहले दिन में, इमा केइथेल 
बाज़ार में सामान्य गतिविधियां फिर 
से शुरू हो गई थीं। हालांकि, झड़पों 
के बाद इलाके में अफ़रा-तफ़री 
मच गई, जिससे दुकानदारों और 
खरीदारों को वहां से भागना पड़ा। 
कई महिला दुकानदार, जिनमें दूर-
दराज के इलाकों से अपना सामान 
बेचने आई महिलाएं भी शामिल थीं, 
स्थिति बिगड़ने के बाद पैदल ही वहां 
से निकलने लगीं।

मणिपुर मुख्यमंत्री आवास की ओर 
कोकोमी के मार्च से बढ़ा तनाव

समर न्यूज | चंडीगढ़

तरनतारन पुलिस ने जिले में 
ड्रग्स के खिलाफ चलाए जा रहे 
अभियान के तहत बड़ी कार्रवाई 
करते हुए कई अवैध गतिविधियों 
का पर्दाफाश किया है। पुलिस ने 
अलग-अलग स्थानों पर छापेमारी 
कर कुल 2 पिस्तौल, 3 मैगज़ीन, 
2 जिंदा कारतूस, 16 ग्राम हेरोइन 
और 4100 लीटर लाहन बरामद 
की है। इस कार्रवाई के दौरान 
एनडीपीएस एक्ट, एक्साइज एक्ट, 
एयरक्राफ्ट एक्ट और आर्म्स एक्ट 
के तहत कुल 10 मामले दर्ज 
किए गए हैं और 11 आरोपियों को 
गिरफ्तार किया गया है।
पुलिस अधिकारियों के अनुसार, 
थाना सराय अमानत खां में एक 
बड़ी सफलता हासिल हुई, जहां से 
एक ग्लॉक 19X ऑस्ट्रिया 9X19 
पिस्तौल, एक मैगज़ीन और 9 
एमएम के दो जिंदा कारतूस बरामद 
किए गए। इस मामले में आर्म्स 

एक्ट और एयरक्राफ्ट एक्ट के तहत 
केस दर्ज किया गया है।
इसी थाना क्षेत्र में एक्साइज एक्ट 
के तहत केस नंबर 48 दर्ज कर 
आरोपी बलजिंदर सिंह को गिरफ्तार 
किया गया, जिसके कब्जे से 4100 
लीटर लाहन बरामद हुई। पुलिस 
का मानना है कि यह अवैध शराब 
बनाने के लिए इस्तेमाल की जा 
रही थी।
थाना सिटी तरनतारन में पुलिस ने 
रोहित कुमार को गिरफ्तार कर उसके 

पास से 5 ग्राम हेरोइन बरामद की, 
जबकि थाना सदर पट्टी में आरोपी 
शोरव सिंह से 7 ग्राम हेरोइन जब्त 
की गई। इसी तरह थाना सरहाली 
पुलिस ने थाना वल्टोहा क्षेत्र में 
बेअंत सिंह उर्फ बंत को गिरफ्तार 
कर 4 ग्राम हेरोइन बरामद की। 
इन सभी मामलों में एनडीपीएस 
एक्ट के तहत कार्रवाई की गई है। 

इसके अलावा सब-डिवीजन 
भिखीविंड के थाना खालरा क्षेत्र में 

पुलिस ने ऑस्ट्रिया निर्मित ग्लॉक 
ब्रांड की एक पिस्तौल और दो 
खाली मैगज़ीन भी बरामद की हैं।
पुलिस अधिकारियों का कहना है 
कि यह अभियान जिले में नशा 
तस्करी और अवैध हथियारों 
के खिलाफ जारी रहेगा। उन्होंने 
स्पष्ट किया कि कानून व्यवस्था 
बनाए रखने और युवाओं को नशे 
से बचाने के लिए ऐसे तत्वों के 
खिलाफ सख्त कार्रवाई लगातार 
जारी रखी जाएगी।

सुरक्षा बलों ने आंसू गैस से भीड़ को तितर-बितर किया

रांची से शादी कर लौट रहा परिवार हादसे का शिकार

₹380 करोड़ की हेरोइन बरामद मामले में कोर्ट सख्त



समर न्यूज | नई दिल्ली

तंबाकू छोड़ना केवल स्वास्थ्य के 
लिए ही नहीं, बल्कि आर्थिक रूप 
से भी भारत के करोड़ों परिवारों के 
लिए एक बड़ा वरदान साबित हो 
सकता है। हाल ही में ‘बीएमजे 
ग्लोबल हेल्थ’ जर्नल में प्रकाशित 
एक विश्लेषण के अनुसार, यदि 
भारत के लोग तंबाकू का सेवन बंद 
कर दें, तो देश के लगभग 2.05 
करोड़ (20.5 मिलियन) परिवार 
अपनी आर्थिक स्थिति में सुधार 
कर एक उच्च वर्ग में शामिल हो 
सकते हैं।
यह शोध टाटा इंस्टीट्यूट ऑफ 
सोशल साइंसेज (TISS), मुंबई 
और आईसीएमआर-नेशनल 
इंस्टीट्यूट ऑफ कैंसर प्रिवेंशन 
एंड रिसर्च (NICPR), नोएडा के 
शोधकर्ताओं द्वारा संयुक्त रूप से 
किया गया है।
{ग्रामीण और गरीब परिवारों पर 
सबसे बड़ा असर
इस अध्ययन में सबसे चौंकाने 
वाला तथ्य यह है कि तंबाकू छोड़ने 
का सबसे बड़ा लाभ ग्रामीण क्षेत्रों 
और सबसे गरीब परिवारों को होगा. 
आंकड़ों के अनुसार:
{ग्रामीण भारत
लगभग 1.7 करोड़ (11.64%) 
ग्रामीण परिवार तंबाकू पर होने वाले 
खर्च को बचाकर अपनी आर्थिक 
श्रेणी को ऊपर ले जा सकते हैं।
{शहरी भारत
शहरी क्षेत्रों में लगभग 35 लाख 
(7.26%) परिवारों को इसका 
सीधा लाभ मिलेगा।
{सबसे गरीब तबका
विश्लेषण के अनुसार, सबसे 

गरीब परिवारों में से 12.4% यानी 
लगभग 56.2 लाख परिवार अपनी 
आर्थिक स्थिति बेहतर कर सकते हैं। 
ये परिवार वर्तमान में अपनी आय 
का लगभग 6.4% से 6.6% हिस्सा 
बीड़ी, सिगरेट और गुटखे जैसे 
उत्पादों पर खर्च कर देते हैं।
{मध्यम वर्ग के लिए भी बड़ी 
राहत
अध्ययन यह भी बताता है कि तंबाकू 
का सेवन बंद करने से केवल गरीबों 
को ही नहीं, बल्कि मध्यम वर्ग को 
भी फायदा होगा। लगभग 71 लाख 
मध्यम आय वाले परिवार तंबाकू पर 
होने वाले खर्च को बचाकर ‘अमीर’ 
या बेहतर आर्थिक श्रेणी में कदम 
रख सकते हैं।
{गरीबी उन्मूलन की रणनीति के 
रूप में तंबाकू नियंत्रण
शोधकर्ताओं का तर्क है कि तंबाकू 
पर खर्च होने वाला पैसा सीधे तौर 
पर शिक्षा, पोषण और स्वास्थ्य जैसे 
आवश्यक खर्चों में कटौती करता 
है. तंबाकू से होने वाली बीमारियों 
के इलाज और उसके कारण होने 
वाली अकाल मृत्यु से वैश्विक 
अर्थव्यवस्था को हर साल एक 

ट्रिलियन अमेरिकी डॉलर से अधिक 
का नुकसान होता है।
भारत जैसे देश में, जहां तंबाकू 
उपयोगकर्ताओं का एक बड़ा हिस्सा 
निम्न और मध्यम आय वर्ग से आता 
है, वहां तंबाकू नियंत्रण को केवल 
स्वास्थ्य के नजरिए से नहीं, बल्कि 
गरीबी कम करने की रणनीति के रूप 
में देखा जाना चाहिए. शोधकर्ताओं 
ने सुझाव दिया है कि सरकार को 
तंबाकू उत्पादों पर कर बढ़ाकर, 
जागरूकता अभियान चलाकर और 
तंबाकू छोड़ने में मदद करने वाले 
कार्यक्रमों को मजबूत कर इस दिशा 
में काम करना चाहिए।
अध्ययन में यह भी स्वीकार किया 
गया है कि यह एक ‘ऑब्जर्वेशनल 
स्टडी’ है, यानी यह जरूरी नहीं 
कि तंबाकू पर बचा हुआ पूरा पैसा 
केवल जरूरी चीजों पर ही खर्च हो। 
हालांकि, यह स्पष्ट है कि तंबाकू का 
सेवन लाखों परिवारों की आर्थिक 
उन्नति के रास्ते में एक बड़ी बाधा 
है। तंबाकू छोड़ना न केवल जीवन 
बचाएगा, बल्कि करोड़ों भारतीयों 
को गरीबी के चक्र से बाहर निकालने 
में भी मदद करेगा।

सिगरेट-गुटखा छोड़ते ही अमीर हो 
जाएंगे 2 करोड़ भारतीय परिवार

पायल मोहिंद्रा | लुधियाना
समर न्यूज 

इन दिनों फिल्म धुरंधर: द रिवेंज 
बॉक्स ऑफिस पर शानदार प्रदर्शन 
कर रही है। फिल्म में रणवीर सिंह 
की दमदार मौजूदगी के बीच एक 
और नाम अप्रत्याशित रूप से चर्चा 
में आ गया है - जान्हवी बंसल। 
सीमित स्क्रीन टाइम के बावजूद 
उन्होंने अपने अभिनय से दर्शकों पर 
गहरी छाप छोड़ी है।
फिल्म का निर्देशन आदित्य धर ने 
किया है, जबकि आर माधवन इसमें 
मास्टरमाइंड अजय सान्याल की 
भूमिका निभा रहे हैं। यह किरदार 
देश के राष्ट्रीय सुरक्षा सलाहकार 
अजीत डोभाल से प्रेरित बताया जा 
रहा है। फिल्म में अजय सान्याल 
की पत्नी का किरदार निभाने वाली 
जान्हवी बंसल भले ही कम समय 
के लिए नजर आती हैं, लेकिन 
उनकी सशक्त अदाकारी दर्शकों को 
प्रभावित करने में सफल रही है।

सोशल मीडिया पर उनके सीन तेजी 
से वायरल हो रहे हैं। दर्शक थिएटर 
से उनके वीडियो क्लिप साझा कर 
रहे हैं और यह जानने की कोशिश 
कर रहे हैं कि यह अभिनेत्री कौन 
हैं। हालांकि, जान्हवी बंसल इंडस्ट्री 
में नई नहीं हैं। वह पंजाबी सिनेमा 
का जाना-पहचाना चेहरा हैं और 
कई फिल्मों में मुख्य भूमिका निभा 
चुकी हैं। उनके नाम कई पुरस्कार 

भी दर्ज हैं।
इस अचानक मिली लोकप्रियता पर 
जान्हवी बंसल ने खुशी जाहिर की 
है। उन्होंने बताया कि फैंस उन्हें 
थिएटर से वीडियो भेज रहे हैं, 
जो उन्हें बेहद अच्छा लग रहा है। 
उन्होंने फिल्म की शूटिंग से जुड़ा 
एक खास अनुभव भी साझा किया। 
उनके अनुसार, फिल्म में पूजा वाला 
सीन महाशिवरात्रि के दिन शूट किया 

गया था और उस समय सेट पर 
वास्तविक महामृत्युंजय मंत्र का जाप 
हो रहा था, जिससे माहौल पूरी तरह 
आध्यात्मिक हो गया था। उन्होंने 
कहा कि इस सीन में किसी तरह की 
बनावट नहीं थी, सब कुछ बिल्कुल 
वास्तविक तरीके से किया गया था।
जान्हवी बंसल ने अपने व्यक्तिगत 
जीवन से जुड़ा एक दिलचस्प पहलू 
भी साझा किया। उन्होंने बताया कि 
शुरुआत में उनके परिवार को फिल्म 
इंडस्ट्री में काम करना पसंद नहीं 
था। लेकिन उनकी ननद ने परिवार 
को समझाया कि जिन कलाकारों के 
साथ लोग फोटो खिंचवाने के लिए 
इंतजार करते हैं, अगर वही मौका 
घर की बेटी को मिल रहा है तो इसमें 
गलत क्या है। इसके बाद परिवार 
ने उन्हें फिल्मों में काम करने की 
अनुमति दी।
उन्होंने यह भी बताया कि बड़े सेट 
पर काम करने के बावजूद उन्हें कभी 
ऐसा महसूस नहीं हुआ कि वह किसी 
बड़े प्रोजेक्ट का हिस्सा हैं। पूरी टीम 

ने उन्हें परिवार के सदस्य की तरह 
ट्रीट किया। 
जान्हवी ने कहा कि उन्होंने पॉलीवुड 
में कई फिल्मों में काम किया है, 
जिनमें से एक फिल्म में उनका 
वाइस प्रिंसिपल का किरदार दर्शकों 
को काफी पसंद आया और वह 
उनके दिल के बेहद करीब है।
‘धुरंधर: द रिवेंज’ के बाद उनकी 
लोकप्रियता में जबरदस्त इजाफा 
हुआ है। उन्होंने बताया कि जो लोग 
पहले उन्हें नहीं जानते थे, अब वे 
भी फोन कर उनसे मिलने की इच्छा 
जता रहे हैं और उनके अभिनय की 
सराहना कर रहे हैं।
इस छोटे लेकिन प्रभावशाली किरदार 
के जरिए जान्हवी बंसल ने साबित 
कर दिया है कि किसी कलाकार की 
पहचान उसके स्क्रीन टाइम से नहीं, 
बल्कि उसके अभिनय की गहराई 
से होती है। यह फिल्म उन्हें राष्ट्रीय 
स्तर पर नई पहचान दिला चुकी है 
और आने वाले समय में उनसे बड़े 
प्रोजेक्ट्स की उम्मीद की जा रही है।

सरप्राइज पैकेज, सीमित स्क्रीन टाइम में बटोरी वाहवाही
धुरंधर द रिवेंज: जान्हवी बंसल छोटे रोल में बड़ी पहचानपेज 3 एंकर स्टोरी 

पॉडकास्ट IPS एसके गांधी: संघर्ष-समर्पण की प्रेरक कहानी
मोहित प्रेम शर्मा |  शिमला

समर न्यूज

हिमाचल प्रदेश पुलिस के वरिष्ठ 
अधिकारी संजीव कुमार गांधी 
ने अपने लंबे और अनुभवपूर्ण 
करियर के दौरान कई महत्वपूर्ण 
जिम्मेदारियां निभाई हैं। उन्होंने 
अपने जीवन, करिअर, चुनौतियों 
और समाज से जुड़े विभिन्न मुद्दों 
पर खुलकर बातचीत की। इस 
पॉडकास्ट के प्रस्तुत है कुछ मुख्य 
अंश। 
आईपीएस ऑफिसर  संजीव कुमार 
गांधी का प्रारंभिक जीवन एक 
साधारण ग्रामीण परिवेश में बीता। 
उन्होंने अपनी शुरुआती शिक्षा 
जिला सोलन के दाड़लाघाट के 
पास स्थित बुघार गांव के मिडिल 
स्कूल से प्राप्त की। डीएवी स्कूल, 
शिमला से आगे की पढ़ाई की और 
फिर हिमाचल प्रदेश विश्वविद्यालय 
से एलएलबी की डिग्री हासिल की। 
कानून की पढ़ाई पूरी करने के बाद 
गांधी ने हिमाचल प्रदेश हाई कोर्ट 
में तीन-चार वर्षों तक वकालत भी 
की। इसी दौरान उन्होंने मसूरी स्थित 
नेशनल अकादमी में आईएएस और 
आईपीएस अधिकारियों की ट्रेनिंग 
को करीब से देखा, जिसने उन्हें 
गहराई से प्रेरित किया। इसके बाद 
उन्होंने राज्य सेवा परीक्षा की तैयारी 
की और सफलता प्राप्त कर पुलिस 
सेवा में प्रवेश किया।  अपने करिअर 
के बारे में गांधी बताते हैं कि पुलिस 
सेवा में आना जितना चुनौतीपूर्ण 
है, उतना ही जिम्मेदारी भरा भी 
है। ट्रेनिंग को उन्होंने अपने जीवन 
का सबसे कठिन लेकिन महत्वपूर्ण 
चरण बताया। उनके अनुसार, 
यह केवल यूनिफॉर्म पहनने तक 
सीमित नहीं है, बल्कि सोचने के 
तरीके, निर्णय लेने की क्षमता और 
संस्थागत मूल्यों को आत्मसात 
करना भी उतना ही जरूरी होता है। 
करिअर के शुरुआती 11-12 साल 

फील्ड पोस्टिंग में बिताए, जहां 
उन्हें जमीनी स्तर पर काम करने 
का भरपूर अनुभव मिला। एक 
चुनौतीपूर्ण केस का जिक्र करते हुए 
उन्होंने बताया कि जब वे घुमारवीं में 
एसडीपीओ थे, तब एक डॉक्टर के 
मर्डर केस को सुलझाना उनके लिए 
बड़ी परीक्षा थी। शिमला में एसपी 
के तौर पर लगभग तीन वर्षों तक 
कार्य करते हुए उन्हें कई चुनौतियों 
का सामना करना पड़ा, खासकर 
ड्रग्स और ट्रैफिक मैनेजमेंट के 
क्षेत्र में। ड्रग्स की समस्या पर 
उन्होंने चिंता व्यक्त करते हुए कहा 
कि आज के बच्चे कम उम्र में ही 
ज्यादा एक्सपोज हो रहे हैं। सोशल 
मीडिया के बढ़ते प्रभाव और माता-
पिता के साथ संवाद की कमी के 
कारण युवा गलत दिशा में जा 
सकते हैं। उन्होंने अभिभावकों को 
सलाह दी कि वे अपने बच्चों के 
साथ खुलकर बातचीत करें और 
उनकी गतिविधियों पर नजर रखें। 
ड्रग्स माफिया के सिस्टम में घुसपैठ 
के सवाल पर उन्होंने कहा कि यह 
समस्या दो स्तरों पर काम करती 
है—एक, नशे की लत और दूसरा, 
आर्थिक जरूरतों के कारण इसमें 
शामिल होना। शिमला में  सरकारी 
विभागों के कुछ कर्मचारी भी इसमें 
शामिल थे, जिनमें पुलिस, बैंक, 
पोस्ट ऑफिस और शिक्षक वर्ग 
तक शामिल था। ड्रग्स के खिलाफ 
लड़ाई को और अधिक प्रभावी और 
व्यावहारिक बनाने की जरूरत है। 
ट्रैफिक जाम की समस्या से निपटने 
के लिए उन्होंने “1 मिनट ट्रैफिक 

प्लान” लागू किया, जिसे काफी 
सराहना मिली। इस योजना के तहत 
ट्रैफिक को बेहतर तरीके से नियंत्रित 
किया गया और दुर्घटनाओं में भी 
कमी आई। खासकर सेब सीजन 
में होने वाले हादसों को कम करने 
में यह योजना कारगर साबित हुई। 
डीआईजी के पद पर पदोन्नति और 
फिर पुलिस विभाग में वापसी को 
लेकर उन्होंने कहा कि उन्होंने अपने 
26 साल के करिअर में हमेशा पूरी 
ईमानदारी और समर्पण के साथ 
काम किया है। वे खुद को एक 
पब्लिक सर्वेंट मानते हैं और कानून 
के शासन को स्थापित करना ही 
उनका मुख्य उद्देश्य रहा है। उन्होंने 
सरकार का आभार जताया कि उन्हें 
जो भी जिम्मेदारी दी जाएगी, वे 
उसे पूरी निष्ठा के साथ निभाएंगे। 
राजनीतिक दबाव के सवाल पर 
संतुलित जवाब देते हुए कहा कि 
लोकतंत्र में काम करते हुए हर 
निर्णय न्यायसंगत होना चाहिए। 
उनका प्रयास हमेशा निष्पक्ष और 
कानून के अनुसार काम करने का 
रहता है। अंत में युवाओं के लिए 
संदेश देते हुए उन्होंने कहा कि पुलिस 
सेवा एक ‘नोबल प्रोफेशन’ है। 
उन्होंने श्रीमद्भगवद्गीता का उदाहरण 
देते हुए कहा कि संसार में सबसे बड़ा 
दान ‘अभय दान’ है, और पुलिस 
का कार्य यही सुनिश्चित करना है 
कि समाज में लोगों को भयमुक्त 
वातावरण मिले। उन्होंने युवाओं को 
प्रेरित किया कि यदि वे समाज की 
सेवा करना चाहते हैं, तो पुलिस सेवा 
एक बेहतरीन विकल्प हो सकता है।

समर न्यूज | नई दिल्ली

नितिन गडकरी ने ऊर्जा क्षेत्र को 
लेकर बड़ा बयान देते हुए कहा है कि 
भारत को भविष्य में 100% एथेनॉल 
ब्लेंडिंग की दिशा में आगे बढ़ना 
चाहिए। इससे देश पेट्रोल-डीजल 
पर निर्भरता कम कर ऊर्जा के मामले 
में आत्मनिर्भर बन सकता है।
युद्ध के कारण तेल सप्लाई प्रभावित 
हो रही है। ऐसे में भारत, जो अपनी 
जरूरत का करीब 87% कच्चा तेल 
आयात करता है, उसे हर साल 
लगभग 22 लाख करोड़ रुपये 
खर्च करने पड़ते हैं। एथेनॉल जैसे 
विकल्प अपनाने से यह बोझ काफी 

कम हो सकता है। एथेनॉल ब्लेंडिंग 
का मतलब है पेट्रोल में एक निश्चित 
मात्रा में अल्कोहल आधारित 
ईंधन मिलाना। यह गन्ना, मक्का, 
खराब अनाज और कृषि अवशेषों 
से तैयार किया जाता है, इसलिए 
इसे रिन्यूएबल और पर्यावरण के 

अनुकूल ईंधन माना जाता है।
सरकार पहले ही E20 (20% 
एथेनॉल मिश्रण) पेट्रोल लागू कर 
चुकी है। अब लक्ष्य इसे और आगे 
बढ़ाकर 100% एथेनॉल (E100) 
तक ले जाने का है। इसके लिए 
फ्लेक्स-फ्यूल वाहनों को बढ़ावा 

देना जरूरी होगा, जो अलग-अलग 
ईंधनों पर चल सकते हैं। गडकरी ने 
बताया कि ब्राजील जैसे देश पहले 
से ही 100% एथेनॉल का उपयोग 
कर रहे हैं, और भारत भी इस दिशा 
में तेजी से कदम बढ़ा सकता है। 
एथेनॉल की कीमत पेट्रोल से कम 
मानी जाती है और इसका इस्तेमाल 
प्रदूषण घटाने में भी मददगार है। 
यह जलने पर कम कार्बन उत्सर्जन 
करता है, जिससे पर्यावरण को 
फायदा होता है। चूंकि एथेनॉल कृषि 
उत्पादों से बनता है, इसलिए इसका 
उत्पादन बढ़ने से गन्ना, मक्का और 
अन्य फसल उगाने वाले किसानों की 
आय में भी इजाफा हो सकता है।

समर न्यूज | कोलकाता

बिहार के गया जिले के एक साधारण 
युवक की कहानी इन दिनों पूरे देश में 
चर्चा का विषय बनी हुई है। वजह है 
एक ऐसा पल, जिसने उसकी सालों 
की मेहनत को अचानक पहचान 
दिला दी। यह कहानी है विक्रम साव 
की, जो पश्चिम बंगाल के झाड़ग्राम 
इलाके में झालमुड़ी बेचकर अपना 
गुजारा करता है। लेकिन जब नरेंद्र 
मोदी उसकी दुकान पर ग्राहक 
बनकर पहुंचे, तो 24 घंटे के भीतर 
ही उसकी जिंदगी सुर्खियों में आ गई।
दरअसल, चुनावी दौरे के दौरान 
प्रधानमंत्री अचानक विक्रम की छोटी 
सी दुकान पर पहुंचे और झालमुड़ी 
खाने की इच्छा जताई। यह दृश्य 
वहां मौजूद लोगों के लिए किसी 
फिल्मी सीन से कम नहीं था। खुद 
विक्रम भी हैरान रह गया कि उसका 
ग्राहक देश का प्रधानमंत्री है। इस 
दौरान दोनों के बीच हल्की-फुल्की 
बातचीत भी हुई, जो सोशल मीडिया 
पर तेजी से वायरल हो गई। जब 
विक्रम ने पूछा—“प्याज डालें?” 
तो प्रधानमंत्री ने मुस्कुराते हुए जवाब 
दिया—“हां, प्याज खाते हैं, दिमाग 
नहीं।” इस संवाद ने लोगों का दिल 
जीत लिया। जैसे ही यह वीडियो 
वायरल हुआ, विक्रम साव का नाम 
हर जगह चर्चा में आ गया। सोशल 
मीडिया पर लोग उसकी सादगी और 
मेहनत की तारीफ करने लगे। लेकिन 
इस चमकदार पल के पीछे संघर्ष की 
एक लंबी कहानी छिपी है।
10 साल पहले कोलकाता अाया 
पिता का हाथ बंटाने
विक्रम साव बिहार के गया जिले 
के मनमाधो गांव का रहने वाला 
है। उसका परिवार आर्थिक रूप से 
कमजोर रहा है। उसके पिता पहले 
से ही कोलकाता में झालमुड़ी बेचते 

थे। घर की जिम्मेदारियों के चलते 
विक्रम की पढ़ाई नौवीं कक्षा के बाद 
ही छूट गई। करीब 10 साल पहले 
वह भी कोलकाता चला गया और 
अपने पिता के काम में हाथ बंटाने 
लगा। धीरे-धीरे उसने अपने व्यवहार 
और मेहनत से ग्राहकों का भरोसा 
जीत लिया और अपनी एक पहचान 
बना ली।
पीढ़ियों से विक्रम का परिवार 
झालमुड़ी बेच रहा 
विक्रम का परिवार पीढ़ियों से यही 
काम करता आया है। बिहार के 
कई परिवारों की तरह उनका भी 
जीवन छोटे व्यवसाय पर निर्भर रहा 
है। बंगाल में झालमुड़ी सिर्फ एक 
स्नैक नहीं, बल्कि एक संस्कृति का  

हिस्सा है। यही वजह है कि बेहतर 
कमाई की उम्मीद में बिहार के कई 
लोग वहां जाकर इस काम से जुड़ते 
हैं। जैसे ही यह खबर गांव पहुंची, 
मनमाधो में खुशी की लहर दौड़ गई। 
गांव के लोग इस घटना को किसी 
त्योहार की तरह मना रहे हैं। बच्चे, 
बुजुर्ग और महिलाएं सभी इस बात 
पर गर्व महसूस कर रहे हैं कि उनके 
गांव का युवक प्रधानमंत्री के साथ 
दिखाई दिया। 
पैसे स्वीकार किए, जिसे गांव 
वाले “आशीर्वाद” मानते हैं
गांव वालों का कहना है कि यह सिर्फ 
विक्रम की नहीं, बल्कि पूरे गांव की 
उपलब्धि है।इस घटना के दौरान एक 
और बात जिसने लोगों का ध्यान 

खींचा, वह थी विक्रम की सादगी। 
बताया जाता है कि जब प्रधानमंत्री 
ने झालमुड़ी खाने के बाद पैसे देने 
चाहे, तो विक्रम ने लेने से मना कर 
दिया। हालांकि बाद में आग्रह करने 
पर उसने पैसे स्वीकार किए, जिसे 
गांव वाले “आशीर्वाद” मानते हैं।
ममता ने दुकानदार को SPG 
कर्मी बताया था
इस बीच राजनीतिक बयानबाजी भी 
देखने को मिली। पश्चिम बंगाल की 
मुख्यमंत्री ममता बनर्जी ने इस घटना 
पर सवाल उठाते हुए कहा था कि 
झालमुड़ी किसी SPG कर्मी ने बनाई 
होगी। हालांकि यह दावा सही नहीं 
निकला, क्योंकि विक्रम साव खुद 
कई वर्षों से यह काम कर रहा है 

और उसकी पहचान स्थानीय स्तर 
पर पहले से थी। विक्रम की कहानी 
आज लाखों युवाओं के लिए प्रेरणा 
बन गई है। यह बताती है कि कोई 
भी काम छोटा नहीं होता और मेहनत 
करने वाला व्यक्ति कभी भी पहचान 
पा सकता है। एक साधारण युवक, 
जो कभी गरीबी और बेरोजगारी से 
जूझ रहा था, आज पूरे देश में चर्चा 
का केंद्र बन गया है।
यह सिर्फ किस्मत की कहानी नहीं है, 
बल्कि मेहनत और मौके के संगम 
की मिसाल है। प्रधानमंत्री का उसकी 
दुकान पर जाना भले ही एक संयोग 
हो, लेकिन वहां तक पहुंचने के पीछे 
विक्रम की वर्षों की मेहनत और 
संघर्ष की अहम भूमिका है।

100% एथेनॉल की ओर भारत, गडकरी ने दिए संकेत

झालमुड़ी में प्याज डालें... से वायरल: SPG 
कर्मी नहीं, 9वीं पास है ये गरीब दुकानदार

गया से कोलकाता तक संघर्ष की दास्तां, PM के दौरे ने बदली विक्रम की तकदीर शिमला में ‘1 मिनट ट्रैफिक प्लान’ 
से मिली सफलता, ड्रग्स पर सख्ती

TISS-आईसीएमआर-NICPR रिपोर्ट में हुआ बड़ा खुलासा

समर न्यूज | लुधियाना

यह नई सुबह 
आपके जीवन 
में आशा, ऊर्जा 
और खुशियों की 
नई किरण लेकर 
आए। हर दिन 

एक नई शुरुआत का अवसर देता 
है, इसलिए आज को सकारात्मक 
सोच और पूरे उत्साह के साथ 
अपनाएं। 

डॉ दिविता अरोड़ा 
द फिजियो वर्ल्ड

Good
dAY

अंकुर कपूर | अंबाला
समर न्यूज 

अंबाला छावनी स्थित रामबाग 
गौशाला को हरियाणा सरकार की 
ओर से बड़ी राहत मिली है। राज्य 
के ऊर्जा, परिवहन एवं श्रम मंत्री 
अनिल विज ने गौशाला 
के विकास के लिए 23 
लाख 12 हजार 800 
रुपये की अनुदान राशि 
का चेक सौंपा। इस अवसर पर 
अनिल विज ने कहा कि भारतीय 
संस्कृति में गौ-सेवा का विशेष 
महत्व है और सरकार गौवंश के 
संरक्षण व उनकी बेहतर देखभाल 
के लिए लगातार कार्य कर रही है। 
उन्होंने रामबाग गौशाला को क्षेत्र की 
प्रमुख गौशालाओं में शामिल बताते 
हुए इसके और विकास की कामना 
की। समिति के सदस्यों ने मंत्री का 
आभार व्यक्त किया। 

रामबाग गौशाला को 
23 लाख रुपये से 
अधिक का अनुदान

समर न्यूज | अलीगढ़ 

खाद्य सुरक्षा को लेकर बड़ी कार्रवाई 
करते हुए खाद्य सुरक्षा एवं औषधि 
प्रशासन विभाग ने अलीगढ़ में घी के 
छह ब्रांडों को असुरक्षित घोषित कर 
दिया है। विभाग के इस फैसले के 
बाद जिले में इन ब्रांडों के निर्माण, 
बिक्री और भंडारण पर तत्काल 
प्रभाव से प्रतिबंध लगा दिया गया है।
जिन ब्रांडों पर रोक लगाई गई है, 
उनमें व्रजवासी, वेरोना प्रोडक्ट्स 
प्राइवेट लिमिटेड, रत्नागिरी चालीसा 
फूड्स, हरियाणा फ्रेश (पानीपत), 
डेयरी नाइस (नरेला, दिल्ली), श्री 
रुद्रा देवांश प्रोडक्ट्स (हिसार) 
और अविक शिवा मिल्क फूड्स 
(गाजियाबाद) शामिल हैं।

एफएसडीए की सख्ती, 
छह घी ब्रांड असुरक्षित 
घोषित, बिक्री पर रोक

समर न्यूज | रोहतक 

हरियाणा के पूर्व उपमुख्यमंत्री दुष्यंत 
चौटाला ने रोहतक पहुंचकर राज्य 
सरकार पर जमकर निशाना साधा। 
जननायक जनता पार्टी के कार्यालय 
में कार्यकर्ताओं की बैठक के दौरान 
उन्होंने भाजपा पर राजनीतिक 
साजिश रचने और लोकतांत्रिक 
व्यवस्था को कमजोर करने के 
आरोप लगाए। दुष्यंत चौटाला 
ने कहा कि विश्वविद्यालयों को 
राजनीति का अखाड़ा बना दिया गया 
है। उन्होंने आरोप लगाया कि गुरु 
जम्भेश्वर विश्वविद्यालय में छात्रों 
की मांगों को उठाने पर सरकार घबरा 
गई और जननायक जनता पार्टी के 
नेताओं को हिरासत में ले लिया गया। 
उनका कहना था कि इस तरह की 
कार्रवाई से छात्रों की आवाज दबाई 
जा रही है, जो शिक्षा व्यवस्था के 
लिए ठीक नहीं है। उन्होंने पुलिस की 
कार्यप्रणाली पर भी सवाल उठाए।

भाजपा लोकतांत्रिक 
व्यवस्था खत्म करना 
चाहती है : दुष्यंत 

महज 20 दिन पहले बेहतर भविष्य की तलाश में विदेश गया देव अब ताबूत में घर लौटा

सुन्दर कुंडू | पलवल
समर न्यूज 

बिजली कर्मचारियों ने अपनी 
मांगों को लेकर पुराना कोर्ट परिसर 
स्थित अधीक्षक अभियंता (एसई) 
कार्यालय पर विरोध प्रदर्शन किया। 
ऑल हरियाणा पावर कारपोरेशन 
वर्कर यूनियन के आह्वान पर 
पलवल, नूंह और होडल डिविजनों 
के सैकड़ों कर्मचारी एकत्रित 
हुए। कर्मचारियों ने एक दिवसीय 
सांकेतिक गेट मीटिंग कर प्रशासन 
के खिलाफ नारेबाजी की। प्रदर्शन 
की अध्यक्षता सर्कल सचिव राजेश 
शर्मा ने की, जबकि मंच संचालन 
राज्य सचिव सामून खान ने किया। 
इस दौरान यूनियन के सर्किल सचिव 
राजेश शर्मा एवं होडल डिवीजन के 
प्रधान नरेंद्र सिंह ने आरोप लगाया 
कि कर्मचारियों की समस्याओं के 
समाधान के लिए करीब पांच महीने 
पहले 32 सूत्रीय मांगपत्र सौंपा गया 

था, लेकिन अब तक उस पर कोई 
ठोस कार्रवाई नहीं हुई। उन्होंने कहा 
कि विभाग के अधिकारी कर्मचारियों 
की समस्याओं के प्रति गंभीर नहीं 
हैं, जिससे हालात लगातार बिगड़ 
रहे हैं। यूनियन नेताओं ने बताया 
कि कच्चे कर्मचारियों को डॉक्यूमेंट 

वेरिफिकेशन के नाम पर परेशान 
किया जा रहा है, जबकि वे लंबे 
समय से सेवा दे रहे हैं। इसके साथ 
ही कर्मचारियों की निजी जानकारी 
थर्ड पार्टी को देने का भी आरोप 
लगाया गया। उन्होंने लाइन शिफ्टिंग 
में अनियमितताओं को लेकर भी 

अधिकारियों पर सवाल उठाए। 
कर्मचारियों ने चेतावनी दी कि यदि 
जल्द मांगें नहीं मानी गईं तो सोमवार 
से अनिश्चितकालीन धरना शुरू 
किया जाएगा। गर्मी के मौसम को 
देखते हुए कर्मचारियों को आवश्यक 
संसाधन उपलब्ध कराए जाएं।

बिजली कर्मियों ने किया एसई दफ्तर में प्रदर्शन

समर न्यूज | हिसार  

हिसार में शेयर बाजार में निवेश के 
नाम पर लोगों को ठगने वाले एक 
बड़े अंतरराज्यीय साइबर गिरोह का 
पुलिस ने पर्दाफाश किया है। एएसपी 
मयंक मुदगिल के नेतृत्व में साइबर 
थाना पुलिस ने कार्रवाई करते हुए 
गिरोह के पांच सदस्यों को गिरफ्तार 
किया है। आरोपियों के कब्जे से 
मोबाइल फोन, एटीएम कार्ड, 
पासबुक, चेकबुक और एक लैपटॉप 
सहित बड़ी मात्रा में उपकरण बरामद 
किए गए हैं।
पुलिस जांच के मुताबिक, यह गिरोह 
सोशल मीडिया प्लेटफॉर्म के जरिए 
लोगों को अपने जाल में फंसाता था। 
इंस्टाग्राम पर फर्जी विज्ञापन डालकर 
खुद को नामी म्यूचुअल फंड कंपनी 
का प्रतिनिधि बताया जाता था और 
फिर व्हाट्सएप ग्रुप के माध्यम से 
लोगों को जोड़कर शेयर ट्रेडिंग में 
भारी मुनाफे का लालच दिया जाता 
था। इसके बाद पीड़ितों से एक फर्जी 
मोबाइल एप डाउनलोड करवाकर 

निवेश के नाम पर रकम जमा 
करवाई जाती थी। बरवाला निवासी 
एक पीड़ित ने शिकायत में बताया 
कि उसने झांसे में आकर करीब 29 
लाख रुपये अलग-अलग खातों में 
जमा कर दिए। आरोपियों द्वारा फर्जी 
ऐप में भारी मुनाफा दिखाया जाता था 
ताकि निवेश बढ़ता रहे। जब पीड़ित 
ने पैसे निकालने की कोशिश की तो 
उससे अतिरिक्त शुल्क मांगा गया, 
जिससे ठगी का खुलासा हुआ।
जांच में सामने आया है कि गिरोह के 
तार पंजाब, राजस्थान और हैदराबाद 
तक जुड़े हैं। आरोपी फर्जी नामों से 

बैंक खाते खुलवाते थे या खरीदते 
थे और ठगी की रकम ‘एम/एस 
इंजमाम क्लॉथ हाउस’ जैसे नकली 
खातों में ट्रांसफर करते थे।
पुलिस ने बताया कि बरामद 
उपकरणों की फॉरेंसिक जांच कराई 
जा रही है, जिससे गिरोह के अन्य 
सदस्यों और ठगी के और मामलों 
का खुलासा हो सके। साथ ही आम 
लोगों से अपील की गई है कि सोशल 
मीडिया पर मिलने वाले लुभावने 
निवेश प्रस्तावों से सतर्क रहें और 
किसी भी अनजान लिंक या ऐप पर 
भरोसा न करें।

समर न्यूज | पुन्हाना (नूंह)

नूंह जिले के पुन्हाना क्षेत्र में पुलिस 
और एक वांछित हिस्ट्रीशीटर के 
बीच मुठभेड़ हो गई, जिसमें आरोपी 
रहीस गोली लगने से घायल हो गया। 
मुठभेड़ गांव नई में उस समय हुई 
जब अपराध जांच शाखा की टीम 
उसे गिरफ्तार करने पहुंची थी। 
रहीस पुत्र सुमेर, निवासी गांव नई, 
लूट, हत्या और डकैती जैसे गंभीर 
अपराधों में करीब 20 मामलों में 
वांछित था। जैसे ही पुलिस टीम ने 
उसे घेरने की कोशिश की, उसने 
अवैध कट्टे से फायरिंग शुरू कर 
दी। जवाबी कार्रवाई में पुलिस ने भी 
गोली चलाई, जिससे रहीस के दाहिने 
पैर में गोली लग गई और उसे काबू 
कर लिया गया। मुठभेड़ के दौरान 
सीआईए का सिपाही गौतम भी 
घायल हो गया, जिसके पैर में गोली 
लगी है। दोनों घायलों को इलाज के 
लिए नल्हड़ मेडिकल कॉलेज में 
भर्ती कराया गया है।

20 मामलों में वांछित 
हिस्ट्रीशीटर रहीस घायल

राकेश कुमार शर्मा | करनाल
समर न्यूज 

हरियाणा के करनाल जिले के बसंत 
विहार निवासी 22 वर्षीय युवक देव 
की रूस में संदिग्ध परिस्थितियों में 
मौत हो गई। महज 20 दिन पहले 
बेहतर भविष्य की तलाश में विदेश 
गया देव अब ताबूत में घर लौटा है। 
इस घटना से पूरे क्षेत्र में शोक की 
लहर है और परिवार पर दुखों का 
पहाड़ टूट पड़ा है।
परिजनों के अनुसार, देव मार्च के 
मध्य में टूरिस्ट वीजा पर रूस गया 
था। वह वहां एक होटल में ठहरा 
हुआ था और काम की तलाश 
कर रहा था। 3 अप्रैल को परिवार 
को उसकी मौत की सूचना मिली। 

बताया जा रहा है कि वह एक इमारत 
की चौथी मंजिल से गिर गया, 
लेकिन यह हादसा था या इसके पीछे 
कोई अन्य कारण, इसकी पुष्टि अब 
तक नहीं हो सकी है।
देव अपने पीछे माता-पिता, एक 
बहन और एक भाई को छोड़ गया 
है। परिवार का कहना है कि उन्होंने 

करीब छह लाख रुपये का कर्ज 
लेकर बेटे को विदेश भेजा था, 
ताकि वह वहां बेहतर भविष्य बना 
सके और घर की आर्थिक स्थिति 
सुधार सके। बेटे की अचानक मौत 
ने परिवार को पूरी तरह से तोड़कर 
रख दिया है। पड़ोसियों के अनुसार, 
देव पढ़ाई में अच्छा और स्वभाव 

से शांत व मेहनती युवक था। उसने 
करनाल के एक निजी विद्यालय से 
बारहवीं कक्षा उत्तीर्ण की थी और 
अपने परिवार की जिम्मेदारियों को 
समझते हुए विदेश गया था।
करीब दो सप्ताह की औपचारिकताओं 
के बाद सरकारी प्रयासों से देव का 
शव भारत लाया गया। परिजनों ने 
इसके लिए सरकार का आभार 
जताया है, जिससे वे अपने बेटे का 
अंतिम संस्कार अपनी परंपराओं के 
अनुसार कर पा रहे हैं।
इस घटना के बाद स्थानीय लोगों 
और परिजनों ने युवाओं से अपील 
की है कि विदेश जाने से पहले पूरी 
जानकारी और सुरक्षा के पहलुओं 
को ध्यान में रखें, ताकि इस तरह की 
घटनाओं से बचा जा सके।

रूस में करनाल के युवक की संदिग्ध मौत

समर न्यूज | सोनीपत  

सोनीपत के कुंडली क्षेत्र में एक 
चौंकाने वाली चोरी की घटना सामने 
आई है, जहां 5-6 महिलाओं के 
गिरोह ने दुकानदार को बातचीत में 
उलझाकर करीब 80 हजार रुपये 
से अधिक कीमत का बिजली का 
सामान पार कर दिया। पूरी वारदात 
पास लगे सीसीटीवी कैमरों में कैद 
हो गई है।
जानकारी के अनुसार, प्याऊ 
मनियारी इलाके में स्थित एक 
बिजली की दुकान पर शाम के 
समय महिलाओं का एक समूह 
ग्राहक बनकर पहुंचा। उन्होंने बड़े 
स्तर पर सामान खरीदने का झांसा 
देते हुए दुकानदार से अलग-अलग 
प्रकार का सामान निकलवाना शुरू 
कर दिया। इसी दौरान कुछ महिलाएं 
उसे बातचीत में व्यस्त रखती रहीं, 
जबकि अन्य महिलाएं मौके का 

फायदा उठाकर महंगे तारों के बंडल 
और अन्य सामान चुपचाप उठा ले 
गईं। वारदात को अंजाम देने के बाद 
महिलाएं बिना कोई सामान खरीदे 
वहां से निकल गईं। कुछ देर बाद 
जब दुकानदार ने स्टॉक चेक किया 
तो सामान गायब मिलने पर उसे 
ठगी का एहसास हुआ। उसने तुरंत 
आसपास तलाश की, लेकिन आरोपी 
महिलाएं वहां से फरार हो चुकी थीं। 
बाद में सीसीटीवी फुटेज खंगालने 

पर सामने आया कि महिलाएं एक 
बोलेरो कार में सवार होकर मौके से 
भागी थीं। फुटेज में यह भी दिखा 
कि कुछ महिलाएं दुकान के अंदर 
थीं, जबकि अन्य कार के पास खड़ी 
थीं, जो पूरे घटनाक्रम में शामिल थीं।
पीड़ित दुकानदार ने मामले की 
शिकायत कुंडली थाना पुलिस को दी 
है और आरोपियों की जल्द गिरफ्तारी 
के साथ चोरी हुआ सामान बरामद 
करने की मांग की है। 

कुंडली में शातिर महिलाओं की चोरी
समर न्यूज | फतेहाबाद 

फतेहाबाद जिले के गांव ढाणी 
भोजराज में अंतर्जातीय विवाह को 
लेकर शुरू हुआ विवाद हिंसक 
झड़प में बदल गया। दो गुटों के बीच 
हुए टकराव में तेजधार हथियारों 
का जमकर इस्तेमाल हुआ, जिसमें 
दोनों पक्षों के पांच लोग गंभीर रूप 
से घायल हो गए। सभी घायलों को 
उपचार के लिए भूना के सामुदायिक 
स्वास्थ्य केंद्र में भर्ती कराया गया है। 
इस घटना का एक वीडियो भी सामने 
आया है, जिसमें हमलावरों को एक 
दुकान में घुसकर व्यक्ति पर गंडासे 
से हमला करते देखा जा सकता है। 
वीडियो में दुकानदार राजेश अपनी 
जान बचाने के लिए सामान और 
कुर्सियों का सहारा लेते नजर आ रहा 
है। हमले के दौरान दुकान में रखा 
सामान और तौलने की मशीन भी 

क्षतिग्रस्त हो गई। प्राथमिक जांच 
में सामने आया है कि विवाद की 
जड़ एक अंतर्जातीय प्रेम विवाह है। 
बताया जा रहा है कि पिछले वर्ष एक 
युवक ने गांव की युवती से शादी की 
थी, जिसके बाद से दोनों पक्षों के 
बीच तनाव बना हुआ था। पीड़ित 
पक्ष का आरोप है कि इस विवाह के 
बाद उनके परिवार का सामाजिक 
बहिष्कार किया गया और उन्हें गांव 
छोड़कर दूसरे शहर में रहना पड़ा। 

दोनों पक्षों ने एक-दूसरे पर आरोप 
लगाए हैं। एक पक्ष का कहना है कि 
उन्हें लगातार निशाना बनाया जा रहा 
है, जबकि दूसरे पक्ष का दावा है कि 
विवाद बच्चों के बीच हुआ था और 
वे केवल बीच-बचाव के लिए पहुंचे 
थे। घटना के बाद गांव में तनाव का 
माहौल बना हुआ है। एक पक्ष ने 
आरोपियों की गिरफ्तारी न होने पर 
सिरसा-चंडीगढ़ राज्य राजमार्ग जाम 
करने की चेतावनी दी है। 

फतेहाबाद में अंतर्जातीय विवाह को 
लेकर खूनी संघर्ष, पांच लोग घायल

अंकुर कपूर | अंबाला
समर न्यूज 

अंबाला में चुनावी गतिविधियों के 
बीच आम आदमी पार्टी को बड़ा 
झटका लगा है। वार्ड-7 से पार्टी 
की प्रत्याशी लक्ष्मी देवी ने भारतीय 
जनता पार्टी की सदस्यता ग्रहण कर 
ली है। उनके साथ सैकड़ों समर्थकों 
ने भी भाजपा का दामन थामा, 
जिससे स्थानीय राजनीति में हलचल 
तेज हो गई है।
लक्ष्मी देवी ने हरियाणा के पूर्व मंत्री 
असीम गोयल की उपस्थिति में 
भाजपा में शामिल होने की घोषणा 
की। इस दौरान असीम गोयल ने 
उन्हें और उनके समर्थकों को पार्टी 
का पटका पहनाकर स्वागत किया। 
उन्होंने कहा कि भाजपा एक सशक्त 
संगठन है, जहां हर कार्यकर्ता को 
सम्मान और आगे बढ़ने का अवसर 
मिलता है। उन्होंने भरोसा दिलाया कि 

नए सदस्यों को पार्टी में पूरा मान-
सम्मान दिया जाएगा।
लक्ष्मी देवी का राजनीतिक सफर 
पहले कांग्रेस से जुड़ा रहा है। वह 
लंबे समय तक कांग्रेस की सक्रिय 
कार्यकर्ता रहीं, लेकिन चुनाव में 
टिकट न मिलने पर उन्होंने पार्टी 
छोड़ दी थी। इसके बाद वह आम 
आदमी पार्टी से उम्मीदवार बनीं और 
चुनावी मैदान में उतरीं। अब चुनाव 
के बीच उनका भाजपा में शामिल 
होना एक महत्वपूर्ण राजनीतिक 
घटनाक्रम माना जा रहा है।

भाजपा में शामिल होने के बाद 
लक्ष्मी देवी ने कहा कि उन्होंने पार्टी 
की नीतियों और विकास कार्यों से 
प्रभावित होकर यह निर्णय लिया है। 
उनके अनुसार, भाजपा विकास और 
सिद्धांतों पर आधारित पार्टी है, जो 
समाज के सभी वर्गों के लिए कार्य 
करती है। राजनीतिक विश्लेषकों 
का मानना है कि इस घटनाक्रम 
से अंबाला की राजनीति में नए 
समीकरण बन सकते हैं। विशेष रूप 
से वार्ड-7 में चुनावी मुकाबला अब 
और रोचक होने की संभावना है।

अंबाला में आप को झटका, वार्ड-7 की 
प्रत्याशी लक्ष्मी देवी भाजपा में शामिल

समर न्यूज | रोहतक 

हरियाणा के रोहतक जिले में 
पुलिस हिरासत में एक 51 वर्षीय 
व्यक्ति की मौत का मामला सामने 
आने से हड़कंप मच गया है। गांव 
टिटोली निवासी नरेश कुमार की 
जिला अपराध जांच शाखा-2 की 
हिरासत के दौरान तबीयत बिगड़ने 
के बाद उपचार के दौरान मृत्यु हो 
गई। इस घटना के बाद पुलिस की 
कार्यप्रणाली पर गंभीर सवाल खड़े 
हो गए हैं। जानकारी के अनुसार, 
अपराध जांच शाखा-2 की टीम ने 
नरेश कुमार को देर शाम पूछताछ के 
लिए हिरासत में लिया था। 
मृतक के परिजनों का आरोप है कि 
पूछताछ के दौरान पुलिस ने उसके 
साथ सख्ती बरती, जिससे उसे गंभीर 
चोटें आईं। रात के समय अचानक 

उसकी तबीयत बिगड़ गई, जिसके 
बाद उसे एक निजी अस्पताल में भर्ती 
कराया गया, जहां उपचार के दौरान 
उसकी मृत्यु हो गई। पुलिस ने शव 
को अपने कब्जे में लेकर पोस्टमार्टम 
के लिए पंडित भगवत दयाल शर्मा 
स्नातकोत्तर आयुर्विज्ञान संस्थान, 
रोहतक के शवगृह में रखवा दिया है। 
परिजनों ने इस घटना को पुलिस की 
मारपीट और प्रताड़ना का परिणाम 
बताते हुए दोषी पुलिसकर्मियों के 
खिलाफ कड़ी कार्रवाई की मांग की 
है। वहीं, पुलिस अधिकारियों ने इन 
आरोपों को खारिज करते हुए कहा है 
कि हिरासत के दौरान नरेश कुमार 

को हृदयाघात हुआ था। तबीयत 
बिगड़ने पर उसे तुरंत अस्पताल ले 
जाया गया, लेकिन उसे बचाया नहीं 
जा सका। पुलिस का कहना है कि 
मृत्यु के वास्तविक कारणों का पता 
पोस्टमार्टम रिपोर्ट आने के बाद ही 
चल सकेगा। इस घटना को लेकर 
राजनीतिक प्रतिक्रिया भी सामने आई 
है। पूर्व उपमुख्यमंत्री दुष्यंत चौटाला 
पहले ही अपराध जांच शाखा की 
कार्यप्रणाली पर सवाल उठा चुके 
हैं। उन्होंने आरोप लगाया था कि 
टीमें बिना वर्दी और बिना नंबर 
प्लेट वाले वाहनों में घूमती हैं 
और आम लोगों के साथ सख्ती से 
पेश आती हैं। घटना के बाद गांव 
टिटोली में तनावपूर्ण शांति बनी 
हुई है। किसी भी अप्रिय स्थिति से 
निपटने के लिए क्षेत्र में पुलिस बल 
तैनात किया गया है।

रोहतक में पुलिस हिरासत में व्यक्ति की मौत

हिसार में साइबर ठगी गिरोह 
का भंडाफोड़, 5 गिरफ्तार

मांगें पूरी न होने पर अनिश्चितकालीन धरने की चेतावनीचेतावनी

भिवानी में कृषि भूमि पर बसा 
दी अवैध रिहायशी कॉलोनी

समर न्यूज | भिवानी 

हरियाणा के भिवानी में कृषि भूमि 
पर बिना अनुमति रिहायशी कॉलोनी 
विकसित करने के आरोप में बड़ी 
कार्रवाई सामने आई है। हरियाणा 
राज्य प्रवर्तन ब्यूरो (एचएसईबी) 
ने भाजपा विधायक घनश्याम सर्राफ 
के परिवार के सदस्यों समेत नौ लोगों 
के खिलाफ प्राथमिकी दर्ज की है।
मामला तोशाम रोड स्थित जूई नहर 
के पास जागृति कॉलोनी मोड़ का है, 
जहां करीब 4.2 एकड़ कृषि भूमि पर 
कथित रूप से अवैध कॉलोनी काटी 
जा रही थी। 
आरोप है कि बिना लाइसेंस प्लॉटों 
की नींव भराई के साथ-साथ सड़क 
और सीवर लाइन का निर्माण कार्य 
भी किया जा रहा था। जिला नगर 
योजनाकार नरेंद्र नैन ने 3 मार्च 
को इस संबंध में शिकायत दर्ज  
कराई थी।
प्रशासन के अनुसार, संबंधित लोगों 
को नोटिस जारी किए गए थे और दो 
बार निर्माण ध्वस्त करने की कार्रवाई 

भी की गई, लेकिन इसके बावजूद 
काम जारी रखा गया। इसके बाद 
हरियाणा डेवलपमेंट एंड रेगुलेशन 
ऑफ अर्बन एरिया एक्ट, 1975 के 
तहत मामला दर्ज किया गया।
प्राथमिकी में विधायक की पत्नी 
प्रेमलता, बेटा अमन गर्ग, बेटियां 
श्वेता गर्ग और मनीषा गर्ग, भांजा 
मोहित गोयल सहित अन्य लोगों के 
नाम शामिल किए गए हैं।
जिला नगर योजनाकार नरेंद्र नैन ने 
कहा कि अवैध कॉलोनियां विकसित 

करने वालों के खिलाफ सख्त 
कार्रवाई जारी रहेगी और नियमों का 
उल्लंघन किसी भी सूरत में बर्दाश्त 
नहीं किया जाएगा।
वहीं, विधायक घनश्याम सर्राफ ने 
इस मामले से खुद को अलग बताते 
हुए कहा कि उनके नाम पर कोई 
जमीन नहीं है। उन्होंने दावा किया 
कि उनका परिवार नियमों के दायरे में 
रहकर ही संपत्ति से जुड़े काम करता 
है और उन्हें इस प्राथमिकी की कोई 
जानकारी नहीं है।

डबवाली में पंजाब के एक्साइज 
इंस्पेक्टर का मिला शव

समर न्यूज | डबवाली 

हरियाणा के सिरसा जिले के 
डबवाली क्षेत्र में पंजाब के एक 
आबकारी निरीक्षक का शव संदिग्ध 
परिस्थितियों में कार से बरामद हुआ 
है। मृतक की छाती से एक भरी हुई 
पिस्तौल बंधी हुई मिली, जिसे पुलिस 
ने कब्जे में ले लिया है।
पुलिस के अनुसार, मोगा में तैनात 
आबकारी निरीक्षक कर्मजीत सिंह 
चीमा का शव गांव डबवाली और 
जोगेवाला के बीच भारतमाला मार्ग 
पर खड़ी एक कार में मिला। यह कार 
रात से वहां खड़ी बताई जा रही थी। 
सूचना मिलने पर पुलिस मौके पर 
पहुंची और जांच शुरू की।
तलाशी के दौरान पाया गया कि मृतक 

सीट बेल्ट लगाए हुए था और उसकी 
छाती से पिस्तौल बंधी हुई थी। पुलिस 
ने मौके पर वीडियोग्राफी कर साक्ष्य 
जुटाए और शव को पोस्टमार्टम के 
लिए उपमंडल नागरिक अस्पताल 
के शवगृह में भिजवाया। मृतक 
लुधियाना के गांव चीमा का निवासी 
था। घटना की सूचना मिलते ही 
परिजन भी मौके पर पहुंच गए। 
बताया जा रहा है कि मृतक के दो बेटे 
हैं, जिनकी आयु लगभग 18 और 
16 वर्ष है। पुलिस अधिकारियों का 
कहना है कि प्रारंभिक तौर पर मौत 
का कारण हृदयाघात माना जा रहा है, 
लेकिन वास्तविक कारण पोस्टमार्टम 
रिपोर्ट आने के बाद ही स्पष्ट होगा। 
परिजनों के बयान दर्ज कर आगे की 
कार्रवाई की जा रही है।

भाजपा विधायक के परिवार समेत 9 लोगों पर केस दर्ज

दुकानदार को उलझाकर 80 हजार का सामान लेकर फरार हो गईं



समर न्यूज  | मंडी

हिमाचल प्रदेश उच्च न्यायालय द्वारा 
सरकारी कर्मचारियों की भर्ती से 
जुड़ा सेवा शर्तें विधेयक 2024 को 
असंवैधानिक घोषित किए जाने के 
बाद सियासी बयानबाजी तेज हो गई 
है।
 नेता प्रतिपक्ष जयराम ठाकुर ने इस 
फैसले का स्वागत करते हुए सुक्खू 
सरकार पर कर्मचारियों के हितों के साथ 
खिलवाड़ करने का आरोप लगाया। 
जयराम ठाकुर ने कहा कि सरकार 
पहले भी इसी तरह का कानून ला 

चुकी थी, जिसे अदालत ने खारिज 
कर दिया था। इसके बावजूद सरकार 
ने इसे दोबारा पास करवाया, जबकि 
भाजपा ने इसका विरोध करते हुए 
पहले ही चेतावनी दी थी कि यह 
कानून न्यायालय में टिक नहीं पाएगा। 
उन्होंने आरोप लगाया कि सरकार 
कर्मचारियों की सेवा शर्तों और 
सीनियरिटी को प्रभावित कर अपनी 
जिम्मेदारियों से बचना चाहती थी। 
ठाकुर ने कहा कि कांग्रेस एक ओर 
संविधान की बात करती है, वहीं 
हिमाचल में उसकी सरकार बार-
बार असंवैधानिक फैसले ले रही है। 

भर्ती कानून पर कोर्ट का फैसला, सरकार 
की नीति पर तमाचा: जयराम ठाकुर

राकेश | ऊना
समर न्यूज 

ऊना जिले के बहडाला क्षेत्र में स्थित 
एक पेट्रोल पंप पर देर रात लूट की 
कोशिश का मामला सामने आया 
है। जानकारी के अनुसार, स्कूटी 
और मोटरसाइकिल पर सवार तीन 
अज्ञात युवक आधी रात के करीब 
पेट्रोल पंप पर पहुंचे। तीनों ने अपने 
चेहरे कपड़े से ढके हुए थे, जिससे 
उनकी पहचान छिपी रहे। जैसे ही 
आरोपी पेट्रोल पंप परिसर में दाखिल 
हुए, उन्होंने सीधे कार्यालय कक्ष का 
दरवाजा खोलकर अंदर रखी नकदी 
लूटने का प्रयास किया। उस समय 
ड्यूटी पर मौजूद कर्मचारियों ने बिना 
डरे साहस का परिचय देते हुए लुटेरों 
का विरोध किया। कर्मचारियों की 
सतर्कता और संख्या अधिक होने के 

कारण आरोपी अपने इरादों में सफल 
नहीं हो सके। स्थिति बिगड़ती देख 
तीनों युवक मौके से भागने लगे। 
भागते समय उन्होंने दहशत फैलाने 
के उद्देश्य से हवाई फायरिंग भी की, 
जिससे वहां मौजूद कर्मचारियों में 
कुछ देर के लिए भय का माहौल 
बन गया। हालांकि इस घटना में कोई 
घायल नहीं हुआ।पेट्रोल पंप पर लगे 
सीसीटीवी कैमरों में पूरी वारदात 
कैद हो गई है, जो पुलिस जांच में 
अहम सबूत साबित हो सकती है। 
घटना की जानकारी तुरंत पेट्रोल पंप 
मालिक को दी गई, जिसके बाद 
मामले की सूचना पुलिस को दे दी 
गई है।पुलिस ने मामला दर्ज कर 
जांच शुरू कर दी है और आरोपियों 
की पहचान के प्रयास किए जा रहे हैं। 
इलाके में इस घटना के बाद सुरक्षा 
को लेकर चिंता बढ़ गई है।

ऊना के बहडाला में पेट्रोल पंप 
पर लूट की नाकाम कोशिश

संजीव | कांगड़ा
समर न्यूज 

नशे के खिलाफ चलाए जा रहे 
अभियान के तहत नूरपुर पुलिस को 
एक महत्वपूर्ण सफलता हाथ लगी 
है। पुलिस जिला नूरपुर की CIA-
1 ज्वाली टीम ने गुप्त सूचना के 
आधार पर कार्रवाई करते हुए एक 
व्यक्ति को हेरोइन (चिट्टा) के साथ 
गिरफ्तार किया है।
मामले की पुष्टि करते हुए एसपी 
नूरपुर कुलभूषण वर्मा ने बताया 
कि पुलिस को विश्वसनीय सूचना 
मिली थी कि एक व्यक्ति नशे की 
खेप लेकर क्षेत्र से गुजरने वाला है। 
सूचना के आधार पर टीम ने राजा 
का बाग में बावा दित्तामल शोरूम 
के सामने नाकाबंदी की। जांच के 
दौरान एक संदिग्ध युवक को रोका 

गया और तलाशी ली गई। तलाशी के 
दौरान आरोपी के कब्जे से 12.12 
ग्राम हेरोइन बरामद की गई। आरोपी 
की पहचान विशाल मसीह पुत्र सोनू 
मसीह, निवासी VPO जगदेव खुर्द, 
तहसील अजनाला, जिला अमृतसर 
के रूप में हुई है। पुलिस ने आरोपी 
को मौके पर ही गिरफ्तार कर लिया 
और उसके खिलाफ एनडीपीएस 
एक्ट के तहत मामला दर्ज किया 
गया है।
पुलिस अधिकारियों के अनुसार, 
मामले की गहन जांच जारी है और 
यह पता लगाने का प्रयास किया जा 
रहा है कि आरोपी इस नशे को कहां 
से लाया और किन लोगों तक इसकी 
सप्लाई करनी थी। नूरपुर पुलिस ने 
स्पष्ट किया है कि नशे के खिलाफ 
यह अभियान आगे भी सख्ती से 
जारी रहेगा।

नूरपुर सीआईए की टीम ने हेरोइन लेकर 
आ रहे पंजाब के तस्कर को पकड़ा

समर न्यूज । धर्मशाला/कांगड़ा

धर्मशाला में आयोजित एक दिवसीय 
संगोष्ठी में कटोच वंश के प्राचीन 
इतिहास को लेकर महत्वपूर्ण बातें 
सामने आईं। ठाकुर राम सिंह 
इतिहास शोध संस्थान नेरी के 
निदेशक डॉ. चेतराम गर्ग ने कहा कि 
कटोच वंश का इतिहास लगभग 8 
से 9 हजार वर्ष पुराना माना जाता 
है और इसके संदर्भ महाभारत काल 
तक मिलते हैं। उन्होंने बताया कि 
यह वंश केवल हिमाचल प्रदेश तक 
सीमित नहीं रहा, बल्कि इसके संबंध 
महाराष्ट्र, गुजरात और उत्तर प्रदेश 
जैसे राज्यों से भी जुड़े पाए गए हैं। 
यह संगोष्ठी “शौर्य और संघर्ष की 
गाथा, कटोच वंश और कांगड़ा का 
इतिहास” विषय पर आयोजित की 
गई, जिसमें विभिन्न शोध संस्थानों 
और कॉलेज के इतिहास विभागों ने 
संयुक्त रूप से भाग लिया। डॉ. गर्ग 
ने कहा कि इस तरह के आयोजनों 
से इतिहास के नए तथ्य सामने आ 
रहे हैं।

कटोच वंश का इतिहास 
हजारों वर्ष पुराना, साक्ष्यों 
के संकलन पर जोर

संजू | शिमला
समर न्यूज

शिमला में महिला आरक्षण बिल 
को लेकर राजनीतिक बयानबाजी 
तेज हो गई है। जैनब चंदेल ने केंद्र 
की भारतीय जनता पार्टी सरकार पर 
निशाना साधते हुए आरोप लगाया 
कि महिलाओं को आरक्षण के मुद्दे 
पर गुमराह किया जा रहा है। उन्होंने 
कहा कि सरकार ने बिल पास तो कर 
दिया, लेकिन उसे जनगणना और 
परिसीमन से जोड़कर लागू करने में 
अनावश्यक देरी की जा रही है।
पत्रकार वार्ता में उन्होंने कहा कि 
यदि सरकार वास्तव में महिला 
सशक्तिकरण के प्रति गंभीर है, तो 
मौजूदा 543 लोकसभा सीटों के 
आधार पर ही 33 प्रतिशत आरक्षण 
तुरंत लागू किया जाना चाहिए। 
मौजूदा व्यवस्था के तहत इस बिल 
को 2029 या उससे आगे तक 
टालने की योजना है।

प्रदेश महिला कांग्रेस ने 
केंद्र सरकार पर लगाए 
गंभीर आरोप

राकेश | ऊना
समर न्यूज

भाजपा के पूर्व प्रदेश अध्यक्ष और 
ऊना सदर से विधायक  सतपाल 
सत्ती  ने ऊना में हाल ही में हुई 
फायरिंग और पेट्रोल पंप लूट के 
प्रयास की घटना के बाद राज्य की 
कानून व्यवस्था को लेकर कांग्रेस 
सरकार पर तीखा हमला बोला है। 
ऊना में आयोजित एक प्रेस वार्ता 
के दौरान उन्होंने आरोप लगाया 
कि सुखविंदर सिंह  के नेतृत्व में 
प्रदेश में कानून व्यवस्था पूरी तरह 
चरमरा गई है। सत्ती ने कहा कि ऊना 
जिला इस गिरती व्यवस्था का सबसे 
बड़ा उदाहरण बन चुका है, जहां 
अपहरण, फिरौती और गैंगवार जैसी 
घटनाएं लगातार बढ़ रही हैं। उनका 
कहना था कि इन हालातों के कारण 
व्यापारियों में भय का माहौल है और 
व्यवसाय करना मुश्किल होता जा 
रहा है। 

हिमाचल में बिगड़ती 
कानून व्यवस्था पर 
सतपाल सत्ती का प्रहार

राहुल चावला|धर्मशाला
समर न्यूज

जिला कांगड़ा और चंबा में लगे 
आठ हजार के करीब सभी सरकारी 
बिजली कनेक्शन को प्रीपेड कर 
दिया गया है। सरकारी विभागों के 
बिजली कनेक्शन प्रीपेड कर दिए 
गए हैं, लेकिन आम जनता से सीधे 
तौर पर जुड़े होने के चलते स्वास्थ्य 
विभाग और जल शक्ति विभाग में 
प्रीपेड व्यवस्था के तहत डिसक्नेशन 
पावर को सेंट्रलाइजड रखा गया है, 
क्योंकि स्वास्थ्य सुविधाओं के लिए 
जनता स्वास्थ्य विभाग पर, जबकि 
पेयजल के लिए जल शक्ति विभाग 
पर आश्रित होती है, ऐसे में प्रीपेड 
व्यवस्था के तहत यदि इन दोनों 
विभागों के मीटर डिसकनेक्ट होते हैं 
तो इसका खामियाजा जनता को ही 
भुगतना पड़ेगा। प्रीपेड व्यवस्था में 
इन दो विभागों को डिसक्नेशन में 
छूट का प्रावधान किया गया है।

आठ हजार सरकारी 
बिजली कनेक्शन 
प्रीपेड में कन्वर्ट

भूपेन्द्र | सोलन
समर न्यूज 

सोलन के चंबाघाट फ्लाईओवर पर 
एक बारात उस समय हादसे का 
शिकार हो गई, जब बारातियों को 
ले जा रही एक कार अचानक पलट 
गई। यह घटना उस वक्त हुई जब 
वाहन परमाणु से सालोगड़ा की ओर 
जा रहा था। फ्लाईओवर पर पहुंचते 
ही चालक का नियंत्रण बिगड़ गया, 
जिससे गाड़ी पलट गई और मौके 
पर अफरा-तफरी मच गई। हालांकि 
राहत की बात यह रही कि वाहन 
में सवार सभी लोग सुरक्षित बच 
गए और किसी को गंभीर चोट नहीं 
आई।
प्रत्यक्षदर्शियों के अनुसार, हादसे 
के तुरंत बाद आसपास के लोगों 
ने मदद के लिए दौड़ लगाई और 
बारातियों को वाहन से बाहर 

निकाला। इस घटना से कुछ देर के 
लिए शादी का खुशी भरा माहौल 
तनाव में बदल गया।  वाहन को 
जरूर काफी नुकसान पहंुचा है, 
लेकिन किसी तरह की जनहानि 
नहीं होने से सभी ने राहत की सांस 
ली।हादसे के कारण फ्लाईओवर पर 
यातायात भी प्रभावित हुआ और 
कुछ समय क ेलिए लंबा जाम लग 
गया। सूचना मिलते ही पुलिस मौके 

पर पहुंची और स्थिति को नियंत्रित 
किया। बाद में क्रेन की सहायता से 
वाहन को सड़क से हटाया गया, 
जिसके बाद यातायात को फिर से 
सुचारू किया गया।पुलिस मामले 
की जांच कर रही है और हादसे के 
कारणों का पता लगाया जा रहा है। 
शुरुआती तौर पर वाहन का संतुलन 
बिगड़ना दुर्घटना की मुख्य वजह 
माना जा रहा है।

चंबाघाट फ्लाईओवर पर बेकाबू 
होकर बारातियों की कार पलट गई

सुभाष | बिलासपुर
समर न्यूज 

नैना देवी मंदिर के दर्शन के लिए 
जा रहे श्रद्धालुओं की गाड़ियों का 
काफिला एक सड़क दुर्घटना का 
शिकार हो गया। यह हादसा मंदिर 
के समीप गांव बड़ोह के पास उस 
समय हुआ, जब एक टैक्सी और 
सामने से आ रही दूसरी गाड़ी की 
जोरदार टक्कर हो गई। टक्कर इतनी 
तीव्र थी कि पीछे से आ रही एक 
स्कॉर्पियो गाड़ी भी नियंत्रण खो बैठी 
और दोनों वाहनों से जा टकराई। 

इस अचानक हुए हादसे से मौके 
पर अफरा-तफरी मच गई। दुर्घटना 
में एक महिला श्रद्धालु को हल्की 
चोटें आई हैं। घायल महिला को 
तुरंत नजदीकी सिविल अस्पताल 
घवांडल ले जाया गया, जहां उसका 
प्राथमिक उपचार किया गया। 
चिकित्सकों के अनुसार उसकी 
हालत अब खतरे से बाहर है।हादसे 
के समय सभी श्रद्धालु माता के 
दर्शन के लिए उत्साहपूर्वक जा रहे 
थे, लेकिन अचानक हुए इस हादसे 
ने यात्रा को कुछ समय के लिए 
बाधित कर दिया।

श्री नैना देवी मंदिर के रास्ते में 
हादसा, श्रद्धालु महिला घायल

अरविंद | हमीरपुर
समर न्यूज 

हमीरपुर जिला प्रशासन ने नगर 
परिषद और नगर पंचायत चुनावों 
को लेकर सभी तैयारियां पूरी कर ली 
हैं। गंधर्व राठौर ने जानकारी देते हुए 
बताया कि नगर परिषद सुजानपुर 
और नगर पंचायत भोटा में 17 मई 
को मतदान कराया जाएगा और 
इसी दिन चुनाव परिणाम भी घोषित 
कर दिए जाएंगे।उन्होंने बताया कि 
चुनाव प्रक्रिया को पारदर्शी और 
सुचारू रूप से संपन्न करवाने के 
लिए प्रशासन ने सभी आवश्यक 
प्रबंध कर लिए हैं। दोनों निकायों में 
चुनाव इलेक्ट्रॉनिक वोटिंग मशीन 

(EVM) के माध्यम से होंगे। इसके 
लिए ईवीएम की फर्स्ट लेवल चेकिंग 
प्रक्रिया शुरू कर दी गई है, ताकि 
मतदान के दौरान किसी भी प्रकार की 
तकनीकी बाधा न आए। नामांकन 
प्रक्रिया 29, 30 अप्रैल और 2 मई 
को आयोजित की जाएगी। 
इन तिथियों पर इच्छुक प्रत्याशी 
अपने नामांकन पत्र दाखिल कर 
सकेंगे। प्रशासन ने स्पष्ट किया है 
कि आदर्श आचार संहिता केवल 
नगर परिषद सुजानपुर और नगर 
पंचायत भोटा के सीमित क्षेत्रों में ही 
लागू रहेगी।मतदाताओं की संख्या की 
बात करें तो नगर परिषद सुजानपुर 
में 5600 से अधिक मतदाता अपने 
मताधिकार का प्रयोग करेंगे, जबकि 
नगर पंचायत भोटा में लगभग 1150 
मतदाता मतदान करेंगे। प्रशासन ने 
मतदाताओं से अधिक से अधिक 
संख्या में मतदान करने की अपील 
की है।गंधर्व राठौर ने यह भी बताया 
कि पंचायत चुनाव बैलेट पेपर के 
माध्यम से आयोजित किए जाएंगे।

निकाय चुनावों की तैयारियां 
पूरी, 17 मई को मतदान

विकास | कांगड़ा
समर न्यूज 

चिंतपूर्णी विधानसभा क्षेत्र में 
जनसंपर्क को मजबूत करने के 
उद्देश्य से सुदर्शन सिंह बबलू ने 
भरवाईं स्थित रेस्ट हाउस में एक 
विशेष जन-शिकायत निवारण 
बैठक आयोजित की। इस पहल 
का मकसद दूर-दराज के ग्रामीणों 
को उनके क्षेत्र में ही समस्याओं का 
समाधान उपलब्ध कराना था, ताकि 
उन्हें बार-बार सरकारी दफ्तरों के 

चक्कर न लगाने पड़ें।
बैठक में प्रशासन और विभिन्न 
विभागों के वरिष्ठ अधिकारियों की 
उपस्थिति ने इसे और प्रभावी बना 
दिया। कार्यक्रम में एसडीएम अंब 
पारस अग्रवाल, योजना अधिकारी 
परमिंदर सिंह, पीडब्ल्यूडी के 
एक्सियन दीपक शर्मा, जल शक्ति 
विभाग के एक्सियन होशियार सिंह, 
बिजली बोर्ड के एसडीओ त्रिलोक 
शर्मा, नायब तहसीलदार संजीव 
कुमार और टीसीपी के जेई शिव 
कुमार मौजूद रहे। अधिकारियों ने 

मौके पर ही लोगों की शिकायतें सुनीं 
और कई मामलों का तुरंत निपटारा 
भी किया।जनता द्वारा उठाई गई प्रमुख 
समस्याएं पेयजल आपूर्ति, बिजली 
व्यवस्था और सड़कों की हालत से 
जुड़ी थीं। विधायक ने अधिकारियों 
को स्पष्ट निर्देश दिए कि जनहित 
के मामलों में किसी प्रकार की 
लापरवाही स्वीकार नहीं की जाएगी 
और सभी कार्य तय समयसीमा 
में पूरे किए जाएं।इस अवसर पर 
विधायक ने क्षेत्र के विकास को गति 
देने के लिए कई महत्वपूर्ण घोषणाएं 
भी कीं। वधमाणा बुलेहड़िया बस्ती 
में जल शक्ति विभाग के माध्यम से 
लगभग 20 लाख रुपये की लागत 
से नए पानी के टैंक का शिलान्यास 
किया गया, जिससे स्थानीय लोगों 
को पेयजल संकट से राहत मिलेगी। 
भरवाईं क्षेत्र के विकास कार्यों के 
लिए 4 करोड़ रुपये की विशेष राशि 
स्वीकृत किए जाने की घोषणा भी 
की गई, जिससे बुनियादी ढांचे को 
मजबूत किया जाएगा।

जनसमस्याओं के समाधान के लिए भरवाईं पहुंचे 
विधायक, विकास कार्यों को मिली रफ्तार

समर न्यूज | शिमला

शिमला पुलिस ने सैंज चौक के 
समीप राष्ट्रीय राजमार्ग-305 पर 
गश्त के दौरान एक बड़ी सफलता 
हासिल की है। पुलिस ने एक पथ 
परिवहन निगम बस में यात्रा कर 
रहे एक युवक से 5.652 किलोग्राम 
चरस बरामद की है। आरोपी को 
गिरफ्तार कर लिया गया है।
पुलिस थाना कुमारसैन की टीम ने 
स्पेशल सेल शिमला के सहयोग से 
लूहरी सड़क पर नाकाबंदी की थी। 
इसी दौरान विश्वसनीय सूचना के 
आधार पर कुल्लू से बागा सराहन 
जा रही एक निगम बस को जांच के 
लिए रोका गया। 
बस में यात्रा कर रहे संदिग्ध व्यक्ति 
की पहचान पंकज कुमार (30) पुत्र 
लेख राज निवासी अपरढाह, डाकघर 
अपरढाह, तहसील पालमपुर, जिला 
कांगड़ा के रूप में हुई। स्वतंत्र गवाहों 
की उपस्थिति में नियमानुसार तलाशी 

लेने पर उसके पिट्ठू बैग से कुल 
5 किलो 652 ग्राम चरस बरामद 
की गई। इस संबंध में पुलिस थाना 
कुमारसैन में एनडीपीएस एक्ट के 
तहत मामला दर्ज कर लिया गया है। 
एसएसपी शिमला गौरव सिंह ने 
बताया कि आरोपी को गिरफ्तार कर 
लिया गया है और उसे न्यायालय में 
पेश किया जाएगा। 
मामले में आगे की जांच जारी है। 

जिला शिमला पुलिस ने इस वर्ष 
अभी तक एनडीपीएस एक्ट के 
अंतर्गत 229 नशा तस्करों के 
खिलाफ 108 मामले दर्ज किए हैं। 
पुलिस ने इनके 19 बड़े अंतरराष्ट्रीय 
और अंतरराज्यीय नेटवर्कों को 
ध्वस्त कर कड़ी कार्रवाई की है, 
जिससे हजारों युवाओं तक नशे 
की आपूर्ति रोकने में काफी मदद  
मिली है।

बस से 5.652 किलो चरस बरामद, युवक गिरफ्तार

समर न्यूज | हमीरपुर

हमीरपुर जिले में तापमान लगातार 
बढ़ने के साथ ही पेयजल की मांग 
भी तेजी से बढ़ रही है। इस स्थिति 
को देखते हुए जल शक्ति विभाग 
ने अपनी तैयारियां तेज कर दी हैं 
और अधिकारियों व कर्मचारियों 
को विशेष दिशा-निर्देश जारी किए 
हैं। विभाग ने साफ तौर पर कहा 
है कि आम जनता की शिकायतों 
को प्राथमिकता के आधार पर सुना 
जाए और उनका समय पर समाधान 
सुनिश्चित किया जाए।
रोहित दुबे ने जानकारी देते हुए 
बताया कि अक्सर यह शिकायत 
सामने आती है कि फील्ड स्टाफ 
या संबंधित अधिकारी उपभोक्ताओं 
के फोन नहीं उठाते या उनसे 
संतोषजनक व्यवहार नहीं करते। 
इस समस्या को गंभीरता से लेते हुए 
अब सभी कर्मचारियों को निर्देश 

दिए गए हैं कि वे लोगों के साथ 
विनम्रता से बात करें, कॉल रिसीव 
करें और समस्याओं के समाधान 
में तत्परता दिखाएं।उन्होंने कहा कि 
यदि किसी क्षेत्र से पानी की किल्लत 
की शिकायत आती है तो उसे 
नजरअंदाज करने के बजाय तुरंत 
कार्रवाई की जाए और इसकी सूचना 
उच्च अधिकारियों को भी दी जाए। 
विभाग का उद्देश्य है कि गर्मियों के 
दौरान लोगों को कम से कम परेशानी 
का सामना करना पड़े।
पानी की आपूर्ति को बेहतर बनाने 
के लिए विभाग ने वैकल्पिक उपाय 

भी अपनाए हैं। रोहित दुबे ने बताया 
कि हमीरपुर शहर को मुख्य रूप से 
सुजानपुर क्षेत्र से पानी की सप्लाई 
की जाती है, लेकिन इस बार 
अतिरिक्त प्रबंध के तहत 13 स्थानों 
पर बोर किए गए हैं। इन बोरों से पानी 
लिफ्ट कर स्टोरेज टैंकों के माध्यम 
से घर-घर पहुंचाया जा रहा है।
वर्तमान में 11 बोर पूरी तरह से 
कार्यरत हैं और विभाग लगातार 
उनकी कार्यक्षमता पर नजर बनाए 
हुए है। अगले एक सप्ताह तक 
इन बोरों की निगरानी की जाएगी, 
ताकि यह आकलन किया जा सके 
कि इससे जल आपूर्ति व्यवस्था में 
कितना सुधार हुआ है।विभाग ने 
स्पष्ट किया है कि आने वाले दिनों में 
यदि जरूरत पड़ी तो और भी कदम 
उठाए जाएंगे, ताकि गर्मी के मौसम 
में किसी भी क्षेत्र में पानी की समस्या 
उत्पन्न न हो और लोगों को राहत 
मिल सके।

गर्मी बढ़ते ही जल शक्ति विभाग सतर्क

उद्योगपति ने श्रद्धालुओं की सुविधाओं के लिए समिति को 1 करोड़ 1 लाख रुपये दिएश्रद्धा

राकेश | ऊना
समर न्यूज 

हिमाचल प्रदेश के उद्योगपति और 
समाजसेवी डॉ. महिंद्र शर्मा ने 
श्रद्धालुओं की सुविधाओं के विस्तार 
हेतु बद्रीनाथ-केदारनाथ मंदिर 
समिति को 1 करोड़ 1 लाख रुपये 
का दान दिया है। यह राशि उन्होंने 
केदारनाथ मंदिर परिसर में समिति के 
अध्यक्ष हेमंत द्विवेदी को औपचारिक 
रूप से चेक के माध्यम से सौंपी। 
डॉ. शर्मा ने बताया कि इस दान का 
उद्देश्य देश-विदेश से आने वाले 
श्रद्धालुओं को बेहतर आवास, 
भोजन और यात्रा संबंधी सुविधाएं 
उपलब्ध कराना है। सीमित यात्रा 
सीजन में बढ़ती संख्या को देखते 
हुए आधुनिक सुविधाओं का विस्तार 
आवश्यक है, जिससे श्रद्धालुओं 
की निजी महंगी सेवाओं पर निर्भरता 
कम हो सके। यह पहली बार नहीं 

है जब डॉ. शर्मा ने धार्मिक स्थलों 
के लिए योगदान दिया हो। इससे 
पूर्व वर्ष 2018 में उन्होंने लगभग 3 
करोड़ रुपये की लागत से केदारनाथ 
मंदिर के गर्भगृह में चांदी का आवरण 
चढ़वाया था। 
वर्ष 2023 में उन्होंने दान की 
पारदर्शिता सुनिश्चित करने के लिए 
मंदिर परिसर में एक अत्याधुनिक 
ग्लास हाउस भी दान किया, जो 
अत्यधिक ठंडे तापमान में भी सुरक्षित 
रहता है।इसके अलावा, वे माता 

वैष्णो देवी धाम में जुलाई 2024 से 
अक्टूबर 2030 तक प्रत्येक वीरवार 
को तारकोट में अटूट लंगर का 
आयोजन कर रहे हैं, जिसके लिए 
उन्होंने 1 करोड़ रुपये का योगदान 
दिया है। इस अवधि में कुल 325 
लंगर आयोजित किए जाएंगे। वर्ष 
2020 में उन्होंने वैष्णो देवी में दुर्गा 
भवन निर्माण के लिए भी 1 करोड़ 
रुपये दान किए थे। अपने पैतृक 
जिला ऊना में स्थित शक्तिपीठ मां 
चिंतपूर्णी मंदिर के गर्भगृह को चांदी 

से सजाने हेतु भी उन्होंने लगभग 
3 करोड़ रुपये का योगदान दिया 
है। मंदिर समिति के अध्यक्ष हेमंत 
द्विवेदी ने डॉ. शर्मा के इस योगदान 
के लिए आभार व्यक्त करते हुए 
कहा कि यह अन्य उद्योगपतियों 
को भी धार्मिक और सामाजिक 
कार्यों के लिए प्रेरित करेगा। उन्होंने 
आश्वासन दिया कि दान राशि का 
उपयोग श्रद्धालुओं की सुविधाओं 
के विकास में किया जाएगा। डॉ. 
महिंद्र शर्मा एएनएस कंस्ट्रक्शंस 
प्राइवेट लिमिटेड के चेयरमैन और 
प्रबंध निदेशक हैं। उनकी कंपनी 
रियल एस्टेट, इंफ्रास्ट्रक्चर और 
हॉस्पिटैलिटी क्षेत्र में अग्रणी मानी 
जाती है। 61 वर्षीय डॉ. शर्मा ऊना 
जिले के बढेड़ा राजपूतां से संबंध 
रखते हैं और विज्ञान, प्रबंधन तथा 
शोध की उच्च शिक्षा प्राप्त करने 
के साथ-साथ सामाजिक सेवा में 
सक्रिय भूमिका निभा रहे हैं।

डॉ. महिंद्र ने बद्रीनाथ-केदारनाथ धाम के लिए दान दिया
भागते समय आरोपियों ने की फायरिंग

एनएच-305 पर नाकाबंदी के दौरान कार्रवाईउपभोक्ताओं से बेहतर संवाद के निर्देश जारी

बड़ा नुकसान टला



समर न्यूज | मोहाली

मोहाली में शुक्रवार को चंडीगढ़-
खरड़ मार्ग पर एक बेहद दर्दनाक 
सड़क हादसा हुआ, जिसमें 34 
वर्षीय बहारन कुमार की मौत हो गई। 
वह सड़क किनारे पैदल जा रहे थे, 
तभी पीछे से तेज रफ्तार कार ने उन्हें 
जोरदार टक्कर मार दी।
यह हादसा फेज-1 जैन मंदिर के 
पास हुआ, जिससे पूरे इलाके में 
शोक की लहर दौड़ गई। बहारन 
कुमार मोहाली गांव के निवासी थे। 
उनके परिवार में पत्नी, एक बेटी 
और महज सात दिन पहले जन्मा 
बेटा है। घर में आई नई खुशियों के 
बीच यह हादसा परिवार के लिए 
गहरा सदमा बन गया।
पुलिस के मुताबिक, बहारन किसी 
काम से बाहर गए थे और वापस 

लौटते समय हादसे का शिकार हो 
गए। एक तेज रफ्तार मारुति सुजुकी 
सेलेरियो, जिसे सुमित कुमार 
चला रहा था, ने उन्हें टक्कर मार 
दी। टक्कर इतनी भीषण थी कि 
वह गंभीर रूप से घायल हो गए। 
आसपास मौजूद लोगों ने तुरंत उन्हें 
अस्पताल पहुंचाया, लेकिन डॉक्टर 
उन्हें बचा नहीं सके। घटना नजदीक 
लगे सीसीटीवी कैमरों में कैद हो गई 
है, जिससे पुलिस को जांच में अहम 
मदद मिल रही है। फेज-1 थाना 
पुलिस ने मौके पर पहुंचकर जांच 
शुरू कर दी है। आरोपी चालक के 
खिलाफ बीएनएस की धारा 281 
और 106 के तहत मामला दर्ज कर 
लिया गया है। पुलिस का कहना है 
कि मामले की विस्तृत जांच जारी है 
और दोषी के खिलाफ सख्त कार्रवाई 
की जाएगी।

पैदल जा रहे युवक को कार 
ने पीछे से मारी टक्कर, मौत

समर न्यूज | ज़ीरकपुर

हल्का विधायक कुलजीत सिंह 
रंधावा ने आज मुख्यमंत्री तीर्थ यात्रा 
योजना के अंतर्गत ज़ीरकपुर के गांव 
नगला से श्रद्धालुओं की 25वीं बस 
को रवाना किया। इस अवसर पर 
उन्होंने यात्रियों को शुभकामनाएं देते 
हुए कहा कि यह योजना हमारे बुजुर्गों 
को धार्मिक स्थलों के दर्शन करने 
का अवसर प्रदान करती है, जो कि 
भगवंत सिंह मान सरकार की एक 
सराहनीय पहल है।
उन्होंने बताया कि तीन दिनों की इस 
यात्रा के दौरान संगतों को दरबार 
साहिब, दुर्गियाना मंदिर, वाल्मीकि 
तीर्थ स्थल के दर्शन करवाए 
जाएंगे। इसके अलावा उन्हें अन्य 
ऐतिहासिक एवं महत्वपूर्ण स्थानों 
जैसे जलियांवाला बाग और वाघा 

सीमा भी दिखाए जाएंगे। उन्होंने 
कहा कि इस यात्रा के दौरान जहां 
आपसी भाईचारा मजबूत होगा, वहीं 
कई श्रद्धालुओं की धार्मिक यात्रा की 
इच्छा भी पूरी होगी। उन्होंने कहा 
कि बुजुर्गों के चेहरों पर खुशी और 
मन में श्रद्धा के साथ यात्रा के लिए 
रवाना होना हमारे लिए गर्व की बात 
है। इस प्रकार की पहलें समाज में 

आध्यात्मिकता और आपसी सौहार्द 
को मजबूत करती हैं। विधायक 
रंधावा ने यह भी बताया कि सरकार 
द्वारा चलाई जा रही यह योजना 
निरंतर जारी रहेगी, ताकि अधिक 
से अधिक श्रद्धालु इसका लाभ 
उठा सकें। इस मौके पर स्थानीय 
प्रशासनिक अधिकारी और क्षेत्र के 
गणमान्य व्यक्ति भी उपस्थित रहे।

विधायक कुलजीत ने मुख्यमंत्री तीर्थ यात्रा 
योजना के तहत 25वीं बस रवाना की

गुरमीत सिंह | डेराबस्सी
समर न्यूज 

सिविल सर्जन डॉ. सगिता जैन 
और एसएमओ डॉ. धर्मिंदर सिंह 
के निर्देशानुसार नोडल अधिकारी 
डॉ. दीपिंदर की अगुवाई में विश्व 
मलेरिया दिवस मनाया गया। इस 
अवसर पर एकत्र लोगों को संबोधित 
करते हुए एसएमओ ने बताया कि 
मलेरिया से बचाव के लिए पूर्ण बाजू 
वाले कपड़े पहनें और बुखार होने 
पर सरकारी अस्पताल या डिस्पेंसरी 
में जाकर टेस्ट करवाएं। टेस्ट और 
इलाज पूरी तरह मुफ्त है, तथा डॉक्टर 
की सलाह अनुसार ही दवा लें।
नोडल अधिकारी डॉ. दीपिंदर कौर, 
डॉ. आसिस गर्ग, गुरजीत सिंह 

(मल्टीपरपज हेल्थ सुपरवाइजर-
मलेरिया) और एंटी मलेरिया टीम 
देराबस्सी ने लोगों को मलेरिया से 
बचाव के लिए आसपास सफाई 
रखने की सलाह दी। उन्होंने कहा कि 
कहीं भी पानी खड़ा न रहने दें। यदि 
पानी खड़ा हो तो उसमें काला तेल 

डालें। घर में फ्रिज की ट्रे, गमले, 
टायर, ड्रम, मिट्टी के बर्तन आदि में 
पानी न जमा होने दें और इन्हें हफ्ते 
में एक बार साफ करें। इससे डेंगू के 
मच्छरों की पैदावार रोकी जा सकती 
है। साथ ही मच्छर भगाओ क्रीम, 
मच्छरदानी का उपयोग करें।

डेराबस्सी में विश्व मलेरिया दिवस 
पर जागरूकता अभियान कराया

समर न्यूज | पंचकूला

पंचकूला नगर निगम चुनाव में 
सियासी हलचल तेज होती जा रही 
है। आम आदमी पार्टी (आप) की 
ओर से मेयर पद के उम्मीदवार बनाए 
गए राजेश मनोचा ने आज विधिवत 
रूप से अपना नामांकन पत्र दाखिल 
कर दिया। नामांकन के दौरान 
उनके समर्थकों में खासा उत्साह 
देखने को मिला और पूरे माहौल 
में चुनावी रंग साफ नजर आया। 
राजेश कुमार अपने समर्थकों और 
पार्टी कार्यकर्ताओं के साथ जुलूस 
के रूप में नामांकन स्थल पहुंचे। 
इस दौरान “आप” के पक्ष में 
नारेबाजी हुई और कार्यकर्ताओं ने 
जीत का भरोसा जताया। नामांकन 
प्रक्रिया के बाद मीडिया से बातचीत 
करते हुए राजेश मनोचा ने कहा 
कि उनका मुख्य उद्देश्य पंचकूला 
को एक स्वच्छ, व्यवस्थित और 

आधुनिक शहर बनाना है। उन्होंने 
दावा किया कि अगर उन्हें जनता 
का समर्थन मिला तो वे शहर की 
मूलभूत समस्याओं का प्राथमिकता 
के आधार पर समाधान करेंगे। 
पत्रकारों द्वारा पूछे गए सवालों के 
जवाब में राजेश ने पानी, सीवरेज 
और सफाई व्यवस्था को अपनी 
प्राथमिकता बताया। उन्होंने कहा कि 
पंचकूला के कई क्षेत्रों में अभी भी 
बुनियादी सुविधाओं की कमी है, जिसे 
दूर करना उनकी जिम्मेदारी होगी। 

इसके अलावा उन्होंने ट्रैफिक जाम, 
पार्किंग और बढ़ते अतिक्रमण पर भी 
सख्त कदम उठाने की बात कही। 
भ्रष्टाचार के मुद्दे पर उन्होंने स्पष्ट 
रूप से कहा कि उनकी सरकार 
बनने पर नगर निगम में पारदर्शिता 
लाई जाएगी और किसी भी प्रकार की 
अनियमितता को बर्दाश्त नहीं किया 
जाएगा।
उन्होंने यह भी कहा कि जनता की 
शिकायतों के समाधान के लिए एक 
मजबूत और समयबद्ध व्यवस्था 

बनाई जाएगी, ताकि लोगों को बार-
बार दफ्तरों के चक्कर न काटने पड़ें। 
महिलाओं की सुरक्षा और युवाओं के 
लिए रोजगार के मुद्दे पर भी राजेश ने 
अपनी योजनाएं साझा कीं। उन्होंने 
कहा कि शहर में सुरक्षा व्यवस्था को 
मजबूत करने के लिए विशेष पहल 
की जाएगी और युवाओं के लिए 
कौशल विकास व रोजगार के अवसर 
बढ़ाने पर ध्यान दिया जाएगा। 
नामांकन के दौरान पत्रकारों ने 
उनसे कई तीखे सवाल भी किए, 
जिनमें उनके पिछले कार्यों, 
अनुभव और चुनावी वादों को 
लेकर जवाब मांगे गए। हालांकि, 
राजेश कुमार ने आत्मविश्वास 
के साथ सभी सवालों का जवाब 
दिया और अपनी तैयारियों को 
लेकर आश्वस्त नजर आए। 
पंचकूला में मेयर पद के लिए इस 
बार मुकाबला दिलचस्प होने की 
संभावना है।

आप प्रत्याशी राजेश मनोचा ने भरा नामांकन
समर न्यूज | मोहाली

गुरुद्वारा सिंह शहीदां सोहाना में 
प्रसिद्ध पंजाबी गायक मंकीरत 
औलख ने कार सेवा के लिए एक 
ट्रैक्टर भेंट किया। यह गुरुद्वारा धन्न-
धन्न अमर शहीद जथेदार बाबा 
हनुमान सिंह जी के शहीदी स्थल के 
रूप में श्रद्धालुओं में विशेष आस्था 
का केंद्र है।
गुरुद्वारा प्रबंधक कमेटी के अनुसार, 
मंकीरत औलख ने ‘सोनालिका 
डीआई टाइगर 4x4’ ट्रैक्टर निशान 
साहिब के पास खड़ा कर उसकी 
चाबी गुरुद्वारा कार्यालय में सौंपी। 
ट्रैक्टर के सभी दस्तावेज, बीमा 
आदि गुरुद्वारा के नाम पर किए 
गए हैं और इसके साथ आवश्यक 
उपकरण भी उपलब्ध कराए गए हैं। 
कागजात के मुताबिक, ट्रैक्टर की 
कीमत करीब 12 लाख 94 हजार 
रुपये बताई गई है।

इस मौके पर प्रबंधक कमेटी और 
सेवादारों ने एकत्र होकर कड़ाह 
प्रसाद की देग सजाई और अरदास 
कर दानी परिवार की चढ़दी कला 
की कामना की।
मंकीरत औलख ने कहा कि आज 
वह जिस मुकाम पर हैं, वह गुरुद्वारा 
सिंह शहीदां सोहाना की कृपा से ही 
संभव हुआ है, इसलिए सेवा के रूप 

में यह योगदान उन्होंने श्रद्धा के साथ 
अर्पित किया है।
गौरतलब है कि इससे पहले भी 
गुरुद्वारा साहिब को संगतों और 
दानियों द्वारा समय-समय पर बसें, 
गाड़ियां, ट्रैक्टर और अन्य संसाधन 
भेंट किए जा चुके हैं, जो कार सेवा 
और धार्मिक आयोजनों में उपयोग 
किए जाते हैं।

मनकीरत औलख ने गुरुद्वारा सिंह 
शहीदां सोहाना में ट्रैक्टर भेंट किया

11 साल पहले गांव बना था शहर का हिस्सा, आज भी गंदगी से नहीं मिला छुटकाराअनदेखी

पंचकूला में मेयर पद की दौड़ तेज

गुरमीत सिंह | डेराबस्सी
समर न्यूज 

डेराबस्सी के वार्ड नंबर 3 और 
4 में पड़ते गांव मीरपुर की गलियां 
सीवरेज के दूषित पानी से भरी पड़ी 
हैं। यहां रहने वाले  लोग नर्क जैसे 
माहौल में रहने को मजबूर हैं, जिस 
कारण उनमें डेराबस्सी नगर कौंसिल 
और सरकार के खिलाफ भारी रोष 
पैदा हो रहा है। गलियों में सफाई 
करतीं महिलाओं ने बताया कि सिर्फ 
वोट मांगने के लिए राजनीतिक नेता 
और उनके चमचे यहां आते हैं।
उन्होंने याद दिलाया कि लगभग 11 
साल पहले मीरपुर को नगर कौंसिल 
में शामिल करते हुए सभी बुनियादी 
सुविधाएं शहर जैसी मिलने का वादा 
किया गया था। अब उन्होंने सवाल 
उठाया है कि अन्य सुविधाएं तो दूर 
की बात है, यहां तो गलियों और 
नालियों को साफ करने वाला भी 

कोई नहीं आता।
सीवरेज गटर का पानी ओवरफ्लो 
होकर घरों के आगे खड़ा रहता है, 
जिस कारण गलियों से निकलना 
मुश्किल हो गया है। बदबू के कारण 
सांस लेना तक मुश्किल हो गया है। 

कई महिलाओं ने व्यंग्य किया कि 
घरों के अंदर बैठकर खाना-पीना भी 
अब ‘हराम’ जैसा लगने लगा है। यह 
समस्या तब से चली आ रही है जब 
मीरपुर सिर्फ एक गांव था और 11 
साल बाद भी कोई सुधार नहीं हुआ।

स्वच्छ भारत अभियान की यहां निकल जाती है हवा 

समर न्यूज | जीरकपुर

हलका विधायक कुलजीत सिंह 
रंधावा ने क्षेत्र में बुनियादी ढांचे को 
मजबूत करने की दिशा में अहम 
कदम उठाते हुए विभिन्न सड़क 
निर्माण कार्यों की शुरुआत करवाई।
जीरकपुर नगर परिषद के सहयोग 
से 34 लाख रुपये की लागत से 
कोहिनूर से गांव लोहगढ़ तक जाने 
वाली सड़क के निर्माण कार्य का 
शुभारंभ किया गया। इस सड़क के 
बनने से इस मार्ग पर आवागमन 

और अधिक सुगम हो जाएगा। वार्ड 
नंबर 18 में स्थित सर्व मंगल और 
ग्रीन पार्क सोसाइटी की कॉलोनियों 
में 47 लाख रुपये की लागत से 
सड़कों के निर्माण कार्य की भी 
शुरुआत की गई। विधायक रंधावा ने 
कहा कि सरकार शहरी विकास को 
प्राथमिकता देते हुए लोगों को बेहतर 
बुनियादी सुविधाएं उपलब्ध कराने 
के लिए निरंतर प्रयासरत है। उन्होंने 
संबंधित अधिकारियों को निर्देश दिए 
कि सभी कार्य समयबद्ध और उच्च 
गुणवत्ता के साथ पूरे किए जाएं।

विधायक कुलजीत सिंह ने कई 
विकास कार्यों की शुरुआत की

समर न्यूज | मोहाली

पंजाब सरकार की ‘युद्ध नशों 
विरुद्ध’ मुहिंम के तहत बलौंगी थाना 
पुलिस ने पिछले तीन दिनों में चलाए 
गए सर्च ऑपरेशन (कासो) के 
दौरान 3 मामलों में 7 आरोपियों को 
गिरफ्तार किया है। सभी के खिलाफ 
एनडीपीएस एक्ट की धारा 27 के 
तहत केस दर्ज कर कार्रवाई की गई 
है। गिरफ्तार आरोपियों के डोप टेस्ट 
पॉजिटिव आने के बाद उन्हें नशा 
मुक्ति केंद्र में दाखिल कराया गया।
पुलिस के अनुसार वरिष्ठ पुलिस 
कप्तान मोहाली हरमनदीप सिंह हंस 
और एसपी (देहात) मनप्रीत सिंह के 
दिशा-निर्देशों पर डीएसपी खरड़-1 
इशान सिंगला की निगरानी में थाना 
बलौंगी पुलिस और एआरपी टीम 
ने संयुक्त रूप से इलाके में पीजी, 
संदिग्ध ठिकानों और अन्य स्थानों 
पर अचानक चेकिंग अभियान 
चलाया। इस दौरान संदिग्ध व्यक्तियों 
से पूछताछ की गई और नशा सेवन 
करने वालों की पहचान के लिए डोप 
टेस्ट कराए गए। कार्रवाई के दौरान 
21 व 23 अप्रैल को दर्ज मामलों में 

कुल सात लोगों को गिरफ्तार किया 
गया। आरोपियों की पहचान मनजीत 
सिंह, अमन सिंह, मनोज कुमार तीनों 
निवासी अंबेदकर कॉलोनी, कुलवंत 
सिंह निवासी गांव बरियाली, संदीप 
निवासी जुझार नगर, सूरज सिंह 
निवासी बलौंगी और लवप्रीत सिंह 
निवासी शिवजोत एन्क्लेव खरड़ के 
रूप में हुई है। 
सभी अलग-अलग इलाकों के 
निवासी बताए जा रहे हैं। पुलिस 
अधिकारियों ने बताया कि अभियान 
का उद्देश्य नशा सेवन करने वालों 
की पहचान कर उन्हें सुधार की 
दिशा में ले जाना और इलाके में 
कानून व्यवस्था बनाए रखना है। 
गिरफ्तार व्यक्तियों को न्यायिक 
प्रक्रिया के साथ नशा छडु़ाओ केंद्रों 
में भेजा गया है, ताकि उन्हें उपचार 
मिल सके। पुलिस ने कहा कि कासो 
अभियान लगातार जारी रहेगा और 
नशे के खिलाफ कार्रवाई को और 
तेज किया जाएगा। आम जनता से 
भी सहयोग की अपील की गई है, 
ताकि पंजाब को नशा मुक्त बनाने 
की मुहिंम को सफल बनाया जा 
सके।

कासो के तहत 3 केस में 7 आरोपी 
गिरफ्तार, नशा मुक्ति केंद्र भेजे

समर न्यूज | मोहाली

मोहाली प्रशासन द्वारा शुक्रवार 
रात जिला प्रशासनिक कॉम्प्लेक्स 
(डी.ए.सी), सेक्टर 76, मोहाली 
में डिप्टी कमिश्नर श्रीमती कोमल 
मित्तल की अगुवाई में सिविल 
डिफेंस मॉक ड्रिल सफलतापूर्वक 
आयोजित की गई।
यह मॉक ड्रिल रात 8:00 बजे उच्च-
निम्न ध्वनि वाले सायरन के साथ 
शुरू की गई, जिसके माध्यम से 
हवाई हमले की चेतावनी का दृश्य 
प्रस्तुत किया गया। इसके तुरंत बाद 
जिला प्रशासनिक कॉम्प्लेक्स में पूर्ण 
रूप से ब्लैकआउट किया गया, 
ताकि आपातकालीन परिस्थितियों 
में जन-जीवन की सुरक्षा के लिए 
आवश्यक उपायों का अभ्यास किया 
जा सके।

जिला प्रशासनिक 
कॉम्प्लेक्स में सिविल 
डिफेंस मॉक ड्रिल 

समर न्यूज | पंचकूला

नशीले पदार्थों के तस्करों और कानून 
से बच रहे अपराधियों के खिलाफ 
छेड़े गए विशेष अभियान में पंचकूला 
पुलिस को एक बड़ी सफलता हाथ 
लगी है। क्राइम ब्रांच सेक्टर-26 
की टीम ने तत्परता दिखाते हुए 
एक ऐसे आरोपी को गिरफ्तार 
किया है, जिसे माननीय न्यायालय 
ने करीब 3 साल पहले भगोड़ा 
(पीओ) घोषित कर दिया था। 
पकड़ा गया आरोपी आशिफ (34), 
जो मूल रूप से चंडीगढ़ का रहने 
वाला है, लंबे समय से पुलिस को 
चकमा दे रहा था, लेकिन क्राइम 
ब्रांच सैक्टर-26 इन्चार्ज इंस्पेक्टर 
दलीप सिंह की अगुवाई में टीम 
की मुस्तैदी से आरोपी को 24 
अप्रैल को काबू कर लिया गया था। 
आरोपी आशिफ का आपराधिक 
इतिहास वर्ष 2018 से जुड़ा है।

3 साल से फरार नशा 
तस्कर को क्राइम ब्रांच 
ने किया काबू

समर न्यूज | पंचकूला

थाना रायपुर रानी क्षेत्र में कृषि 
उपकरणों से बैटरियां चोरी 
करने वाले एक शातिर आरोपी 
को गिरफ्तार कर लिया गया है।  
एसीपी क्राइम अरविंद कंबोज 
के अनुसार, पंचकूला वासी 
शिकायतकर्ता ने 22 अप्रैल को थाना 
रायपुर रानी में शिकायत दर्ज करवाई 
थी कि 16/17 अप्रैल की रात को 
उसके घेर में खड़ी जेसीपी मशीन 
और ट्रैक्टर से अज्ञात व्यक्तियों 
द्वारा बैटरियां चोरी कर ली गई 
थीं। जांच के दौरान यह भी सामने 
आया कि आसपास के क्षेत्रों, 
विशेषकर गाँव मंडपा में भी इसी 
प्रकार की चोरी की वारदातें हुई हैं। 
टीम ने 24 अप्रैल गाँव बधौर 
निवासी आरोपी दीप सिंह उर्फ 
हैप्पी (उम्र 27 वर्ष) को काबू कर 
लिया।

बैटरियां चुराने वाला 
शातिर चोर डिटेक्टव 
स्टॉफ के हत्थे चढ़ा

सवा साल बीते, डेराबस्सी एसडीएम ऑफिस का 
रास्ता बताने वाले बोर्ड नहीं लगवा सका प्रशासन 

गुरमीत सिंह | डेराबासी
समर न्यूज 

उच्च न्यायालय के आदेश पर सवा 
साल पहले 18 जनवरी 2025 
को एसडीएम (सब-डिवीजनल 
मजिस्ट्रेट) कार्यालय को तहसील 
परिसर से हटाकर डॉ. अंबेडकर 
भवन (पुरानी टंकी के पास) 
स्थानांतरित किया गया था। 15 
महीने गुजर जाने के बावजूद 
प्रशासन ने नए कार्यालय तक पहुंचने 
वाले आधिकारिक बोर्ड नहीं लगाए। 
लोग रोजाना दफ्तर की तलाश में 
भटक रहे हैं। 
इतना ही नहीं जिस इमारत में दफ्तर 
शिफ्ट हुआ है उसके बाहर भी कोई 
बोर्ड या फ्लेक्स नहीं लगाया गया। 
पिछले साल अप्रैल में डेराबासी के 
एसडीएम अमित गुप्ता ने दावा किया 
था कि नगर परिषद अधिकारियों से 
बात हो चुकी है और शीघ्र बोर्ड 
लगवा दिए जाएंगे, लेकिन आज तक 

कोई कदम नहीं उठाया गया। 
डेराबासी, जीरकपुर, लालरू 
समेत करीब 100 गांवों के लोगों 
भटकने को मजबूर  - डेराबस्सी, 
जीरकपुर, लालरू सहित लगभग 
100 गांवों के निवासी अदालती 
मामलों, ड्राइविंग लाइसेंस और अन्य 

दस्तावेजों के लिए एसडीएम दफ्तर 
आते हैं। तहसील पहुंचने पर पता 
चलता है कि दफ्तर बदल चुका है, 
लेकिन अंबेडकर भवन तक रास्ता 
नहीं मिलता। लोगों को रास्ता पूछते 
हुए दफ्तर तक पहुंचना पड़ता है।
दफ्तर के पास दुकान चलाने वाले 

एक युवक ने बताया कि राह बताने 
से वे तंग आ चुके हैं। रोज दर्जनों 
लोग उनकी दुकान पर रास्ता पूछने 
आते हैं। पहले उन्होंने दुकान के 
बाहर ‘दफ्तर इधर है’ लिखा पर्चा 
चिपका दिया था। दफ्तर के पास 
रेलवे लाइन है और आगे रास्ता बंद 

हो जाता है, जिससे पहुंचना मुश्किल 
हो जाता है। 
लोगों ने रोष जताते हुए कहा कि नगर 
परिषद कई जगहों पर सरकारी पैसा 
बर्बाद कर रही है, जबकि जरूरी 
जगह पर बोर्ड लगाने की ओर ध्यान 
नहीं दे रही।

डेराबस्सी नगर कौंसिल अधीन पड़ते गांव मीरपुर की गली में भरा दूषित पानी 
दिखा जानकारी देती महिलाएं।� - समर न्यूज

डेराबस्सी के सरकारी हस्पताल में लोगों को जागरूक करते एस एम ओ डा. 
धार्मिंदर सिंह।� - समर न्यूज

एसडीएम कार्यालय के बाहरी गेट की तस्वीर, जहां कोई बोर्ड नहीं लगा। (दाएं) दुकानदार युवक जानकारी देते हुए।� - समर न्यूज

डेराबासी शहर में जगह-जगह बेकार खर्च हो रहा सरकारी पैसा, नगर परिषद अधिकारियों की लापरवाही से लोग भटक रहे

बिजली कट, पानी की किल्लत, सफाई जीरो
वार्ड वासियों ने कहा कि कभी बिजली के लंबे कट होते हैं, कभी पीने वाले 
पानी की किल्लत बनी रहती है और सफाई का हाल तो बहुत ही बुरा है।
उनका कहना है कि नगर कौंसिल करोड़ों रुपए की योजनाओं और मशहूरी 
के लिए फोटो सेशन पर खर्च करके सिर्फ झूठी शोहरत लूट रही है, जबकि 
शहर के वासी बुनियादी सुविधाओं को तरस रहे हैं।
लोगों ने दावा किया कि नगर कौंसिल के कई अधिकारी सिर्फ राजनीतिक 
नेताओं को खुश करने में लगे हुए हैं, जबकि रोजाना ही लोगों के टैक्स से 
करोड़ों रुपए विकास के नाम पर खर्चे जाते हैं, लेकिन जमीनी हकीकत 
जीरो है। वार्ड वासियों पंजाब सरकार और उच्च अधिकारियों से मांग की है 
कि उनकी समस्याओं का समयबद्ध हल किया जाए। उनका कहना है कि 
यदि अभी भी स्थिति पर नजर न रखी गई तो मीरपुर जैसे क्षेत्र बीमारियों और 
प्रदूषण के घर बनकर रह जाएंगे।

हर स्तर पर फर्याद, लेकिन कोई सुनवाई नहीं 
महिलाओं ने बताया कि मुख्यमंत्री पंजाब, डिप्टी कमिश्नर मोहाली, 
डेराबस्सी के एस.डी.एम., नगर कौंसिल के कार्यकारी अधिकारी, कौंसलर 
समेत हर स्तर के अधिकारियों और राजनीतिक आगुओं के पास अपनी 
फरियाद पहंुचाई। इसके बावजूद उनकी शिकायतों पर कोई ठोस कार्रवाई 
नहीं की गई। महिलाओं का कहना है कि कई बार आवेदन देने और 
मुलाकात करने के बाद भी उनकी समस्याओं को नजरअंदाज किया गया।

 एसएमओ ने दिए बचाव के उपाय

एजेंसी | ढाका

ढाका से बड़ी खबर सामने आई 
है, जहां बांग्लादेश क्रिकेट बोर्ड 
ने स्टार तेज गेंदबाज मुस्ताफिजुर 
रहमान को पाकिस्तान सुपर लीग के 
बाकी मुकाबलों के लिए रिलीज नहीं 
करने का फैसला लिया है। बोर्ड ने 
मेडिकल कारणों का हवाला देते हुए 
उनका नो-ऑब्जेक्शन सर्टिफिकेट 
(एनओसी) तत्काल प्रभाव से रद्द 
कर दिया है। इस फैसले से पीएसएल 
में उनकी टीम लाहौर को बड़ा 
झटका लगा है। रिपोर्ट के मुताबिक, 
मुस्ताफिजुर को पहले 26 मार्च से 
12 अप्रैल और फिर 24 अप्रैल 
से 3 मई तक पीएसएल में खेलने 
की अनुमति दी गई थी। इस दौरान 
उन्हें न्यूजीलैंड के खिलाफ केवल 
वनडे सीरीज में खेलने की इजाजत 
दी गई थी, जबकि टी20 सीरीज 
से बाहर रखा गया था। हालांकि, 
चोट के चलते शुरुआती दो वनडे 

मुकाबले मिस करने के बाद उन्होंने 
तीसरे और निर्णायक मैच में दमदार 
वापसी की और पांच विकेट लेकर 
शानदार प्रदर्शन किया। लेकिन इसी 
मुकाबले के बाद बांग्लादेश क्रिकेट 
बोर्ड की मेडिकल टीम ने उनकी 
फिटनेस की समीक्षा की। बोर्ड ने 
अपने आधिकारिक बयान में कहा 
कि तीसरे वनडे के बाद मुस्ताफिजुर 

रहमान की स्थिति का आकलन 
किया गया है और आगे की जांच 
के लिए उनका स्कैन कराया जाएगा। 
इसके बाद वह बोर्ड की मेडिकल 
टीम की निगरानी में रिहैबिलिटेशन 
प्रोग्राम का हिस्सा बनेंगे। इसी वजह 
से उनका एनओसी वापस ले लिया 
गया है और अब वह पीएसएल 
2026 के शेष मुकाबलों में हिस्सा 

नहीं लेंगे। बांग्लादेश बोर्ड ने एक 
और अहम फैसला लेते हुए युवा 
तेज गेंदबाज नाहिद राणा को भी 
पीएसएल के लिए रिलीज नहीं किया 
है। बोर्ड का कहना है कि राणा को 
पाकिस्तान के खिलाफ आगामी 
टेस्ट सीरीज की तैयारी के लिए 
समय देना जरूरी है। इस फैसले से 
साफ है कि बांग्लादेश क्रिकेट बोर्ड 
फिलहाल खिलाड़ियों की फिटनेस 
और अंतरराष्ट्रीय प्रतिबद्धताओं 
को प्राथमिकता दे रहा है, भले ही 
इसके लिए फ्रेंचाइजी क्रिकेट में 
समझौता करना पड़े। गौरतलब है कि 
मुस्ताफिजुर रहमान को आईपीएल 
2026 में कोलकाता टीम ने 9.20 
करोड़ रुपये में खरीदा था, लेकिन 
बाद में उन्हें स्क्वाड से रिलीज कर 
दिया गया था। इस पूरे घटनाक्रम के 
बाद यह खिलाड़ी लगातार सुर्खियों 
में बना हुआ है और अब पीएसएल 
से बाहर होने के फैसले ने एक बार 
फिर चर्चा तेज कर दी है।

बीसीबी ने रहमान को पीएसएल के लिए नहीं छोड़ा

एजेंसी | बेंगलुरु

एम चिन्नास्वामी स्टेडियम में खेले 
गए इंडियन प्रीमियर लीग 2026 के 
34वें मुकाबले में रॉयल चैलेंजर्स 
बेंगलुरु ने शानदार प्रदर्शन करते हुए 
गुजरात टाइटन्स को 5 विकेट से 
हरा दिया। यह मुकाबला शुक्रवार, 
24 अप्रैल को खेला गया, जिसमें 
बेंगलुरु ने 7 गेंद शेष रहते लक्ष्य 
हासिल कर लिया। इस जीत के 
साथ आरसीबी ने अंक तालिका में 
मजबूत स्थिति बना ली है।
टॉस जीतकर पहले बल्लेबाजी 
करने उतरी गुजरात टाइटन्स ने 
साई सुदर्शन के बेहतरीन शतक की 
बदौलत 20 ओवर में 3 विकेट के 
नुकसान पर 205 रन बनाए। साई 
सुदर्शन ने 57 गेंदों में शानदार 
शतक जड़ा, जो उनके आईपीएल 
करियर का तीसरा शतक रहा। 
उन्होंने इस दौरान सबसे तेज 2000 
रन पूरे करने का रिकॉर्ड भी अपने 

नाम किया। शुभमन गिल ने उनका 
अच्छा साथ निभाते हुए 32 रन 
बनाए और दोनों ने पहले विकेट के 
लिए 128 रन की बड़ी साझेदारी 
की।

गुजरात की पारी के अंतिम ओवरों 
में जोस बटलर से बड़ी पारी की 
उम्मीद थी, लेकिन वह 25 रन 
बनाकर आउट हो गए। वॉशिंगटन 
सुंदर और जेसन होल्डर ने अंत में 

कुछ तेज शॉट्स खेलकर टीम का 
स्कोर 200 के पार पहुंचाया।
206 रन के लक्ष्य का पीछा करने 
उतरी बेंगलुरु की शुरुआत अच्छी 
नहीं रही और टीम को पहला झटका 
24 रन पर ही लग गया। इसके 
बाद विराट कोहली और देवदत्त 
पडिक्कल ने पारी को संभाला और 
धीरे-धीरे रन गति बढ़ाई। दोनों 
बल्लेबाजों ने समझदारी से खेलते 
हुए टीम को मजबूत स्थिति में 
पहुंचाया।
देवदत्त पडिक्कल ने 55 रन की 
अहम पारी खेली, लेकिन 141 
के स्कोर पर राशिद खान ने उन्हें 
आउट कर दिया। कुछ ही देर बाद 
विराट कोहली भी 44 गेंदों में 81 रन 
बनाकर जेसन होल्डर का शिकार हो 
गए। इसके बाद आरसीबी की पारी 
लड़खड़ा गई और टीम ने 12.5 से 
15.3 ओवर के बीच तेजी से 4 
विकेट गंवा दिए। इस दौरान जितेश 
शर्मा और रजत पाटीदार भी सस्ते में 

आउट हो गए।
हालांकि, मुश्किल समय में क्रुणाल 
पंड्या और टिम डेविड ने जिम्मेदारी 
संभाली। दोनों बल्लेबाजों ने धैर्य 
और आक्रामकता का संतुलन 
बनाए रखते हुए टीम को लक्ष्य 
तक पहुंचाया। क्रुणाल पंड्या ने 
12 गेंदों में 23 रन बनाए, जिसमें 
3 चौके और 1 छक्का शामिल था, 
जबकि टिम डेविड ने 9 गेंदों में 10 
रन बनाकर नाबाद रहते हुए जीत 
सुनिश्चित की।
विराट कोहली को उनकी शानदार 
81 रन की पारी के लिए प्लेयर 
ऑफ द मैच चुना गया। इस जीत के 
साथ आरसीबी ने 7 मैचों में 5 जीत 
और 2 हार के साथ अंक तालिका 
में दूसरा स्थान हासिल कर लिया 
है। वहीं, गुजरात टाइटन्स को इस 
मुकाबले में हार का सामना करना 
पड़ा, हालांकि साई सुदर्शन की पारी 
टीम के लिए एक बड़ी सकारात्मक 
बात रही।

एजेंसी | मैड्रिड 

पैराग्वे के क्वालिफायर अडोल्फो 
डेनियल वालेजो ने गुरुवार को 
मैड्रिड ओपन में अपने एटीपी 
मास्टर्स 1000 डेब्यू पर जीत 
हासिल की। उन्होंने पूर्व वर्ल्ड नंबर 
3 ग्रिगोर दिमित्रोव को 6-4, 6-4 से 
हराकर दूसरे राउंड में जगह बनाई। 
21 साल के वालेजो मास्टर्स 1000 
में मैच जीतने वाले पैराग्वे के सिर्फ 
दूसरे खिलाड़ी हैं। 1990 में इस 
सीरीज की शुरुआत के बाद से, वह 
रामोन डेलगाडो के बाद ऐसा करने 
वाले दूसरे खिलाड़ी बने हैं। वालेजो 
का अगला मुकाबला लर्नर टिएन से 
होगा। वालेजो ने जीत के बाद कहा, 
‘यह अविश्वसनीय है। यह किसी 
फिल्म जैसा लग रहा है। 

 वालेजो ने दिमित्रोव को 
चौंकाया, सितसिपास 
बाल-बाल बचे

समर न्यूज | जीरकपुर

भारतीय हॉकी के स्वर्णिम युग के 
गवाह और 1968 के मेक्सिको 
ओलंपिक में तिरंगा लहराने वाले 
दिग्गज खिलाड़ी गुरबक्स सिंह 
ग्रेवाल का शुक्रवार को निधन हो 
गया। उन्होंने मोहाली जिले के 
जीरकपुर स्थित 
अपने आवास पर 
अंतिम सांस ली। 
बता दें कि गुरबख्श 
सिंह ग्रेवाल ने अपने 
भाई बलबीर सिंह ग्रेवाल के साथ 
मिलकर इतिहास रचा था जब दोनों 
सगे भाइयों ने एक साथ ओलंपिक 
में भारत का प्रतिनिधित्व किया। 
यह उपलब्धि भारतीय हॉकी के 
इतिहास में एक अनोखा कीर्तिमान 
मानी जाती है। वह पश्चिम रेलवे में 
वरिष्ठ खेल अधिकारी के रूप में 
भी कार्यरत रहे।

नहीं रहे 1968 ओलंपिक के 
नायक गुरबक्स सिंह ग्रेवाल

एजेंसी | मैड्रिड

रियल मैड्रिड का इस सीजन ला 
लीगा खिताब जीतने का सपना 
लगभग टूटता नजर आ रहा है। 
रियल बेटिस के खिलाफ 1-1 के 
ड्रॉ ने टीम की उम्मीदों को बड़ा 
झटका दिया है। अगर मैड्रिड यह 
मुकाबला जीत जाती, तो एफसी 
बार्सिलोना पर दबाव बन सकता 
था। अब बार्सिलोना के पास बढ़त 
और मजबूत करने का मौका है। मैच 
की शुरुआत में मैड्रिड ने शानदार 
खेल दिखाया। किलियन म्बाप्पे की 
मौजूदगी ने टीम के अटैक को धार 
दी और 17वें मिनट में विनीसियस 
जूनियर ने गोल कर टीम को बढ़त 
दिलाई।लुनिन ने एक बार फिर 
शानदार प्रदर्शन करते हुए कुचो 
हर्नांडेज के प्रयास को रोका।

ला लीगा: रियल मैड्रिड 
ने रियल बेटिस के 
खिलाफ ड्रॉ खेला

एजेंसी | मुंबई

मुंबई के वानखेड़े स्टेडियम में खेले 
गए मुकाबले के दौरान एक बार फिर 
महेंद्र सिंह धोनी की गैरमौजूदगी ने 
फैन्स की चिंता बढ़ा दी। इंडियन 
प्रीमियर लीग 2026 में मुंबई इंडियंस 
के खिलाफ मैच में उम्मीद थी कि 
धोनी मैदान पर नजर आएंगे, लेकिन 
जब चेन्नई सुपर किंग्स के कप्तान 
ऋतुराज गायकवाड़ ने प्लेइंग-11 का 
ऐलान किया तो उसमें धोनी का नाम 
शामिल नहीं था।
इसके बाद उनकी फिटनेस को लेकर 
सवाल और तेज हो गए। मैच के 
दौरान चेन्नई सुपर किंग्स के बैटिंग 
कोच माइकल हसी ने धोनी की 
चोट को लेकर अहम जानकारी 
साझा की। उन्होंने बताया कि धोनी 
जल्द वापसी कर सकते हैं, लेकिन 
फिलहाल वह पूरी तरह फिट नहीं 
हैं। हसी के मुताबिक, धोनी नेट्स 

में लगातार अभ्यास कर रहे हैं और 
वापसी के करीब हैं, लेकिन विकेटों 
के बीच दौड़ने में उन्हें परेशानी हो 
रही है। दरअसल, 44 वर्षीय धोनी 
काफ मसल इंजरी से जूझ रहे हैं। 
यह चोट उन्हें सीजन शुरू होने से 
पहले अभ्यास के दौरान लगी थी, 
जिसके चलते वह अभी तक इस 
सीजन में कोई मुकाबला नहीं खेल 
पाए हैं। रिपोर्ट्स के अनुसार, धोनी 
की वापसी अगले दो मुकाबलों में हो 

सकती है। संभावना जताई जा रही 
है कि वह 26 अप्रैल को गुजरात 
टाइटन्स के खिलाफ या फिर 2 मई 
को मुंबई इंडियंस के खिलाफ मैच में 
मैदान पर उतर सकते हैं।
महेंद्र सिंह धोनी आईपीएल इतिहास 
के सबसे सफल कप्तानों में गिने 
जाते हैं। उनकी कप्तानी में चेन्नई 
सुपर किंग्स ने पांच बार खिताब 
जीता है। उन्होंने अब तक 278 मैचों 
में 5439 रन बनाए हैं। 

धोनी की वापसी का इंतजार जारी, फिटनेस पर अपडेट
एजेंसी | अलवर

राजस्थान के अलवर जिले से एक 
हैरान कर देने वाली घटना सामने 
आई है, जहां शादी से ठीक एक दिन 
पहले दूल्हे का हथियारबंद बदमाशों 
ने अपहरण कर लिया। इस घटना के 
बाद पूरे इलाके में दहशत का माहौल 
बन गया। मामला गोविंदगढ़ क्षेत्र 
का है, जहां युवक की अगले दिन 
बारात जानी थी और घर में शादी की 
तैयारियां जोरों पर थीं।
जानकारी के अनुसार, गुरुवार रात 
दूल्हा अपने दोस्तों के साथ कार में 
सवार होकर घर लौट रहा था। जैसे 
ही वह घर से करीब 100 मीटर 
पहले रेलवे फाटक पार कर रहा था, 
तभी 5 से 6 हथियारबंद बदमाशों ने 
उसकी कार को रोक लिया। बदमाशों 
ने युवक को जबरन गाड़ी समेत 

अगवा कर लिया और मौके से फरार 
हो गए। अचानक हुई इस वारदात 
से दोस्तों और परिजनों में हड़कंप 
मच गया।
अपहरणकर्ता युवक को झाडाला 
गांव के जंगलों में ले गए, जहां उसे 
धमकाया गया और शादी तोड़ने 
का दबाव बनाया गया। दूल्हे के 
मुताबिक, बदमाशों ने साफ कहा कि 
अगर वह बारात लेकर गया तो उसे 

गोली मार दी जाएगी। जान बचाने के 
लिए युवक ने उनसे शादी न करने 
की बात कही। इसके बाद बदमाश 
उसे धोलागढ़ माता मंदिर के पास 
छोड़कर फरार हो गए।
पीड़ित युवक ने पुलिस को बताया 
कि जाते-जाते बदमाशों ने उसे 
डरावनी चेतावनी दी। उन्होंने कहा 
कि अगर उनकी बात नहीं मानी 
गई तो अंजाम और भी खतरनाक 

होगा। इस धमकी के बाद दूल्हा और 
उसका परिवार पूरी तरह सहम गया 
है। घटना की जानकारी मिलते ही 
परिजन और ग्रामीण आक्रोशित हो 
उठे। लोगों ने गोविंदगढ़-जालुकी 
स्टेट हाईवे पर जाम लगा दिया और 
आरोपियों की गिरफ्तारी की मांग की। 
जाम के कारण यातायात पूरी तरह 
प्रभावित हो गया और सड़क पर 
लंबी कतारें लग गईं।
पुलिस की शुरुआती जांच में मामला 
प्रेम प्रसंग से जुड़ा सामने आया है। 
बताया जा रहा है कि जिस युवती 
से युवक की शादी होने वाली थी, 
उसका किसी अन्य युवक से संबंध 
था और उसी ने साथियों के साथ 
मिलकर इस वारदात को अंजाम 
दिया। फिलहाल पुलिस ने मामला 
दर्ज कर लिया है और आरोपियों की 
गिरफ्तारी के लिए लगातार दबिश दी 
जा रही है। मामले की जांच जारी है।

शादी से पहले दूल्हे का अपहरण, प्रेम प्रसंग का मामला

एजेंसी | बेंगलुरु

इंडियन प्रीमियर लीग 2026 के 
34वें मुकाबले में गुजरात टाइटन्स 
के बल्लेबाज साई सुदर्शन ने अपनी 
तूफानी बल्लेबाजी से मैच में अलग 
ही रंग भर दिया। एम चिन्नास्वामी 
स्टेडियम में खेले गए इस मुकाबले 
में सुदर्शन ने 58 गेंदों पर शानदार 
100 रन बनाए, जिसमें 11 चौके 
और 5 छक्के शामिल रहे। उनकी 
इस पारी की बदौलत गुजरात 
टाइटन्स ने 20 ओवर में 3 विकेट 
के नुकसान पर 205 रन का बड़ा 
स्कोर खड़ा किया।
गुजरात की ओर से ओपनिंग करते 
हुए शुभमन गिल और साई सुदर्शन 
ने टीम को मजबूत शुरुआत दिलाई। 
दोनों बल्लेबाजों के बीच पहले 
विकेट के लिए 128 रन की शानदार 
साझेदारी हुई। गिल 32 रन बनाकर 

आउट हो गए, लेकिन सुदर्शन ने 
एक छोर संभाले रखा और लगातार 
रन बनाते रहे।
सुदर्शन ने महज 57 गेंदों में 
अपना शतक पूरा किया, जो उनके 
आईपीएल करियर का तीसरा शतक 
रहा। इस दौरान उन्होंने एक बड़ा 
रिकॉर्ड भी अपने नाम किया। सुदर्शन 
आईपीएल इतिहास में सबसे तेज 
2000 रन पूरे करने वाले बल्लेबाज 

बन गए हैं। उन्होंने यह उपलब्धि 
हासिल करते हुए क्रिस गेल, केएल 
राहुल और शॉन मार्श जैसे दिग्गज 
खिलाड़ियों को पीछे छोड़ दिया।
हालांकि शतक पूरा करने के तुरंत 
बाद जोश हेजलवुड ने उन्हें आउट 
कर दिया। इसके बावजूद सुदर्शन 
की यह पारी मुकाबले की सबसे 
बड़ी हाइलाइट रही और दर्शकों का 
भरपूर मनोरंजन किया।

साई सुदर्शन का धमाका, 58 गेंदों में जड़ा शतक

समर न्यूज | नई दिल्ली

पूर्व न्यूजीलैंड ऑलराउंडर डग 
ब्रेसवेल को ड्रग टेस्ट में फेल होने 
के बाद बड़ा झटका लगा है। सितंबर 
2025 में काउंटी मैच के दौरान 
उनका सैंपल पॉजिटिव पाया गया 
था, जिसके बाद अब उन पर दो 
साल का प्रतिबंध लगा दिया गया है।
रिपोर्ट के अनुसार, ब्रेसवेल ने 
एसेक्स के लिए काउंटी चैंपियनशिप 
2025 में समरसेट के खिलाफ 
मुकाबले के दौरान कोकीन का सेवन 
किया था। बताया गया कि उन्होंने 
मैच के पहले दिन के बाद और दूसरे 
दिन के खेल से कुछ घंटे पहले यह 
प्रतिबंधित पदार्थ लिया।
इस मुकाबले में उन्होंने पहली पारी में 
दो विकेट लिए, जबकि बल्लेबाजी 
में खाता नहीं खोल सके। दूसरी पारी 

में भी उन्होंने एक विकेट हासिल 
किया और उनकी टीम ने मैच 7 
विकेट से जीत लिया। हालांकि इस 
प्रदर्शन के बावजूद यह मामला 
उनके करियर पर भारी पड़ गया।
35 वर्षीय ब्रेसवेल को ड्रग टेस्ट 

में फेल होने की जानकारी पहले 
ही दे दी गई थी। इसके कुछ महीनों 
बाद दिसंबर 2025 में उन्होंने 
अंतरराष्ट्रीय और घरेलू क्रिकेट से 
संन्यास की घोषणा कर दी थी।
क्रिकेट रेगुलेटर द्वारा लगाया गया 

यह दो साल का बैन 24 नवंबर 
2025 से प्रभावी माना जाएगा और 
23 नवंबर 2027 तक जारी रहेगा। 
इस अवधि के दौरान वह किसी भी 
आधिकारिक क्रिकेट गतिविधि में 
हिस्सा नहीं ले सकेंगे।
एसेक्स क्लब ने अपने आधिकारिक 
बयान में कहा कि वे इस फैसले का 
समर्थन करते हैं, हालांकि खिलाड़ी 
के इस व्यवहार को सही नहीं ठहराया 
जा सकता। क्लब ने यह भी स्पष्ट 
किया कि वे उनकी पुनर्वास प्रक्रिया 
में मदद करेंगे।
गौरतलब है कि यह पहला मौका नहीं 
है जब ब्रेसवेल विवादों में आए हैं। 
इससे पहले भी वह कोकीन सेवन, 
ड्रिंक एंड ड्राइव और मैदान पर झगड़े 
जैसे मामलों में कार्रवाई झेल चुके 
हैं, जिससे उनका करियर लगातार 
विवादों में घिरा रहा है।

ड्रग टेस्ट में फेल होने पर डग ब्रेसवेल पर दो साल का बैन

एजेंसी | ज्यूरिख

अभय सिंह को ज्यूरिख में खेले गए 
ग्रासहॉपर कप स्क्वैश टूर्नामेंट के 
क्वार्टरफाइनल में हार का सामना 
करना पड़ा। उन्हें मिस्र के पूर्व वर्ल्ड 
नंबर-1 Karim Gawad ने 12-
10, 11-9 से हराया।
दुनिया के 24वें नंबर के खिलाड़ी 
अभय सिंह ने पहले गेम में 0-6 से 
पिछड़ने के बाद जबरदस्त वापसी 
की और मुकाबले को टाई-ब्रेक तक 
पहुंचाया। 
हालांकि, गवाद ने निर्णायक समय 
पर बढ़त बनाते हुए पहला गेम अपने 
नाम किया। दूसरे गेम में भी अभय 
सिंह ने शानदार खेल दिखाया और 
एक समय 5-2 की बढ़त बना ली। 
लेकिन विश्व नंबर-4 गवाद ने 
अनुभव का फायदा उठाते हुए वापसी 
की और लगातार अंक हासिल कर 
मैच अपने नाम कर लिया।

पूर्व विश्व चैंपियन गवाद ने पूरे 32 
मिनट के मुकाबले में बेहतरीन और 
आक्रामक खेल दिखाया। उन्होंने 
शुरुआत से ही तेज खेलते हुए दबाव 
बनाया और अहम मौकों पर संयम 
रखते हुए जीत हासिल की। 
मैच के बाद गवाद ने कहा कि अभय 

सिंह बेहद प्रतिभाशाली खिलाड़ी हैं 
और उनके खिलाफ खेलना आसान 
नहीं होता। 
उन्होंने कहा कि ऐसे मुकाबलों में 
आखिरी अंक तक सतर्क रहना 
जरूरी होता है, क्योंकि मैच का रुख 
कभी भी बदल सकता है।

ज्यूरिख में अभय सिंह का सफर थमा, पूर्व 
वर्ल्ड नंबर-1 से क्वार्टरफाइनल में हारे

कोहली की धुआंधार पारी से आरसीबी 
ने गुजरात को 5 विकेट से हराया

एनओसी रद्द, लाहौर टीम को नुकसान; फिटनेस और अंतरराष्ट्रीय सीरीज को दी पहलसीरीज

तिलक-ओवर्टन विवाद के बीच 
मैदान पर गरमाया माहौल

एजेंसी | मुंबई

मुंबई में खेले गए मुकाबले के दौरान 
एक छोटा सा रन लेने का फैसला 
देखते ही देखते बड़े विवाद में बदल 
गया और कुछ ही सेकंड में मैदान 
का माहौल गर्म हो गया। मुंबई की 
पारी के 10वें ओवर की आखिरी 
गेंद पर तिलक वर्मा ने गेंद को मिड-
विकेट की ओर खेलकर दो रन लेने 
की कॉल की, लेकिन सूर्यकुमार 

यादव ने उन्हें मना कर दिया। इसी 
बात पर तिलक नाराज हो गए और 
मामला तूल पकड़ गया। स्टंप माइक 
में कैद आवाजों से साफ सुनाई दिया 
कि तिलक और गेंदबाज ओवर्टन 
के बीच तीखी बहस शुरू हो गई। 
इस दौरान आमतौर पर शांत रहने 
वाले सूर्यकुमार यादव भी अपने 
साथी का समर्थन करते हुए बहस 
में शामिल हो गए। मैदान पर तनाव 
इतना बढ़ गया कि अंपायर्स को तुरंत 

हस्तक्षेप करना पड़ा और खिलाड़ियों 
को अलग करना पड़ा। कुछ समय 
के लिए ऐसा लगा कि विवाद और 
बढ़ सकता है, लेकिन हालात काबू 
में आ गए। हालांकि मैच खत्म होने 
के बाद तस्वीर बिल्कुल अलग नजर 
आई। हैंडशेक के दौरान तिलक 
और ओवर्टन ने एक-दूसरे को गले 
लगाकर विवाद खत्म करने का 
संकेत दिया और खेल भावना का 
परिचय दिया।

कोकीन सेवन की पुष्टि के बाद बड़ी कार्रवाई, 2027 तक किसी भी क्रिकेट से रहेंगे बाहर

साई सुदर्शन के शतक पर भारी पड़ी कोहली की 81 रन की पारी, आखिरी ओवरों में क्रुणाल और टिम डेविड ने दिलाई जीत

लगन से एक दिन पहले वारदात, जंगल में ले जाकर शादी तोड़ने का बनाया दबाव

सबसे तेज 2000 रन पूरे कर दिग्गजों को छोड़ा पीछे

*इस अंक में प्रकाशित सभी समाचार पीआरबी के चयन एवं संपादन हेतु हैं। अधिनियम के अंतर्गत सभी उत्तरदायित्व और उससे उत्पन्न सभी विवाद लुधियाना न्यायालय के अधीन होंगे। वर्ष 1 अंक 230

मां बगलामुखी जयंती पर 
लुधियाना धाम में उमड़ा 
आस्था का सैलाब

निगम ने अवैध अतिक्रमण के 
खिलाफ सख्त कार्रवाई की

जगराओं में ट्रेन की चपेट 
में आने से युवक की मौत

कार्ड छपवाने के बहाने प्रिंटिंग 
प्रेस मालिक से 2.15 लाख लूटे

थाना टिब्बा क्षेत्र में संदिग्ध 
हालात में मिला शव

दोराहा में स्क्रैप फैक्ट्री में आग, तीन मजदूर घायल

विदेश से संचालित गिरोह का खुलासा, पायल फायरिंग केस से जुड़े हथियार बरामद

बॉयलर फटने की आशंका, सुरक्षा खामियों पर विधायक ने कही सख्त कार्रवाई की बात

पायल फायरिंग केस में खन्ना पुलिस ने 5 
गैंगस्टर सहयोगियों को किया गिरफ्तार 

शेखर वर्मा | लुधियाना
  समर न्यूज

लधुियाना जिले के दोराहा क्षेत्र में 
शनिवार शाम एक स्क्रैप फैक्ट्री में 
जोरदार धमाके के बाद भीषण आग 
लग गई, जिसस ेपूरे इलाके में अफरा-
तफरी मच गई। प्रारंभिक जानकारी के 
अनसुार, धमाका फैक्ट्री के अदंर लगे 
बॉयलर के फटने से हआु माना जा 
रहा ह,ै हालांकि इसकी आधिकारिक 
पषु्टि जांच के बाद ही होगी।
यह हादसा दोराहा-पायल रोड पर गांव 
बिशनपुरा के पास स्थित एक स्टील 
फैक्ट्री में हआु, जहां स्क्रैप को प्रोससे 
कर उपयोगी सामान तैयार किया जाता 
ह।ै प्रत्यक्षदर्शियों के अनसुार, धमाका 
इतना तेज था कि उसकी आवाज कई 
किलोमीटर दूर तक सनुी गई और 
दखेत े ही देखते आसमान में काले 
धएु ंका गबुार छा गया।
घटना की सचूना मिलत े ही पुलिस 

और प्रशासन की टीमें मौके पर पहुचं 
गईं। पायल के तहसीलदार विकास 
सिहं और दोराहा के एसएचओ 
आकाश दत्त न े हालात का जायजा 

लिया। आग पर काब ू पाने के लिए 
दोराहा, समराला और खन्ना सहित 
आसपास के कई फायर स्टेशनों से 
दमकल की गाड़ियां बलुाई गईं। इसके 

अलावा, एक निजी कंपनी की फायर 
ब्रिगडे ने भी राहत कार्य में सहयोग 
किया।
इस हादसे में तीन मजदरू घायल हुए 
हैं, जिनमें दो महिलाएं भी शामिल हैं। 
सभी घायलों को तरुतं दोराहा के एक 
निजी अस्पताल में भर्ती कराया गया, 
जहा ंउनका इलाज जारी है।
घटनास्थल पर पहंुचे पायल से 
विधायक मनविदर सिहं ग्यासपरुा ने 
फैक्ट्री में सरुक्षा मानकों की गंभीर 
कमी की ओर इशारा किया। उन्होंने 
बताया कि मौके पर न तो फैक्ट्री 
मालिक या मनैेजर मौजदू थे और न 
ही किसी को यह जानकारी थी कि 
ज्वलनशील पदार्थ कहा ंरखे गए हैं।
विधायक न े इस े बड़ी लापरवाही 
बतात े हुए कहा कि दोषियों के 
खिलाफ सख्त कार्रवाई की जाएगी। 
फिलहाल प्रशासन की प्राथमिकता 
आग पर परूी तरह काब ू पाना और 
किसी भी बड़े नकुसान को रोकना है।

  समर न्यूज  | लुधियाना

खन्ना पलुिस न े ‘गैंगस्टरों पर वार’ 
अभियान के तहत बड़ी सफलता 
हासिल करत े हएु ऑस्ट्रेलिया में 
बठेै सिद्धू मसूवेाला के परू्व मैनेजर 
शगनप्रीत सिहं और गैंगस्टर डोनी 
बल्ल स े जडु़े 5 और सहयोगियों 
को गिरफ्तार किया ह।ै यह कार्रवाई 
पायल क्षेत्र में हाल ही में हुई फायरिंग 
की घटना से जडु़ी जांच के दौरान 
की गई।
डीएसपी पायल हरमनप्रीत सिहं 
चीमा के अनुसार, यह मामला 25 
मार्च 2026 को पायल थान ेमें दर्ज 
मकुदमा सखं्या 67 से सबंंधित है। 
14 अप्रैल 2026 को पायल की 
दाना मडंी में व्यापारी हरीश चदं्र 
उर्फ नोना की आढ़त की दुकान पर 
अज्ञात हमलावरों ने फायरिंग की थी। 
घटना के बाद पुलिस ने तरंुत मामला 

दर्ज कर जाचं शरुू कर दी थी।
जाचं के दौरान सामन े आया कि 
यह वारदात जबरन वसूली और 
धमकी स ेजडु़े एक संगठित गिरोह 
द्वारा अजंाम दी गई थी, जिसका 
सचंालन विदशे से किया जा रहा 

था। पलुिस ने पहले ही इस गिरोह के 
कुछ सदस्यों को गिरफ्तार कर लिया 
था। इसके बाद तकनीकी इनपटु 
और खफुिया जानकारी के आधार 
पर विभिन्न स्थानों पर छापमेारी कर 
अन्य आरोपियों को भी पकड़ लिया 

गया।
गिरफ्तार आरोपियों की पहचान 
हरदीप सिहं उर्फ लाडी उर्फ आजाद 
सिहं निवासी मंझाली कला, मोहम्मद 
शफीक, मोहम्मद रफीक, शरीफ 
अली और रॉबिन के रूप में हईु 
ह।ै पलुिस जाचं में खलुासा हआु है 
कि फायरिगं में इस्तेमाल किए गए 
हथियार हरदीप सिहं न े उपलब्ध 
कराए थे, जबकि अन्य आरोपियों ने 
उस ेछिपन ेमें मदद की थी।
खन्ना और लधुियाना पलुिस की 
सयुंक्त कार्रवाई के दौरान आरोपी 
रॉबिन के कब्जे से भारी मात्रा में 
हथियार बरामद किए गए हैं। इनमें दो 
.32 बोर की जिगाना पिस्तौल, एक 
9 एमएम ग्लॉक पिस्तौल के साथ 
दो कारतसू, एक .30 बोर की देसी 
पिस्तौल के साथ दस कारतूस और 
एक .32 बोर की दसेी पिस्तौल के 
साथ तीन कारतसू शामिल हैं। पलुिस 

के अनसुार, यही हथियार पायल में 
हईु फायरिगं की घटना में इस्तेमाल 
किए गए थे।
इस मामले में लधुियाना के थाना 
सदर में 23 अप्रैल 2026 को 
आर्म्स एक्ट के तहत एक और केस 
दर्ज किया गया ह।ै पुलिस सभी 
आरोपियों से गहन पूछताछ कर 
रही है और उम्मीद जताई जा रही है 
कि इस पछूताछ के दौरान गिरोह के 
अन्य सदस्यों और नेटवर्क से जडु़े 
अहम सुराग सामन ेआ सकत ेहैं।
पलुिस अधिकारियों का कहना है 
कि इलाके में गैंगस्टर गतिविधियों 
पर कड़ी नजर रखी जा रही ह ैऔर 
ऐस ेतत्वों के खिलाफ सख्त कार्रवाई 
जारी रहगेी। 
इस कार्रवाई को पुलिस की बड़ी 
सफलता माना जा रहा ह,ै जिससे 
क्षेत्र में अपराध पर अकुंश लगान ेमें 
मदद मिलेगी।

नीलकमल मोनू | लुधियाना
   समर न्यूज 

मा ं बगलामखुी जयतंी के पावन 
अवसर पर लधुियाना धाम में श्रद्धा 
और भक्ति का अनठूा सगंम दखेने 
को मिला। हजारों की सखं्या में भक्तों 
न ेमंदिर पहंुचकर मा ंबगलामखुी का 
आशीर्वाद लिया और विशेष पजूा-
अर्चना की। 
महंत प्रवीण चौधरी ने जानकारी दी 
कि इस बार जयतंी पर भक्तों का 
उत्साह देखत ेही बन रहा था। कोई 
भक्त मा ंके लिए केक लेकर पहंुचा 
तो किसी न ेफूल-मालाओं स ेदरबार 
सजाया। हर भक्त ने अपन-ेअपने 
तरीके स ेमा ंकी जयतंी मनाई। सबुह 
स ेही मदंिर में भक्तों की लबंी कतारें 
लगी रहीं। मदंिर परिसर को रगं-बिरगंी 
लाइटों और फूलों से सजाया गया था। 
दिनभर भजन-कीर्तन और हवन का 
आयोजन चलता रहा। महाआरती के 
समय परूा धाम “जय मा ंबगलामखुी” 
के जयकारों से गूजं उठा। श्रद्धालओुं 
में प्रसाद और लगंर का वितरण भी 
किया गया। 

अभिषेक जलोटा | लुधियाना
   समर न्यूज

नगर निगम की टीम ने शनिवार 
को बाबा दीप सिहं गुरुद्वारा साहिब 
के पास अवधै अतिक्रमण के 
खिलाफ बड़ी कार्रवाई की। निगम 
अधिकारियों न े बताया कि लबंे 
समय से यहा ं अवैध कब्जों को 
लेकर शिकायतें मिल रही थीं। 
कार्रवाई के दौरान सड़क किनारे 
लगी बाबा बर्गर नामक रेहड़ी समते 
कई अस्थायी खोख ेऔर रहेड़ियां 
हटाई गईं। अधिकारियों का कहना 
है कि गुरुद्वारा साहिब में माथा टेकने 
आन े वाली सगंत को वाहनों की 
पार्किंग में भारी दिक्कत होती थी। 
अवधै अतिक्रमण के कारण सड़क 
पर जाम की स्थिति बन जाती थी। 
निगम की टीम नसेभी अवैध ढांचे 
हटाए। इस दौरान पुलिस बल भी 
तनैात रहा ताकि किसी तरह का 

विरोध न हो। निगम अधिकारियों ने 
साफ किया कि शहर को अतिक्रमण 
मुक्त बनाने के लिए ऐसी कार्रवाई 
आग ेभी जारी रहेगी। 
स्थानीय लोगों और श्रद्धालओं 

न े निगम की इस कार्रवाई की 
सराहना की। सगंत का कहना है 
कि अब गुरुद्वारा साहिब आने-जाने 
में आसानी होगी और पार्किंग की 
समस्या भी दरू होगी।

समर न्यूज | लुधियाना

लधुियाना के जगराओं में 
फिरोजपरु से लधुियाना जा रही 
डीएमय ूट्रेन की चपेट में आन ेसे 
एक यवुक की मौत हो गई। यवुक 
की उम्र 30-35 साल बताई जा 
रही ह।ै घटना की सूचना मिलते 
ही रेलव े पलुिस मौके पर पहंुची 
और शव को कब्जे में लेकर जाचं 
शरुू कर दी।
रेलव े पलुिस अधिकारी प्रकाश 
सिहं न े बताया कि उन्हें गावं 
ढट्ट के पास एक यवुक के ट्रेन 
के आगे कूदने की सचूना मिली 
थी। यवुक की मौके पर ही मौत हो 
गई। सचूना मिलत ेही रेलव ेपलुिस 
टीम तरुतं घटनास्थल पर पहुचंी 
और जाचं शुरू की।
पलुिस को घटनास्थल के पास 
एक मोटरसाइकिल (नबंर PB-

10-BP-9642) खड़ी मिली। 
प्रारभंिक जाचं में आशकंा जताई 
जा रही ह ै कि यवुक न े बाइक 
खड़ी कर ट्रेन के आगे छलागं 
लगा दी। 
मतृक की तलाशी लेन ेपर उसकी 
जेब स े कोई पहचान पत्र या 
दस्तावेज नहीं मिला। पलुिस ने 
बाइक के नबंर के आधार पर 
भी यवुक की पहचान करन ेकी 
कोशिश की, लेकिन अभी तक 
कोई सरुाग नहीं मिल पाया ह।ै 
पलुिस न े आसपास के गांवों में 
भी यवुक की पहचान के लिए 
अनाउंसमेंट करवाई ह।ै शव 
को पोस्टमार्टम के लिए सरकारी 
अस्पताल की मोर्चरी में 72 घटें 
तक सरुक्षित रखा गया ह।ै यदि इस 
अवधि में पहचान नहीं हो पाती, 
तो रेलव े पलुिस काननूी प्रक्रिया 
परूी कर अतंिम ससं्कार कर दगेी।

अभिषेक जलोटा | लुधियाना
    समर न्यूज 

विजिटिंग कार्ड छपवान े के बहाने 
बलुाकर प्रिंटिंग प्रेस मालिक से 
मारपीट और लटू का मामला सामने 
आया है। पीड़ित सदुशे कुमार ने 
आरोप लगाया कि आरोपियों ने बेट-
बेटी के सामन े दुकान में घुसकर 
मारपीट की और लॉकर व जेब से 
कुल 2 लाख 15 हजार रुपए लटू 
लिए। वारदात सीसीटीवी में कैद होने 
और पलुिस कमिश्नर को शिकायत 
दने ेके 15 दिन बाद भी कोई कार्रवाई 
नहीं हुई।सुदेश कुमार ने बताया कि 
वह प्रिंटिंग प्रेस चलाते हैं। 11 अप्रैल 
शाम करीब 4:30 बजे उनके पास 
फोन आया कि दकुान पर मैंन कार्ड 
छपवाना है। कॉलर न े चावल की 
दकुान के पास बलुाया और साजिश 
के तहत साथियों सगं गली के नकु्कड़ 
पर ले जाकर मारपीट शुरू कर दी। 
वजह पछूने पर और पीटा। किसी तरह 
छूटकर वह दकुान पहंुचे, जहा ंबेटा-
बेटी मौजदू थे।आरोप है कि हमलावर 
पीछे-पीछे दुकान में घुस आए और 

दोबारा मारपीट शरुू कर दी। बेट-
बेटी को भी पीटा। इस दौरान लॉकर 
स े1 लाख 60 हजार और जेब से 55 
हजार रुपए छीन लिए। परूी वारदात 
दकुान में लग े सीसीटीवी कैमर े में 
कैप्चर हो गई है।सदेुश का कहना है 
कि आरोपियों स ेपसै ेके लेन-दने को 
लेकर रजंिश चल रही है। 11 अप्रैल 
को ही उन्होंने एमएलआर कटवाकर 
थाना में शिकायत दी थी। 20 अप्रैल 
को पलुिस कमिश्नर लधुियाना को 
भी शिकायत सौंपी, लेकिन 15 दिन 
बीतन े के बाद भी पलुिस न े कोई 
कार्रवाई नहीं की। पीड़ित ने प्रशासन 
स े इंसाफ और लटेू गए पसै ेवापस 
दिलाने की मागं की है। थाना पलुिस 
का कहना है कि मामले की जाचं की 
जा रही है।

हरजीत सिंह | लुधियाना
    समर न्यूज 

लधुियाना के थाना टिब्बा क्षेत्र में 
शनिवार सुबह उस समय हड़कंप मच 
गया, जब टिब्बा रोड स्थित सजंय 
तलवार के दफ्तर के पीछे एक खाली 
प्लॉट के पास सदंिग्ध परिस्थितियों में 
एक व्यक्ति का शव मिला। घटना 
की सचूना मिलत ेही मौके पर लोगों 
की भीड़ जमा हो गई और पलुिस को 
इसकी जानकारी दी गई।
सहायक उप-निरीक्षक रविदर कुमार 
न े बताया कि शनिवार सबुह करीब 
8 बजे कंट्रोल रूम स ेसूचना मिली 
थी कि एक व्यक्ति का शव प्लॉट के 
पास पड़ा है। 
सचूना मिलत े ही थाना टिब्बा की 
पलुिस टीम तुरतं घटनास्थल पर 
पहंुची और शव को कब्जे में लेकर 
जाचं शरुू कर दी।
पलुिस अधिकारियों के मतुाबिक, 

मतृक की पहचान अभी तक नहीं हो 
पाई है। शव की हालत काफी खराब 
बताई जा रही है। प्रारभंिक जाचं में 
पता चला है कि शव को जानवरों ने 
नोचा है। मतृक की आंखों के पास 
गहर े घाव भी मिले हैं, जिसस े यह 
मामला और भी सदंिग्ध हो गया है।
पलुिस ने शव को कब्जे में लेकर 
सिविल अस्पताल की मोर्चरी में 
रखवा दिया है। 
पोस्टमार्टम के बाद ही मौत के सही 
कारणों का पता चल पाएगा। मतृक 
की उम्र लगभग 35 स े40 वर्ष के 
बीच होन ेका अनमुान है।
थाना टिब्बा पलुिस आसपास के 
इलाकों में पछूताछ कर रही है और 
लापता व्यक्तियों के रिकॉर्ड भी खगंाल 
रही है, ताकि मतृक की पहचान हो 
सके। पलुिस ने बताया कि मामले की 
हर पहलू से जाचं की जा रही है। मौत 
के कारणों का खुलासा पोस्टमार्टम 
रिपोर्ट आन ेके बाद ही हो पाएगा।

समर न्यूज | लुधियाना

जब हृदय में करुणा, प्रेम और एकत्व 
की दिव्य चतेना जागतृ होती ह,ै तब 
मानव अपने सीमित स्वार्थों से ऊपर 
उठकर सम्पूर्ण सषृ्टि के कल्याण 
का सशक्त माध्यम बन जाता ह।ै 
परोपकार, करुणा और परमार्थ जसैे 
अलौकिक मलू्यों से प्रकाशमान यह 
पावन अवसर उस दिव्य अनभूुति का 
प्रतीक बना, जहा ँ“मानव को मानव 
हो प्यारा, एक-दूजे का बन ेसहारा” 
का सदंशे केवल शब्दों तक सीमित न 
रहकर हृदयों में जीवतं हुआ।
‘मानव एकता दिवस’ 24 अप्रैल 
को, बाबा गरुबचन सिहं की दिव्य 
स्मृति में, सतगरुु माता सदुीक्षा जी 
महाराज एव ं निरंकारी राजपिता जी 
के सान्निध्य में दिल्ली के ग्राउंड न.ं 
8 में आयोजित हआु। इसके साथ 
ही समचू े दशे की हजारों सत्संग 
केंद्रो पर श्रद्धा और समर्पण भाव 
स ेसफलतापरू्वक सम्पन्न हआु। यह 

केवल एक आयोजन नहीं, बल्कि 
प्रेम, सद्भाव और निष्काम सेवा का 
जीवंत स्वरूप बनकर उभरा।
सतं निरंकारी मण्डल के सचिव 
जोगिन्दर सखुीजा ने जानकारी देते 
हएु बताया कि समचू े भारतवर्ष के 

लगभग 200 स्थानों पर रक्तदान 
शिविरों का सफल आयोजन किया 
गया; जिससे लगभग 40,000 यनूिट 
रक्त सकंलित किया गया, जो निष्काम 
सवेा, परोपकार और मानवता के 
प्रति समर्पण की जीवंत अभिव्यक्ति 

बनकर उभरा।
यगुप्रवर्तक बाबा गुरबचन सिहं की 
स्मृति में यह दिवस वर्षभर चलने 
वाली सेवा-सरिता का शुभारंभ ह,ै 
जिसके अतंर्गत देशभर में लगभग 
705 स्थानों पर रक्तदान शिविर 
आयोजित किए जाएगं;े जो करुणा 
और एकत्व की भावना को निरंतर 
सदृुढ़ करेंग।े
उल्लेखनीय है कि रक्तदान की यह 
पावन परंपरा पिछले चार दशकों से 
निरंतर जारी ह।ै अब तक 9,174 
रक्तदान शिविरों के माध्यम से लगभग 
15,00,230 यनूिट रक्त सकंलित 
किया जा चुका है, जो मानव सवेा 
के प्रति निरंकारी मिशन की अटूट 
प्रतिबद्धता का जीवंत प्रमाण ह।ै
मानव एकता दिवस के अवसर 
पर ब्रांच सगंोवाल (लधुियाना) 
में रक्तदान शिविर का आयोजन 
हआु जिसमें सिविल अस्पताल 
लधुियाना और रेड क्रास सोसाईटी 
के अनुभवी चिकित्सक एवं उनकी 

टीम ने रक्तदाताओं की समुचित 
स्वास्थ्य जांच के उपरातं सरुक्षित, 
सवु्यवस्थित एव ं प्रभावी ढंग से 
रक्तदान की प्रक्रिया सम्पन्न कराई। 
जिनस े 260 रक्त यनुिट सकंलित 
की गई। सपूंर्ण आयोजन के दौरान 
स्वच्छता, सतर्कता एवं सवेा-भाव 
का विशेष ध्यान रखा गया, जिससे 
यह पहल केवल जीवनदायिनी सवेा 
तक सीमित न रहकर मानवता, 
करुणा और उत्तरदायित्व के उच्चतम 
आदर्श का प्रतीक बनकर उभरी।
यगुप्रवर्तक बाबा गुरबचन सिहं जी 
न े सत्य, सरलता और सद्भावना 
का मार्ग दिखात े हुए यवुाओं को 
नशामुक्त जीवन अपनाने और ऊर्जा 
को समाजसवेा में लगाने की प्रेरणा 
दी। बाबा हरदवे सिहं जी न े “रक्त 
नाड़ियों में बह,े नालियों में नहीं” 
का सदेंश देकर सेवा को जीवन का 
अनिवार्य अंग बनाया, जिस ेसतगरुु 
माता सदुीक्षा महाराज निरंतर आगे 
बढ़ा रही हैं।

बाबा गुरबचन सिंह की स्मृति में 40 हजार यूनिट रक्त संग्रहआयोजन

मानव एकता दिवस पर देशभर में रक्तदान शिविर आयोजित


